
N
ga Baza Ajrore e Farkës, 
kryeministri Edi Rama 
dhe ministri i Mbrojtjes 
Niko Peleshi,  shpre-
hën mirënjohjen për 
të gjithë efektivët e 

Forcave të Armatosura, forcat 
zjarrfikëse, policore e bashkiake, 
por edhe ata vullnetarë, forca të 
shërbimit pyjor e të zonave të mbro-
jtura që u angazhuan për shuarjen 
e zjarreve në të gjithë territorin e 
vendit, gjatë muajit gusht. 

Në aktivitetin e zhvilluar në 3 
shtator 2021, ku morën pjesë shefi 
i Shtabit të Përgjithshëm i FA, gjen-
eralmajor prof. asoc. Bajram Begaj, 
drejtori i Agjencisë së Mbrojtjes 
Civile Haki Çako, ambasadori i Bash-
kimit Evropian Luigi Soreca si dhe 
zëvendësambasadori i SHBA Demian 
Smith, kryeministri Rama falënderoi 
SHBA dhe partnerët e BE, Holandën 
dhe Çekinë që përmes Mekanizmit 
të Mbrojtjes Civile kontribuan në 
normalizimin e situatës.

Kryeministri Rama vuri theksin 
tek rëndësia që ka vijimi i procesit të 
modernizimit të Mbrojtjes Civile, i cili 
tashmë ka dhënë rezultatet e para 
të prekshme. Po ashtu kryeministri 
garantoi se qeveria do të bëjë atë që 
duhet për të rritur pagën për trupat 
që përballen me sfida që kërcënojnë 
jetën. Kreu i qeverisë theksoi se për 
zjarrvënësit duhet të jepen dënimet 
maksimale. 

Ministri i Mbrojtjes Niko Peleshi 
teksa shprehu ngushëllimet për dy 
qytetarët që humbën jetën si pasojë 
e zjarreve tha se “për shuarjen e 
flakëve u angazhuan 4960 trupa 
dhe 152 mjete të FA, 3309 trupa 
dhe 113 mjete zjarrfikëse. 1914 

Rama dhe Peleshi vlerësojnë punën e 
forcave të angazhuara dhe Mbrojtjes Civile

Menaxhimi i zjarreve në të gjithë territorin e vendit

Në 389 vatra të zjarrit u angazhuan 4960 trupa dhe 152 mjete të FA, 3309 trupa dhe 113 
mjete zjarrfikëse. 1914 forca lokale të të gjitha bashkive, 1400 forca vullnetare, 489 forca të 
Policisë së Shtetit, 606 forcat e Shërbimit Pyjor dhe e gjithë administrata e Mbrojtjes Civile

Pas një muaji sfidues të përballjes me zjarret që përfshinë 
vendin, më 03 shtator 2021 në Bazën Ajrore të Farkës u 
zhvillua ceremonia e vlerësimit të strukturave dhe individëve 

që u angazhuan në operacionet për shuarjen e zjarreve në vend. 
Pjesë e kësaj ceremonie ishte kryeministri Edi Rama, ministri i 
Mbrojtjes Niko Peleshi, shefi i Shtabit të Përgjithshëm të FA, 
gjeneralmajor prof. asoc. Bajram Begaj, ambasadori i Bashkimit 
Evropian Luigi Soreca, zëvendësambasadori i SHBA, si dhe zyrtarë 
të lartë të ftuar në vend.

Kjo ceremoni u zhvillua 
me pjesëmarrjen e për-
faqësuesve të të gjitha 
strukturave që kontribuan 
për shuarjen e zjarreve në 
vend, Forcave të Armato-
sura, Policisë së Shtetit, 
Agjencisë Kombëtare të 
Mbrojtjes Civile etj. 

Forca Tokësore u dekorua 
me “Medaljen e Artë për 
Vlerësim Profesiona” nga 
kryeministri i Republikës 
së Shqipërisë, si dhe me 
“Medaljen e Mirënjohjes” 
nga ministri i Mbrojtjes, 
për kontributin e dhënë në 
shuarjen e zjarreve.

Gjithashtu, u nderuan me medalje komandantët e dy strukturave 
vartëse të FT, nënkolonel Gëzim Marku, komandant i Batalionit III 
të Këmbësorisë dhe major Pëllumb Hidri zëvendëskomandant i 
Batalionit Komando.

Në fjalën e tij, kryeministri Edi Rama ndër të tjera theksoi: 
“Medalje e artë për Forcën Tokësore dhe dua t’u them të gjithë 
trupave, është mesazh për të gjithë trupat e Emergjencave Civile, 
se do të bëjmë të pamundur për për të rritur pagat, që nuk do 
të jetë asnjëherë e mjaftueshme, sidoqoftë është një motiv më 
shumë jo vetëm për të çuar në shtëpi të ardhura të merituara nga 
puna, por edhe për të ndjerë vlerësimin dhe respektin për vendin 
dhe atdheun”.

Në fjalën e tij ministri i Mbrojtjes kërkoi sa më shumë reflektim 
nga organet vendore në përballimin e kësaj situate. Ai u shpreh 
se duhet modernizim i legjislacionit, planifikim logjistik, ngritje të 
kapaciteteve të reja për përballimin e çdo emergjence.

Ceremonia u përfundua me vendosjen e medaljes së artë në 
Flamurin Luftarak të Forcës Tokësore.

Forca Tokësore dekorohet për 
kontributin e dhënë në menaxhimin e 
emergjencave në shuarjen e zjarreve

forca lokale të të gjitha bashkive, 
1400 forca vullnetare, 489 forca 
të Policisë së Shtetit, 606 forcat 
e Shërbimit Pyjor dhe e gjithë ad-
ministrata e Mbrojtjes Civile. Kjo 
ishte fuqia njerëzore dhe motorike e 
operacioneve nga toka për të luftuar 
me 389 vatra të zjarrit në të gjithë 
vendit në harkun e dy muajve. 

Ndërkohë për ndihmën nga ajri, 
iu bashkuan forcës sonë tre mjete 
helikopterë nga Holanda, 2 mjete 
nga Çekia”. Ministri i Mbrojtjes evi-
dentoi mbështetjen e vyer të ofruar 
nga SHBA, me ekspertët që asistuan 
dhe e bënë më efektiv operacionin.

Ministri i Mbrojtjes tha se ndërhyr-
ja në kohë dhe heroike e forcave tona 
shmangu më të keqen, ndërsa njoftoi 
se pak ditë më parë është realizuar 
për herë të parë një kontratë model 
për mirëmbajtjen e helikopterëve. 
Shefi i Shtabit të Përgjithshëm të 
Forcave të Armatosura, gjeneralma-
jor Bajram Begaj tha se Forcat e 
Armatosura janë përballur në një luftë 
të ashpër me zjarret për 3 javë, por ia 
kanë dalë që të minimizojnë dëmet dhe 
të shpëtojnë jetë njerëzish. Drejtori i 
Përgjithshëm i Agjencisë Kombëtare 
të Emergjencës Civile Haki Çako 
deklaroi si rezultat e vatrave masive 
që përfshinë vendin gjatë periudhës 
korrik-gusht u dëmtuan 33,420 hek-
tarë kullota, pyje e shkurre si dhe mbi 
14.234 mijë rrënjë ullinj e pemëtari. 
Ndërsa në të gjithë vendin shpër-
thyen 389 vatra zjarri

“Medalje e Artë për Vlerësim Profesional” dhe “Medalje e Mirënjohjes” 

N
ë përfundim të opera-
cioneve për shuarjen e 
zjarreve në Shqipëri, 
ministri i Mbrojtjes, 
Niko Peleshi ka falën-
deruar Holandën për 

ndihmën e dhënë në këtë situatë të 
vështirë për vendin tonë.

Mbështetja e Mbretërisë së 
Holandës dhe Republikës Çeke 
nëpërmjet Mekanizmit të Mbrojtjes 
Civile të BE ka rezultuar thelbësore 
në përballimin e situatës së zjar-
reve të krijuar në vendin tonë gjatë 
muajit gusht.

Në aktivitetin e organizuar në 27 
gusht 2021, në pjesën ushtarake 
të Aeroportit Ndërkombëtar “Nënë 
Tereza”, ministri i Mbrojtjes, Niko 
Peleshi falënderoi Ambasadorin e 
BE-së, Luigi Soreca, si dhe të gjithë 
ekipin holandez për ndihëm e dhënë 
dhe për mbylljen me sukses të kë-
tyre operacioneve.

“Është momenti për të falënde-
ruar së pari delegacionin Evropian, 
Ambasadorin personalisht, sepse 
përmes organizmave të BE kemi 
bërë të mundur që në një kohë 
shumë të shpejt të sigurojmë një 
mbështetje solidare nga dy shtete 
anëtare të BE, shtete mike si Holan-
da dhe Çekia, ndaj unë dua ta falën-
deroj edhe ambasadorin e Holandës 
dhe përfaqësuesit e ambasadës së 
Çekisë. Jemi thellësisht të prekur 
për solidaritetin e treguar në mo-
mentin kritik të kësaj stine shume 
të nxehtë e të jashtëzakonshme. U 
bëmë të gjithë bashkë institucionet 
në nivel vendor dhe qendror, por 
edhe vendet partnere mike për ta 
përballuar me sukses.”, tha Peleshi.

Ambasadori i Bashkimit Evropian 
në Shqipëri, Luigi Soreca i pra-
nishëm në aktivitet falënderoi ekipet 
holandeze dhe çeke për ndihmën, 

Ministri Peleshi falënderon BE- në, 
Holandën dhe Çekinë për mbështetjen 

për kontributin mjaft pozitiv që kanë 
dhënë për të mbrojtur mjedisin e 
shpëtuar jetë. Po ashtu ai falënderoi 
shtetin shqiptar për solidaritetin 
që tregoi me pritjen e 120 trupave 
të parë afganë që mbërritën në 
Shqipëri.

“Kjo është ajo që ne quajmë 

skuadra e Evropës dhe është ajo 
që bën të gjitha përpjekjet për të 
ndihmuar të gjithë partnerët e 
ngushtë. Me sa kuptuam edhe nga 
ministri i Mbrojtjes ndihma e dhënë 
nga këto ekipe ka qenë thelbësore, 
në këtë verë të vështirë me zjarre në 
pyje. BE dhe shtetet evropiane edhe 

Përmbyllet me sukses misioni i shuarjes se zjarreve në Shqipëri



Nr. 9 - Shtator 2021/ MBROJTJA 7

Shefi i Shtabit të Përgjithshëm i FARSH, gjeneralmajor 
prof.asoc Bajram Begaj, (30 gusht 2021), u ka akorduar 
“Certifikatë Mirënjohje” ushtarakëve holandez, të cilët në 

kuadër të mekanizmit Evropian të Mbrojtjes Civile morën pjesë 
në operacionin e ndërhyrjes nga ajri për shuarjen e zjarreve në 
vendin tonë, me motivacionin: “Për profesionalizmin, bashkëpuni-
min dhe sakrificën tuaj për të mbështetur Forcat e Armatosura 
Shqiptare gjatë operacioneve të shuarjes së zjarrit në Shqipëri. 
Miqësia e vërtetë është krijuar gjatë kohëve të vështira, kështu 
që ne vlerësojmë partneritetin që lidh kombet tona përmes 
organizatave eoro-at-
lantike”.

Në ceremoninë e 
organizuar me këtë 
rast, e cila u zhvillua 
në ambientet e garni-
zonit Rinas, në emër 
të SHSHPFA, trupat 
e ushtrisë holandeze 
u përshëndetën dhe u 
falënderuan për punën 
e shkëlqyer që bënë në 
përmbyllje të opera-
cionit të ndërhyrjeve 
nga ajri me helikopterët Chinook për shuarjen e zjarreve nga 
shefi i operacioneve të Komandës së Forcës Ajrore, kolonel Genci 
Petani i cili u dorëzoi dhe certifikatat e mirënjohjes të akorduara 
nga shefi i Shtabit të Përgjithshëm të FARSH, gjeneralmajor, 
prof.asoc Bajram Begaj.

Nga ana e tij, drejtuesi i operacionit i Ushtrisë Hollandeze, 
major Ernst van Lankveld,  falënderoi shefin e Shtabit të Përgjith-
shëm të FA për vlerësimin e bërë, Forcat Ajrore Shqiptare për 
mbështetjen e bashkëpunimin e shkëlqyer që patën në përmbylljen 
me sukses të këtij operacioni si dhe në shenjë kujtimi dhuroi një 
foto nga operacioni i tyre për shuarjen e zjarreve me helikopterin 
Chinook në Shqipëri.

Më herët, shefi i Shtabit të Përgjithshëm të FARSH, gjen-
eralmajor prof.asoc. Bajram Begaj zhvilloi një bisedë telefonike 
me shefin e Shtabit të Përgjithshëm të FA së Mbretësirës së 
Hollandës, gjeneral Onno Eichelsheim, të cilin e falenderoi për 
gatishmërinë e treguar dhe mbështetjen me kapacitete ajrore 
për operacionet e fikjes së zjarrit në territorin e RSH. Gjithashtu, 
në shenjë mirënjohje për mbështetjen e treguar, gjeneralmajor 
Begaj i dërgoi një letër falenderimi gjeneral Eichelsheim, me anë 
të së cilës nënvizoi performancën, përkushtimin dhe bashkë-
punimin e personelit pilot hollandez të angazhuar në operacion. 
“Ndërhyrja e njësive ajrore të Hollandës ishte një faktor përcak-
tues në suksesin e misionit...”- u shpreh ndër të tjera në letrën 
e falenderimit, gjeneralmajor Begaj.

Gjeneralmajor, prof.asoc Begaj 
vlerëson ushtarakët hollandezë 
që morën pjesë në operacionin 

njëherë kanë dëshmuar solidaritetin 
e tyre me Shqipërinë. Tani jemi në 
Aeroportin e Rinasit, ku pak orë më 
parë kanë zbritur 120 refugjatët e 
parë afganë, do të doja gjithashtu 
të përshëndesja Shqipërinë për 
solidaritetin e treguar.”, tha Soreca

I pranishëm në këtë aktivitet 
Ambasadori holandez në Shqipëri, 
Reinout Vos, falënderoi Bashkimin 
Evropian për vendimin e shpejtë që 
morën për të ndërhyrë si dhe tru-
pat shqiptare për punën e tyre në 
luftën me zjarret dhe bashkëpunimin 
shumë të mirë.

Helikopterët holandezë dhe ai 
çek, që prej datës 6 gusht iu bash-
kuan përpjekjeve të Forcave të Ar-
matosura dhe autoriteteve të tjera 
lokale për përballimin e situatës së 
krijuar nga zjarret.

Certifikatë Mirënjohjeje për shuarjen e zjarreve 

“Çastet kur miqtë dhe aleatët 
qëndrojnë së bashku

dhe ndihmuar në parandalimin e 
humbjeve të mëtejshme të jetëve 
dhe pronës. Gjithashtu do të doja 
të falënderoja Ministrin e Mbro-
jtjes Peleshi, Shefin e Shtabit 
Begaj dhe Drejtorin e Agjencisë 
Kombëtare të Mbrojtjes Civile 
Çako për përpjekjet e tyre në ud-
hëheqjen e përgjigjes ndaj këtyre 
zjarreve”, tha ambasadorja Kim.

“Unë sot jam në rajonin e 
Vlorës për të takuar ekipin tonë 
amerikan të ekspertëve nga Byro-
ja për Ndihmë Humanitare e US-
AID, të cilët erdhën në Shqipëri 
për të ndihmuar me përpjekjet e 
koordinimit dhe përgjigjes. Unë 
jam mirënjohëse për përgjigjen 
e tyre të shpejtë ndaj thirrjes 
për ndihmë. Ata tashmë kanë 
filluar të trajtojnë sfidat, duke 
punuar së bashku me partnerët 
tanë shqiptarë. Këto përpjekje të 
përbashkëta dhe bashkëpunimi 
midis vendeve tona është ajo çka 
aleatët bëjnë për njëri -tjetrin 
në kohë nevoje. Këto janë çastet 
kur miqtë dhe aleatët qëndrojnë 
së bashku për të përballuar këto 
sfida të vështira”, vijoi Kim.

“Unë jam gjithashtu shumë e 
kënaqur që planifikimi i mëparshëm 
i emergjencës midis vendeve tona 

po ndihmon me këto përpjekje, 
veçanërisht dhurimet e pajisjeve 
të zjarrfikësve nga Komanda Evro-
piane e Shteteve të Bashkuara të 
Amerikës në 2019. Pajisjet e zjar-
rfikësve, të tilla si kovat “Bambi” 
të përdorura nga helikopterët, 
tani po përdoren për të shpëtuar 
jetë”, tha ajo. “Më lejoni ta them 
sërish, populli amerikan është 
në krahun tuaj – dhe do të jetë 
gjithmonë në krahun tuaj – gjatë 
kohëve të vështira”, përfundoi 
ambasadorja Kim.“SHBA është në 
krah të Shqipërisë edhe në këtë 
situatë të vështirë me zjarret, që 
ka prekur vende të ndryshme të 
botës”, tha ministri i Mbrojtjes 
Niko Peleshi. “Prita sot, në bazën 
e Pashalimanit ambasadoren Yuri 
Kim, me të cilën ndamë shqetësi-
min për gjendjen. E falenderova 
ambasadoren për ndihmën që 
SHBA ka dhënë në pajisje dhe 
jo vetëm, për emergjencat ci-
vile. Mirënjohje për kontributin 
e ekipit amerikan të ekspertëve 
nga Byroja për Ndihmë Humani-
tare e USAID, të cilët kanë ard-
hur në Shqipëri për të ndihmuar 
me përpjekjet e koordinimit dhe 
përgjigjes ndaj flakëve.”, shkroi 
ministri i Mbrojtjes Niko Peleshi.

S
ituata problematike e 
zjarreve për shkak të 
temperaturave të larta 
që kanë përfshirë vendin 
tonë, ka bërë që am-
basadorja e Shteteve 

të Bashkuara të Amerikës në 
Tiranë, Yuri Kim të zbresë në 
Pashaliman, Vlorë.

Ambasadorja e SHBA-së në 
Shqipëri, Yuri Kim  në datën 
10 gusht 2021, së bashku me 
ekspertë nga USAID dhe përfaqë-
sues të lartë nga Ambasada e 
SHBA-së në Tiranë, zhvilluan një 
takim në Pashaliman, me mini-
strin e Mbrojtjes, Niko Peleshi, 
drejtorin e Përgj ithshëm të 
AKMC, Haki Çako dhe titullarë 
të tjerë të lartë nga strukturat 
vendore.

Në një njoftim për mediet, 
Ambasada Amerikane në Tiranë 
theksoi se ambasadorja Kim, në 
emër të popullit të Shteteve të 
Bashkuara të Amerikës, shprehu 
trishtimin e thellë për dëmin e 
shkaktuar nga zjarret në Shq-
ipëri.QQ

“Mendimet tona shkojnë për 
të gjithë shqiptarët gjatë kësaj 
kohe të vështirë, veçanërisht 
me ata jetët e të cilëve janë 
prekur nga shkatërrimi. Ne i jemi 
mirënjohës personelit ushtarak 
dhe zjarrfikësve për aktet e tyre 
heroike për të luftuar zjarret 

SHBA në krah të Shqipërisë
Zjarret në vend, Ambasadorja Kim në Pashaliman

shuarjes përfundimtare vatrat 
e zjarrit në Malin e Tomorrit dhe 
në fshatin Therepel në Skrapar. 
“Më në fund pas 2 javësh mundi 
dhe sakrificash, nuk ka më vatra 
zjarri në Karaburun. Qindra orë 
betejash, qindra trupa të For-
cave të Armatosura e forcave 
zjarrfikëse, specialistë të zonave 
të mbrojtura dhe emergjencave 
civile kanë punuar pa u lodhur për 
të shpëtuar Parkun Kombëtar 
të Llogarasë.”, tha ministri i 
Mbrojtjes Niko Peleshi. “Kjo stinë 
e nxehtë s’ka mbaruar por sot, 
në këtë moment frymëmarrjeje 
dua t’i falenderoj të gjithë ata 
që dhanë gjithçka në këto ditë 
të vështira. Të gjithë po bëjmë 
detyrën por disa heronj shkojnë 

përtej detyrës. Prefekti Flamur 
Mamaj, komandantët që drejtuan 
operacionet e vështira Gëzimi, 
Pëllumbi, Idrizi, Arbeni, punon-
jësit e Agjencisë së Mbrojtjes 
Civile, punëtorët e palodhur të 
zonave të mbrojtura si Nexhipi, 
Ganiu e te tjerët që nuk i takova 
dot sepse ishin gjithë kohën në 
frontin e betejës me zjarret, 
pilotët Juliani, Agimi, Ervini dhe 
Agroni, janë shqiptarë të rrallë 
që meritojnë respekt dhe mirën-
johje.  Nuk mund ta le mënjanë 
çdo ushtar të thjeshtë që nuk 
ia mësova dot emrin por i pashë 
veprën. Sfida vazhdon.  Ne jemi 
të gatshëm në krah të komu-
niteteve lokale.”, tha ministri i 
Mbrojtjes Peleshi.

“P
as dy javësh në betejë me 
zjarret në të gjithë ter-
ritorin e Shqipërisë, situ-
ata në datën 11gusht 
2021,  paraqitet më e 
qetë. Në të gjithë vendin 

janë shuar 175 zjarre, ndërsa 
mbeten aktive 9 vatra. Në këto 
operacione janë angazhuar rreth 
3.000 efektivë të Forcave të Ar-
matosura, rreth 150 mjete të FA, 
rreth 300 forca policore, rreth 
1800 forca zjarrfikëse, mbi 370 
mjete të MZSH, 20 ambulanca, 
mbi 1.000 punonjës bashkiakë, 
mbi 300 punonjës të shërbimit 
pyjor, 101 punonjës të Agjencisë 
së Zonave të Mbrojtura dhe 822 
forca vullnetare.

Ndërhyr ja nga ajr i  u krye 
përmes ekuipazheve të 7 helikop-
terëve të Shqipërisë, Holandës 
dhe Çekisë. Një ndihmë e madhe 
në punën për shuarjen e zjarreve 
ishte edhe mbështetja me pajisje 
nga SHBA.

Aktualisht nuk ka më vatra 
zjarri në gadishullin e Karabu-
runit, por puna po vijon në Dukat 
të Ri, nga toka dhe nga ajri për 
të normalizuar tërësisht situatën 
për të shmangur çdo mundësi 
riaktivizimi. Më e qetë paraqitet 
situata edhe në Mirditë, ku po 
vijon puna për stabilizimin e flakëve 
në fshatin Thirrë. Nën kontroll po 
mbahen vatrat në fshatin Munellë 
dhe Domgjon. Po vijon puna nga 
toka dhe nga ajri për të izoluar 
vatrat e zjarrit në Majën e Rru-
nës, njësia administrative Malzi. 
Situata nuk paraqet më rrezik për 
tunelin e Kalimashit. Nën monito-
rim janë disa vatra zjarri në vendin 
e quajtur Dragodi, në luginën e Val-
bonës në Tropojë, ku dyshohet zjar-
rvënie e qëllimshme. Janë izoluar 
vatrat në drejtim të fshatit Patalej 
në Lezhë. Vijon puna për normal-
izimin e vatrës së riaktivizuar në 
zonën e mbrojtur te Guri i Nikës 
në Pogradec, ku nuk paraqitet 
rrezik për banesa. Janë drejt 

Ministri Peleshi: Situatë më e qetë 
zjarresh në vend, u shuan 175 vatra

Nuk ka më vatra zjarri në gadishullin e Karaburunit 

Ndërhyrja nga ajri u krye përmes 
ekuipazheve të 7 helikopterëve të 
Shqipërisë, Holandës dhe Çekisë. 
Një ndihmë e madhe në punën 
për shuarjen e zjarreve ishte edhe 
mbështetja me pajisje nga SHBA

KONGRESMENI  AMERIKAN MIKE QUIGLEY 

Ministri Peleshi: Angazhimi i Shqipërisë përkrah 
SHBA dhe aleancës së NATO është i padiskutueshëm
M

inistri i Mbrojtjes 
Niko Peleshi, priti 
në takim kongres-
menin amerikan 
Mike Quigley në 
19 gusht 2021. 

Kongresmenin  Quigley shoqërohej 

nga ambasadorja amerikane në 
Shqipëri znj. Yuri Kim. Në takim 
me ministrin e Mbrojtjes Niko 
Peleshi të pranishmit diskutuan 
rreth marrëdhënieve të shkëlq-
yera mes Shqipërisë dhe SHBA, 
si dhe marrëdhënieve në fushën 

e sigurisë dhe mbrojtjes. “Nga 
takimi me kongresmenin ameri-
kan Mike Quigley, me të ci l in 
diskutuam për marrëdhëniet e 
shkëlqyera mes Shqipërisë dhe 
SHBA, sidomos në fushën e sig-
urisë dhe mbrojtjes.”, informoi 

Baza e Kuçovës do të marrë një 
financim prej 58 milionë dollarësh 

nga NATO, për t’a modernizuar atë 
tërësisht, në mbështetje 

të transportit ajror, 
logjistikës, politikave ajrore dhe 

trajnimeve të NATO-s

ministri Peleshi “Angazhimi i 
Shqipërisë përkrah SHBA dhe 
aleancës së NATO është i padis-
kutueshëm”,  shkroi ministri i 
Mbrojtjes Niko Peleshi në pro-
filin e tij zyrtar në rrjetin social, 
teksa publikoi fotot nga takimi. 

Kongresmeni Mike Quigley 
përfaqëson distriktin e 5-të të 
Illinois. Gjatë vizitës së tij në 
Tiranë në datat 18 dhe 19 gusht 
ai u takua me ambasaroren Kim, 
ministrin e Mbrojtjes Niko Peleshi, 
shefin e Shtabit, gjenralmajor Ba-

jram Begaj dhe vizitoi bazën 
ajrore të Kuçovës. Baza e 
Kuçovës për modernizimin e 
saj do të marrë një financim 
prej 58 milionë dollarësh nga 
NATO. Ky financim ka para-
sysh modernizimin tërësisht 
të bazës, në mbështetje të 
transportit ajror, logjistikës, 
politikave ajrore dhe trajni-
meve të NATO-s.

Ndërkohë Ambasada e 
SHBA-së në Tiranë publikoi fo-
tot nga takimi i ambasadores, 
Yuri Kim, e cila  mirëpriti 
kongresmenin e Shteteve 
të Bashkuara Mike Quigley 
në datat 18 dhe 19 gusht. 
“Ambasadorja Kim mirëpriti 
Kongresmenin e Shteteve të 
Bashkuara Mike Quigley në 
Shqipëri këtë javë. Kongres-
meni përfaqëson distriktin e 
5-të të Illinois dhe në datat 
18 dhe 19 gusht ishte në 
Tiranë, ku u takua me Am-
basaroren Kim, Ministrin e 
Mbrojtjes Niko Peleshi, Shefin 
e Shtabit Begaj dhe vizitoi 
bazën ajrore të Kuçovës. 
Baza e Kuçovës do të marrë 
një financim prej 58 milionë 
dollarësh nga NATO, për t’a 
modernizuar atë tërësisht, 
në mbështetje të transpor-
tit ajror, logjistikës, politi-
kave ajrore dhe trajnimeve 
të NATO-s.”, tha ambasada 
Amerikane në Tiranë.

Bashkëpunimi është alternativë 
që garanton suksese

S
hefi i Shtabit të Përgjith-
shëm të FARSH, gjener-
almajor prof. asoc. Bajram 
Begaj, priti në një vizitë 
njohëse në bazën Ajrore të 
Kuçovës, Kongresmenin e 

SHBA, z. Michael Quigley, të shoqëru-
ar nga stafi i tij dhe pjesëtarë civilë 
dhe ushtarakë të Ambasadës së 
SHBA-së në Shqipëri. 

Kongresmeni Quigley u njoh nga 
afër me projektin e transformimit të 
bazës Ajrore të Kuçovës në një bazë 
taktike të NATO-s. Gjatë vizitës në 
bazë, Z. Quigley vlerësoi rolin dhe 
angazhimet e FARSH për paqen dhe 
sigurinë në rajon dhe më gjerë në 
kuadër të Aleancës.

Gjeneralmajor Begaj nga ana e 
tij vlerësoi bashkëpunimin midis dy 
vendeve në fushën e mbrojtjes dhe sig-
urisë, duke veçuar asistencën e vyer 

të SHBA në modernizimin e FARSH e 
së fundmi, në implementimin e pro-
jektit të bazës ajrore. “Baza Ajrore 
e Kuçovës u identifikua si një pikë 
strategjike për Aleancën edhe gjatë 
kryerjes së stërvitjes Defender-21, në 
të cilën SHBA shprehën mbështetjen 
për sigurinë e Ballkanit dhe Evropës 
në tërësi”, u shpreh ndër të tjera 
gjeneral Begaj.

Kongresmeni Quigley është anëtar 
i  d isa  komiteteve të  Kongres it 
të SHBA-së,  ku mund të veço -
het Komiteti i Përvetësimeve dhe 
Komiteti i Përhershëm i Zgjedhur i 
Dhomës për Inteligjencën. Më herët, 
gjatë vizitës në Tiranë, Kongresmeni 
Quigley zhvilloi takim edhe me Mini-
strin e Mbrojtjes, Z. Niko Peleshi ku u 
vlerësua partneriteti strategjik midis 
dy vendeve e në veçanti në fushën e 
mbrojtjes.

Baza Ajrore
e NATO-s në Kuçovë 
Shefi i Shtabit të 
Përgjithshëm të 
FARSH, gjeneral-
major Begaj, pret 
Kongresmenin 
Quigley. Kongres-
meni Quigley u 
njoh nga afër me 
projektin e trans-
formimit të bazës 
Ajrore të Kuçovës 
në një bazë taktike 
të NATO-s.

B
aza Ajrore e Kuçovës, si 
një aset i Forcave  tona 
të Armatosura sot është 
pranë ringritjes dhe në 
rrugën e shndërrimit të 
saj në një bazë të NATO-s. 

Ajo është gjithashtu baza e vetme 
e Aleancës në  Ballkanin Perëndimor.  
NATO do të shpenzojë mbi 50 mil-
ionë euro në fazën e parë të punës 
për ta kthyer Kuçovën në një bazë 
mbështetëse për furnizime, logjis-
tikë, trajnim dhe manovra.

Baza Ajrore e Kuçovës ka një 
histori të vjetër për Forcat Ajrore 
shqiptare. Ajo ka filluar të përdoret 
si fushë aviacioni gjatë LIIB nga 
ushtria italiane dhe pas luftës nuk 
ka pasur aktivitet, deri në 5 maj 
të vitit 1955, datë e cila shënon 
inaugurimin, si baza e parë ajrore e 
Aviacionit Luftarak Shqiptar. Për 50 
vjet ka qenë shkolla praktike e fluturi-
meve luftarake për të gjithë pilotët, 
teknikët, specialistët dhe inxhinierët 
e avionëve aktivë të diplomuar nga 
shkolla e aviacionit. Janë kryer mijëra 
orë fluturime ditën dhe natën. 

Regjimenti u krijua si formacion 
i parë i madh luftarak i Forcave 
Ajrore, për mbrojtjen e hapësirës 
ajrore të Republikës së Shqipërisë.  
Bërthama e parë u krijua  me ven-
dim të posaçëm, ku u morën masa 
për përgatitjen e efektivit  pilot e 
teknik për teknikën e re reaktive 
me të cilën do të pajisej reparti. 
Krahas këtyre u morën masa për 
përgatitjen e ambienteve për pritjen 
e efektivit dhe teknikës. Pas për-
fundimit të përgatitjes së efektivit 
pilot e inxhiniero-teknik, Regjimenti 
mori formën e plotë, i gatshëm për 
kryerjen e detyrave.  Në janar të 
vitit 1956 filloi përgatitja luftarake 
e organizuar mbi bazën e një pla-
nëzimi të rregullt. Në maj të këtij 
viti u krijua nënreparti i ofiçinës së 
mirëmbajtjes së aviacionit. Në korrik 

Transformimi i bazës Ajrore të 
Kuçovës në bazë taktike të NATO-s

Rritje e ndërveprueshmërisë me Aleancën

të vitit 1957 në këtë aerodrom u ul 
për herë të parë avioni bombardues 
JI- 28, i cili hyri në armatimin e 
Aviacionit tonë Luftarak. Në dhjetor 
në Kuçovë ulet një avion transporti 
anglez Skymaster.   Në muajin prill 
të vitit 1961, për herë të parë fil-
loi eksperimentimi i karburantit të 
markës shqiptare i prodhuar nga pu-
nonjësit e laboratorit të naftës. Në 
vitin 1964 në vartësi të regjimentit u 
krijuan dy reparte të reja, Batalioni i 
Shërbimit të Aerodromit dhe Grupi i 
Radio-Dritës.  Në vitin 1965 krijohet 
skuadrilja e tretë reaktivo-mësimore 
për përgatitjen e pilotëve, teknikëve 
të rinj. Në fillim të vitit 1966 filluan 
punimet për ndërtimin e Uzinës së 
Riparimit të Avionëve, ndërsa në 
muajin prill reparti pajiset me një 
skuadrilje MIG-17. Në gusht të 
vitit 1975  eksperimentohet për 
herë të parë qitje natën me raketa, 
ndërsa në vitin 1977 për herë të 
parë eksperimentohet bombardimi 
nga fluturimi horizontal në lartësi 
të vogël. 

Në vitin 1979,  u vu në gatishmëri 
për drejtimin luftarak të regjimentit 
Vendkomanda e Kohës së Luftës. Në 
paradën ajrore me rastin e 35-vje-

torit të çlirimit të Atdheut, reparti 
mori pjesë me 9 avionë.  Në vitin 
1984 reparti emërohet “Regjimenti 
23 i Aviacionit Gjuajtës Bombar-
dues”, ndërsa në vitin 1985 deko-
rohet me urdhërin “Për shërbime 
të shquara në fushën e mbrojtjes”.

Në vitin 1995 krijohet Baza 
e Mbrojtjes Ajrore Kuçovë, viti 
1999, është viti i kthimit në nor-
malitet, ndërsa në vitin 2001, në 
strukturën e re organizative të 
Forcave Ajrore, ky repart kalon në 
Akademia e Forcave Ajrore, duke 
pasur në vartësi dhe Fakultetin 
Teoriko-Mësimor  Vlorë. Në vitin 
2003 vazhduan punimet nga pala 
turke në aerodromin e Kuçovës, 
të cilat përfunduan në kohë sipas 
planit. Në vitet në vazhdim si detyrë 
kryesore ka qenë modernizimi i in-
frastrukturës për plotësimin e stan-
dardeve dhe kushteve të aerodromit 
të Kuçovës si Host Nation Support.  
Baza e Kuçovës e ka kryer me suk-
ses detyrën, sot në bazë zhvillohen 
fluturime bashkë me partnerët e 
NATO. Vendimi i Aleancës për ta 
kthyer në bazë taktike, shërben 
për të rritur shkallen e ndërve-
prueshmërisë me Aleancën.

Bici: Shqipëria do të vazhdojë me të 
njëjtin ritëm të mbështesë SEDM

S
hqipëria ka përmbyllur zyrtar-
isht kryesimin e Sekretariatit 
të Iniciativës së Ministrave të 
Mbrojtjes të Evropës Juglin-
dore (South-Eastern Europe 
Defence Ministerial - SEDM), 

pas një periudhe të suksesshme që mbajti 
kryesimin nga viti 2019 deri në 2021.

Më datë 26 gusht 2021, anëtarët e 
Sekretariatit të SEDM-it morën pjesë në 
ceremoninë për dorëzimit të Sekretari-
atit të SEDM-it dhe pasimit të stafetës 
palës bullgare, në qytetin e Kumanovës 
në Maqedoninë e Veriut, vendi ku është 
dislokuar brigada e SEEBRIG.

Delegacioni i Sekretariatit të SEDM-
it kryesohej nga zëvendësministri i 
Mbrojtjes, Dallëndyshe Bici. Gjatë fjalës 
së vet, zëvendësministri Bici shprehu 
kënaqësinë e vendit tonë në përmbylljen 
e suksesshme të një pune dyvjeçare. Ajo 
theksoi vendosmërinë dhe përkushtimin e 
Shqipërisë gjatë kryesimit të Sekretari-
atit të SEDM-it për të vazhduar promovi-
min e rëndësisë të iniciativës së SEDM-it, 

e cila është provuar të jetë një mekanizëm 
i suksesshëm i ndërtimit të sigurisë në 
Evropën Juglindore. Zëvendësministri Bici 
u shpreh se vendi ynë ka arritur shumë 
gjatë këtyre dy viteve duke punuar së 
bashku me të gjithë partnerët tanë. Ajo 
nënvizoi se Shqipëria do të vazhdojë me 
po të njëjtin ritëm të mbështesë këtë 
iniciativë të rëndësishme rajonale.Në 
përmbylljen e fjalës së saj, zëvendësmin-
istri i Mbrojtjes shprehu vlerësimin për 
komandantin e SEEBRIG, gjeneral brigade 
Aristeidis Iliopoulos dhe stafin e tij për pu-
nën dhe përpjekjet e vazhdueshme për të 
arritur sukses për të gjitha aktivitetet e 
SEEBRIG. Gjithashtu ajo shprehu urimet 
më të mira Sekretariatit të ardhshëm 
SEDM të kryesuar nga Bullgaria dhe i 
siguroi mbështetjen e vendit tonë gjatë 
rrugëtimit të tyre.Gjatë ceremonisë të 
dorëzimit së Sekretariatit të SEDM-
it, anëtarët shqiptarë u vlerësuan me 
medalje nga kryetari bullgar i Sekre-
tariatit të SEDM-it, për kontributin dhe 
punën e tyre dyvjeçare në këtë iniciativë.

Shqipëria përmbyll zyrtarisht kryesimin e Sekretariatit të SEDM-it,
pas një drejtimi të suksesshëm
“Vendi ynë ka 
arritur shumë gjatë 
këtyre dy viteve duke 
punuar së bashku 
me të gjithë partnerët 
tanë. Ajo nënvizoi 
se Shqipëria do të 
vazhdojë me po 
të njëjtin ritëm të 
mbështesë këtë 
iniciativë të rëndë-
sishme rajonale”.



Nr. 9 - Shtator 2021/ MBROJTJA 15

SEDM

S
outheastern European De-
fense Ministerial (SEDM) 
vazhdon të jetë prova e 
gjallë e urave të konsolidu-
ara të bashkëpunimit dhe 
të miqësisë, të cilën kemi 

qenë të aftë ta ndërtojmë nëpërm-
jet përforcimit të dëshirës së mirë 
dhe vizionit të përbashkët.

SEDM ose ndryshe procesi i 
angazhimit të vendeve të Europës 
Juglindore në nivel Ministerial, 
paraqet një proces të integrimit 
dhe të bashkëpunimit në fushat 
e sigurisë dhe të mbro-
jtjes rajonale. I themeluar 
në vitin 1996 në Tiranë, 
me pjesmarrjen e gjithë 
vendeve të Europës Jug-
lindore dhe SHBA, SEDM 
sot shpreh realisht suk-
sesin e bashkëpunimit dhe 
integrimt rajonal.

Në këtë proces marrin 
pjesë anëtarë si: Shq-
ipëria, Bosnja-Hercegov-
ina, Bullgaria, Kroacia, 
Greqia, Italia, ish-Repub-
lika Jugosllave e Maqedo-
nisë, Mali i Zi, Rumania, 
Sllovenia, Serbia, Turqia, 
Ukraina dhe SHBA. Me 
statusin e vëzhguesit janë 
Moldavia dhe Gjeorgjia.  

Vendet Anëtare: Shqipëri, Bos-
nje-Herecegovinë, Bullgari, Greqi, 
Itali, Kroaci, ish-Republika Jugosl-
lave e Maqedonisë, Mali i Zi, Rumani, 
Turqi, Slloveni, Serbi, Ukraina, SHBA

Vendet Vëzhguese: Gjeorgji, 
Moldavi 

 SEDM është një inisiativë që 
përfshin: Iniciativën e Multinational 
Peace Force of South Eastern Eu-
rope (MPFSEE) ose Brigada e Eu-
ropës Juglindore (SEEBRIG) dhe një 
numër projektesh. Midis tyre për-
mendim: SEESIM, CBSC, SEMEC, 
SEEDIRET, IMIHO si dhe projekte të 
tjera që po ndërmerren në kuadër 

të SEDM. Pjesë e këtij procesi janë 
edhe një numër i konsiderueshëm 
takimesh të të gjitha niveleve.

Sfondi historik i krijimit të Pro-
cesit të SEDM: Në shtator të vitit 
1996, disa ministra të Mbrojtjes 
të rajonit si dhe Sekretari amerikan 
i Mbrojtjes u mblodhën në Tiranë, 
për të gjykuar e vendosur, se për 
ndërtimin e një të ardhme më të 
mirë për të gjithë rajonin ishte e 
domosdoshme gjetja e mënyrave 
efektive të komunikimit dhe krijimin 
e një klime bashkëpunimi e mirëkup-
timi, veçanërisht në një rajon të 
ndarë për dhjetëvjeçarë të tërë nga 
mendësitë e të shkuarës, të për-

çarjes e të armiqësive. Ky moment 
dhe kjo filozofi përbën dhe zanafillën e 
procesit të Ministerialit të Europës 
Juglindore. Që nga ajo kohë e në 
vazhdim, SEDM ka qenë një mjet i 
frytshëm i zhvillimit dhe forcimit të 
bashkëpunimit rajonal, por edhe i 
forcimit të frymës së përgjegjësisë 
rajonale në fushën e Mbrojtjes dhe 
Sigurisë. Faktet e deritanishme 
të këtij procesi janë një dëshmi që 
flasin për vullnet të përbashkët dhe 
vendosmëri për të ecur në rrugën e 
bashkëpunimit në të mirë të paqes 
dhe stabilitetit rajonal, por edhe për 
të kontribuar përkrah bashkësisë 
ndërkombëtare në mbrojtje të lirisë, 

Roli, dinamika, 
angazhimi dhe 
shtrirja e tij në 
Europën Juglindore

paqes dhe demokracisë.
Historiku i përgjithshëm i këtij 

procesi është pasuruar vit pas viti, 
sikundër vetë procesi është rritur 
dhe ka zgjeruar, jo vetëm numrin e 
aktiviteteve, projekteve dhe angazhi-
meve, por edhe numrin e vendeve 
pjesëmarrëse dhe zgjerimin e kufijve 
të tij, aq sa emërtimi: “Ministeriali i 
Mbrojtjes i Europës Juglindore” nuk 
arrin të përmbledhë gjithë hapësirën 
gjeografike që mbulon ky proces. 
Ukraina, u bë anëtare me të drejta 
të plota në proces, në dhjetor 2005 
gjatë takimit të ministrave të Mbro-
jtjes në Uashington D.C.

Në takimin e ministrave në Ti-
ranë, në shtator 2006, Bosnja-
Hercegovina, Gjeorgjia, Mali i Zi 
dhe Serbia, u shtuan si vende 
vëzhguese, ndërsa në tetor 2007 
Bosnja-Hercegovina bëhet anëtare 
me të drejta të plota. Në takimin e 
ministrave në Tiranë, tetor 2010, 
Mali i Zi dhe Serbia bëhen anëtare 
me të drejta të plota të SEDM.

SEDM, në këtë kuadër ndjek 
“Politikën e dyerve të hapuara” për 
të gjitha vendet që demostrojnë 
dhe ndajnë vlera të përbashkëta në 
drejtim të sigurisë, paqes dhe sta-
bilitetit në rajon e më gjerë.

Me të drejtë, me këtë zgjerim, 
SEDM vetëshfaqet si një proces 
mjaft i sukseshëm, që jo vetëm ka 
përmbushur objektivat fillestare 
të rritjes së bashkëpunimit dhe 
sigurisë në rajonin e Europës Jug-
lindore, por madje i ka tejkaluar ato, 
duke zgjeruar ndikimin e tij përtej 
vendeve të rajonit tonë. Ka trembëd-

hjetë vjet që SEDM bashkon vendet 
e rajonit në një sërë aktivitetesh, të 
materializuara në projekte të për-
bashkëta dhe angazhime në fushën 
e armë-kontrollit, sigurisë së kufijve, 
luftës kundër terrorizmit, demilita-
rizimit, shkëmbimit të teknologjisë 
ushtarake, stërvitje të përbashkëta, 
operacioneve për parandalimin e 
fatkeqësive natyrore, e deri në ndër-
marrjen e misioneve paqeruajtëse 
jashtë rajonit.

Gjatë kësaj periudhe, procesi i 
SEDM ka dëshmuar se bashkëpunimi 
në fushën e mbrojtjes ka qenë mjaft 
i frytshëm në gjenerimin e një fryme 
mirëbesimi dhe respekti reciprok. 
Vendet anëtare e shohin njëri-tjetrin 
në dritën e miqësisë dhe partne-
ritetit, larg mosbesimit dhe frymës 
kundërshtuese. Nga ana tjetër, 
përveç qëllimit të forcimit të lidhjeve 
të bashkëpunimit dhe bashkëvep-
rimit ndërmjet vendeve të SEDM, 
ky proces ka luajtur edhe një rol të 
madh në afrimin e vendeve joanëtare 
të strukturave Euroatlantike tek 
këto struktura, duke u dhënë këtyre 
vendeve mundësinë të bashkëpuno-
jnë suksesshëm me vendet e tjera 
anëtare të NATO ose BE, anëtare të 
SEDM dhe duke u ofruar shansin të 
shprehin e demonstrojnë vullnetin e 
tyre për të qenë pjesëtarë të denjë 
të familjes Euroatlantike.

Ngritja e Forcës Shumëkom-
bëshe Paqeruajtëse të Europës 
Juglindore (MPFSEE) (SEEBRIG), 
është  arritja më e dukshme ndër-
mjet një numri nismash në sektorë 
të trajnimit dhe organizimit, është 

një arritje e shkëlqyer e procesit të 
integrimit e cila ka qenë një objektiv 
i vazhdueshëm për të gjitha vendet, 
përgjatë këtyre viteve. SEDM ka 
qenë i suksesshëm në ngritjen e një 
historie të përbashkët efektive ush-
tarake, e aftë të operojë në hapë-
sirat e territorit rajonal, por edhe 
të ndërmarrë misione për paqen dhe 
stabilititetin jashtë këtij territori.

Dislokimi dhe përfundimi i misionit 
të SEEBRIG në Afganistan, shkurt 
- gusht 2006, në kuadër të ISAF, 
paraqet pa diskutim edhe suksesin 
më të madh të kësaj force, arritur 
në sajë të frymës së madhe dhe të 
kurdohershme të bashkëpunimit, që 
ka gjeneruar e demonstruar SEDM 
gjatë historisë së tij të re.

Shqipëria mori kryesimin e Sekre-
tariatit të Komitetit Koordinues të 
Ministerialit të SEDM (SEDM-CC) 
dhe Komitetit Drejtues Politiko-Ush-
tarak të Forcës Shumëkombëshe 
Paqeruajtëse (PMSC/MPFSEE) në 
korrik 2005 - korrik 2007.

Funksionimi i procesit të  SEDM

Baza e funksionimit të këtij pro-
cesi janë negocimi dhe konsensusi.

Nëpërmjet Sekretariatit të 
SEDM që luan rolin e moderatorit 
dhe katalizatorit, forumet e këtij 
procesi zhvillojnë një proces aktiv  
negocimesh. Këto negocime përf-
shijnë dy momente kryesore: takime 
informale (takime, korrespodenca, 
konsulta) dhe takime formale in-
stitucionale.Takimet formale janë 
të institucionalizuar në takime 

të komiteteve politike (PMSC dhe 
SEDM-CC) dy herë në vit; në takime 
në nivel zëvendësshef/shefa shta-
beve një herë në vit dhe në takime 
të ministrave të Mbrojtjes një herë 
në vit. Gjithashtu zhvillohen takime 
të rregullta të eksperteve, takime 
të Grupeve të Punës si dhe takime 
të jashtëzakonshme.Takimet thirren 
dhe menaxhohen nga Sekretariati i 
SEDM dhe mund të kërkohen nga 
vendet anëtare, apo nga forumet 
e SEDM.

Kryesimi i procesit të SEDM 
është me rotacion dyvjeçar ndër-
mjet vendeve anëtare të PMSC, 
historiku i marrjes së kryesimit ka 
qenë si më poshtë:

1999 - 2001 Greqia
2001 - 2003 Rumania
2003 - 2005 Turqia
2005 - 2007 Shqipëri
2007 - 2009 Maqedoni
2009 - 2011 Bullgari
2011 - 2013 Italia
2013 - 2015 Rumani
2015 - 2017 Turqi
2017 - 2019 Greqi
2019 - 2021 Shqipëri
2021 - 2023  Bullgari

Objektivat e SEDM

Rritja e kontributit të SEDM-it 
dhe iniciativës së MPFSEE-së për 
Paqe dhe Stabilitet rajonal

Rritja e bashkëpunimit rajonal 
midis vendeve të SEDM-it në përbal-
limin e kërcënimeve të mundshme 
dhe luftës kundër terrorizmit

Përshpejtimi i proceseve të 
integrimit të vendeve të SEDM 
joanëtare të NATO, në strukturat 
Euro-Atlantike

Rritja e kapaciteteve opera-
cionale të SEEBRIG për dislokim 
dhe pjesëmarrje në operacionet e 
mbështetjes së paqes

Hartimi, vënia në zbatim dhe 
konsolidimi i projekteve të ndryshme, 
të cilat i shërbejnë rritjes së mëte-
jshme të kapaciteteve operacionale 
dhe bashkëpunimit midis vendeve të 
SEDM-it që i vijnë në ndihmë paqes 
dhe sigurisë rajonale

Ndjekja e politikës së dyerve të 
hapura për vendet, që shprehin in-
teres pjesëmarrjeje në procesin e 
SEDM dhe nismën e MPFSEE

Lidhja dhe forcimi i marrëd-

hënieve dhe bashkëpunimit me 
organizata e organizma të ndry-
shëm rajonalë e ndërkombëtarë, në 
fusha me interes të përbashkët, në 
mënyrë të veçantë me institucionet 
Euro - Atlantike

 
Struktura dhe 
takimet kryesore të procesit

Krijimi i SEDM-CC: Është për 
t’u theksuar se iniciativat dhe 
aktivitetet në kuadrin e SEDM u 
rritën dhe kërkonin një strukturë 
të përshtatshme në kuadrin e këtij 
procesi, për koordinimin e inisiati-
vave dhe aktiviteteve në përgjithësi. 
Me anë të një marrëveshje e cila u 
nënshkrua në Selanik të Greqisë 
më 9 tetor 2000, vendet anëtare 

të SEDM krijuan Komitetin Koordin-
ues të Ministerialit të Mbrojtjes 
të Europës Juglindore (SEDM-CC). 
Vendet anëtare të SEDM-CC janë 
vendet anëtare dhe vëzhguese të 
PMSC.

Sekretariati  i  SEMD-CC & 
PMSC:Kryesimi i procesit të 
SEDM është me rotacion dyvjeçar. 
Vendi i cili mban kryesimin e rad-
hës, drejton dhe Sekretariatin e 
SEDM-CC & PMSC. Vendet krye-
suese kanë qenë: Greqia, Ruma-
nia (2001-2003, Turqia (2003-
2005), Shqipëria (2005-2007), 
ish-Republika Jugosllave e Maqe-
donisë (2007-2009), Bullgaria 
(2009-2011), Italia ka kryesimin 
e rradhës (2011 – 2013). Detyra 
kryesore e Sekretariatit të SEDM 
është mundësimi i asistencës në 

takimet e përmendura më lart, 
drejtimi, mbajtja e korrespondencës 
dhe arkivimi i takimeve të komiteteve 
të mësipërme.

Komiteti Drejtues Politiko-Ush-
tarak (PMSC):Komiteti Drejtues 
Politiko-Ushtarak (PMSC) i MPF-
SEE, bën  koordinimin, menaxh-
imin dhe dhënien e direktivave për 
të gjitha çështjet që lidhen me 
Forcën Paqeruajtëse Shumëkom-
bëshe të Europës Juglindore, 
apo e njohur ndryshe Brigada e 
Europës Juglindore (SEEBRIG).

De l egac i o ne t  e  v ende ve 
anëtare: Delegacionet e vendeve 
anëtare të Sekretariat it të 
SEDM-CC dhe PMSC takohen 
rregullisht dy herë në vit, në 
vendin ku aktualisht drejtohet 

sekretariati. Takimi i fundit i PMSC 
dhe SEDM-CC u organizua në Sofje, 
13-15 shtator 2010. (Konkretisht 
takimi i 24 i PMSC dhe takimi i 23 
i SEDM-CC).

Ministrat e Mbrojtjes dhe 
zëvendësshefat e Shtabit takohen 
çdo vit në takimin e nivelit të lartë.

Takimi i ministrave të Mbrojtjes 
në kuadër të SEDM është  zhvilluar 
dy herë në vendin tonë.

SEDM ka qenë dhe është një ini-
ciativë e orientuar mbi funksionimin 
e projekteve. Aktualisht në kuadër 
të SEDM zhvillohen projektet si: In-
terconnection of Military Hospitals 
Project (IMIHO)

- Building Integrity (BI);  SEDM 
Portal; Female Leaders Security in 
Defense (FLSD); South East Europe 
Simulation Exercise (SESIM).

e mirëmbajtjes së kapaciteteve 
tona, në fushën e inteligjencës, 
pa dyshim edhe në shumë fusha 
të tjera ka shumë vend për të 
kaluar në një qasje të re, në qa-
sjen e komplementaritetit. Thënë 
ndryshe e bashkimit të forcave, e 
ekonomizimit të forcave në mënyrë 
që të shmangim bërjen e së njëjtës 
gjë, e të njëjtit investim pa qenë 
e nevojshme për t’u zhvilluar në 
dy shtetet tona. Madje edhe më 
gjerë se kaq, jo vetëm Shqipërisë 
dhe Kosovës, por edhe ndërmjet 
vendeve të tjera të rajonit.”- u 
shpreh ministri Peleshi.

Nga ana e tij, ministri i Mbro-
jtjes i Republikës së Kosovës Ar-
mend Mehaj dha detaje të tjera sa 
i përket bashkëpunimit në fushën e 
arsimimit ushtarak, si dhe konfir-
moi bashkëpunimin për investimet 
e përbashkëta. “Kemi rënë dakord 
edhe me ministrin e Mbrojtjes që 

të rrisim bashkëpunimin sa i përket 
edukimit. Kosova të këtë edukimin e 
shkollës së mesme ushtarake dhe 
atë të shkollës së lartë ushtarake 
ta ketë Shqipëria. Sinkronizimi i 
edukimit të jetë brenda trojeve 
tona. Ne folëm edhe për bashkë-
punim më të ndërsjellë sa i përket 
pajisjeve ushtarake që në të ardh-
men të mos jenë investime në të 
dyja anët ose në të gjithë rajonin 
njërën ta këtë Kosova, njërën ta 
ketë Shqipëria, tjetrën ta ketë 
Maqedonia ose Mali i Zi, që të jemi 
më të sinkronizuar dhe të bashkë-
punojmë për t’i ardhur në ndihmë 
njëri - tjetrit nëse është nevoja ose 
nëse kërkohet mirëmbajtje.”- thek-
soi ministri Mehaj.

Gjithashtu, dy ministrat u zotuan 
që vizitat e ndërsjella të niveleve të 
larta të ministrive të Mbrojtjes dhe 
Forcave të Armatosura të bëhen 
shumë më të shpeshta.

S
hqipëria dhe Kosova do të 
forcojnë ndjeshëm bash-
këpunimin në fushën e 
sigurisë dhe mbrojtjes. 
Lajmin e dhanë ministrat 
e vendeve të të shteteve 

gjatë vizitës zyrtare të ministrit të 
Mbrojtjes së Republikës së Kosovës 
Armend Mehaj në Tiranë, në 26 
gusht 29021, ku u prit me nderime 
nga homologu i tij Niko Peleshi.

Fillimisht zoti Peleshi e falen-
deroi ministrin Mehaj për ndihmën 
e trupave të Forcës së Sigurisë 
së Kosovës në shuarjen e zjar-
reve gjatë këtij muaji në qarkun 
e Kukësit dhe më pas bëri publike 
ambiciet e dy shteteve për të 
rritur ndjeshëm bashkëpunimin 
mes forcave të armatosura. “Kemi 
biseduar edhe sot në vijim të bise-
dave dhe diskutimeve në vizitën 
zyrtare në maj të këtij viti, për një 
integrim sa më të madh dhe më 
intensiv në fushën e edukimit. Ne 
kemi një projekt dhe një ambicie për 
të ridimensionuar Akademinë tonë 
të Forcave të Armatosura, për 
ta ngritur atë në një nivel tjetër. 
Për t’ju përqasur modeleve më të 
mira po orientohemi kryesisht nga 
modeli i Ëest Point në SHBA. Fjala 
kyçe e gjithë takimit të sotëm 
ka qenë fjala komplemetare, apo 
smart defense. Si në fushën e 
edukimit ashtu edhe në fushën 

Peleshi: Investime të përbashkëta 
në fushën e Mbrojtjes

Ministri i Mbrojtjes i Kosovës vizitë në Tiranë

M
jeku është ai person që 
i kushton njohuritë dhe 
aftësitë e tij për paran-
dalimin dhe trajtimin e 
sëmundjeve, ruajtjen 
dhe rritjen e shëndetit 

të njeriut. Mbetet një nga profesionet 
më të kërkuar dhe të vlerësuar nga 
shoqëria. Shpesh perceptohet si 
një profesion për altruistët, kjo pasi 
misioni është mbrojtja e shëndetit të 
shoqërisë, të njerëzve. Në vetëdijen 
kolektive, profesioni mjekësor është i 
lidhur kryesisht me shërbimin publik. 
Reputacioni i një mjeku përcaktohet 
nga profesionalizmi i tij, qëndrimi ndaj 
pacientit, angazhimi total, njohuritë 
e tij teorike dhe aftësitë praktike. 
Ky profesion nënkupton mendje të 
shëndetshme, kapacitet intelektual, 
trajnim të vazhdueshëm, zbatim të 
praktikave më të mira. Një mjek i 
mirë dallohet nga marrëdhënia me 
pacientët e tij, aftësitë dhe teknikat 
e tij psikologjike, sigurisht dhe cilësitë 
personale si mirësia, të qenit human, 
dhembshuria, ndjeshmëria dhe durimi. 
Vitet e fundit kufijtë e teknologjisë 
mjekësore janë zgjeruar drejt të 
paimagjinueshmes. Sidoqoftë, edhe 
me të gjitha këto risi teknologjike, 
pozicioni i mjekëve në shoqëri nuk 
është zvogëluar, mjekët mbeten të 
domosdoshëm. 

Edhe në Forcat e Armatosura kjo 
domosdoshmëri nuk zbehet aspak, 
përkundrazi i shtohet edhe vlera dhe 
rëndësia që kanë shërbimet ushtarake 
për shoqërinë e një vendi. 

Shërbimet mjekësore ushtarake 
janë një komponent i rëndësishëm i 
forcave të armatosura të një kombi, 
duke siguruar mbështetje mjekësore 
gjatë shërbimeve ushtarake, dhe 
gjithashtu duke u kujdesur për per-
sonelin ushtarak dhe përfituesit e 
tjerë në vendndodhjet e garnizoneve. 
Shërbimet mjekësore ushtarake për-
faqësojnë një shtyllë kryesore të shër-
bimeve shëndetësore të financuara 
nga qeveria dhe që japin një kontribut 
të rëndësishëm në reagimin kombëtar 
ndaj fatkeqësive. 

Ndër të rinjtë e të rejat shqip-
tare që studiojnë jashtë vendit në 
akademitë më të mira ushtarake apo 
në fushën e mjekësisë ushtarake, 
janë edhe nëntoger Dajana Zenelaj 
dhe nëntoger Hygerta Ilnica, të cilat 
sapo kanë përfunduar studimet për 
mjekësi ushtarake në “Gulhane Askeri 
Tip Akademisi”, në Ankara të Turqisë.

Për të ditur më shumë rreth 
eksperiencës së tyre të studimeve, 
realizuam një intervistë ku ato ndanë 
me ne rrugëtimin, eksperiencën dhe 
sfidat e tyre. Dy vajza të reja të forta 

“
Sfidat, vështirësitë, përgjegjësitë 

dhe triumfi i ëndrrës 

Intervistë me dy mjeket e reja ushtarake

Nëntoger Dajana Zenelaj dhe nëntoger 
Hygerta Ilnica, të cilat sapo kanë përfunduar 
studimet në “Gulhane Askeri Tip Akademisi” 

provimet e Ministrisë së Mbrojtjes. 
Si rezultat i provimeve filloi studimet 
në Turqi në Akademinë e Mjekësisë 
Ushtarake Gülhane në Ankara. Këtu 
filloi dhe rrugëtimi i sfidave, vështirë-
sive, përshtatjes, por falë vullnetit 
të çeliktë tashmë ato kanë realizuar 
ëndrrën e tyre. 

Detyra themelore e një mjeku 
është mbrojtja e jetës së pacienteve 
të tij, por të qenit mjek në ushtri 
e bën këtë profesion akoma dhe 
më shumë unik. Përse zgjodhët që 
rrugëtimi juaj profesional të ishte 
pikërisht mjekësi ushtarake?

Dajana Zenelaj: Të them të dre-
jtën më ka pëlqyer përherë disiplina 
në ushtri, rregullat dhe disiplina janë 
shumë të rëndësishme. Pse mjeke 
ushtarake? Në Shqipëri shumë të 
rinj nuk e dinë në qoftë se ekziston 
një mjek ushtarak, çfarë pozicioni ka 
në ushtri dhe unë vetë nuk kam pas 
shumë informacion, por para se të 
filloja kam kërkuar dhe lexuar shumë 
në internet. Pothuajse çdo shtet ka 
mjek ushtarak të cilët duhet të jenë 
në vijën e parë të luftës edhe pse në 
ditët e sotme në shumë vende ekzis-
ton paqja. Ne përveç studimeve të 
mjekësisë gjithashtu jemi të përgati-
tur dhe nga ana ushtarake, sepse në 
fund të viteve 1.2.3.4 kemi bërë kamp 

dhe plot vullnet për të punuar, për të 
dhënë dhe ato kontributin e tyre në 
fushën e mjekësisë ushtarake për të 
cilën kanë studiuar plot 7 vite. Filli-
misht vitin e parë kanë mësuar gjuhën 
turke, 6 vitet e tjera iu dhanë skalitjes 
së  profesionit të jetës.

Nëntoger Dajana Zenelaj 26 
vjeçare, vjen nga një familje me origjinë 
nga Kuçi i Vlorës, është vajza e një 
koloneli ushtarak në Flotën Detare dhe 
vajza e një infermiereje. 9-vjeçaren e 
kreu në qytetin e Vlorës pranë shkol-
lës “Muco Delo”, gjatë kësaj periudhe 
ajo bën një shkëputje në vitet 2005-
2007, ku klasën e pestë dhe të 
gjashtë e kreu në Stamboll, pasi i ati 
ishte duke kryer Akademinë Ushtarake 
atje. Shkollën e mesme e përfundoi 
po në qytetin e Vlorës në shkollën 
“Ali Demi”.  Lidhja me Turqinë nuk u 
shkëput, vite më vonë ajo u rikthye 
sërish  për të ndjekur studimet për 
t’u bërë një mjeke ushtarake.

Nëntoger Hygerta Ilnica vjen nga 
qyteti i Peshkopisë, e lindur më 
09.07.1996, ajo është fëmija i madh 
i familjes Ilnica, ka një vëlla dhe një 
motër më të vogël. Ashtu siç na 
tregon dhe vetë, ajo gjimnazin e 
përgjithshëm e ka kryer në komunën 
Maqellarë të Peshkopisë pas përfun-
dimit të gjimnazit ajo konkurroi në 

INTERVISTOI: HAJRIE DEDAJ

ushtarak ku dhe jemi stërvitur. Njëko-
hësisht dimë dhe sesi të menaxhojmë 
situatat ne qoftë se kemi një ushtarak 
të plagosur, sepse marrim leksione 
dhe bëjmë trajnime të veçanta vetëm 
për këto situata.

Hygerta Ilnica: Pas mbarimit të 
gjimnazit qëllimi im ishte të vazhdoja 
universitetin për një degë ku mund ta 
shikoja veten në të ardhmen. Mjekësia 
ka qenë gjithmonë një nga ato degë 
për mua. Kur mu dha mundësia të 
konkurroj pranë Ministrisë së Mbro-
jtjes, ideja e të jetuarit në një ambient 
ushtarak mu duk e përshtatshme.

Ju jeni rritur në një familje ush-
tarake, pasi babai juaj është kolonel 
në Flotën Detare dhe nëna juaj 
infermiere. Duket se keni zgjed-
hur një profesion që gërsheton 
atë të  prindërve tuaj, a kanë 
qenë ata një shtysë për këtë 
zgjedhje? 

Dajana Zenelaj: Po profesioni 
im është një gërshetim i pro-
fesioneve të prindërve të mi. 
Normalisht kanë ndikuar, sepse 
gjithmonë kam parë pjesën e di-
siplinës nga ana e babait dhe atë 
të humanizmit nga ana e nënës e 
cila është infermiere. I falënderoj 
që më kanë mbështetur në çdo 
hap të jetës time, secilin shqetësim 
timin e përjetonin dhe ata bashkërisht 
me mua.

Kur bëhet fjalë për arsimin 
mjekësor ushtarak, normat e pra-
nimit në universitete mjekësore 
tregojnë se të jesh pjesë e tyre nuk 
është aspak e lehtë. Çdo të thotë 
kjo fitore për ju? 

Dajana Zenelaj: Po përveç provi-
meve për të cilat duhet të studiosh, 
dhe vetë shkolla është e vështirë 
si nga ana fizike, kur bëhet fjalë për 
pjesën ushtarake ashtu dhe nga ana 
psikologjike, pasi është një universitet 
i vështirë. Ke të bësh me situata nga 
më të ndryshmet, plus largësisë nga 
vendi yt. Por jam shumë e kënaqur që 
kam mbaruar studimet në Fakultetin 
e Mjekësisë Gulhane. Besoj se ne si 
studentë të Shqipërisë kemi përfaqë-
suar vendin tonë më së miri duke u 
përshtatur me rregullat e disiplinën e 
ushtrisë turke, pavarësisht vështirë-
sive që mund të kemi pasur.

Hygerta Ilnica: Normat dhe 
parametrat që kërkoheshin ishin të 
shumta. Kërkoheshin disa provime 
shtesë, ashtu si dhe ekzaminime 
shëndetësore. Unë gjithmonë kam 
dashur të jem e pavarur, të mund 
të fitoja të drejtën për studim pa 
munduar shumë familjen dhe fakti që 
e fitova këtë të drejtë ishte shumë 
domethënëse për mua.

E kishit menduar ndonjëherë t’i 
bashkoheshit ushtrisë para konkur-
rimit për në universitet?   

Hygerta Ilnica : Të them të drejtën 
jo, nuk kam qenë shumë e ambientuar 

me ushtrinë më parë. Ama ishte një 
sfidë që e mora përsipër dhe nuk jam 
penduar.

Po tani ku i shihni sfidat tuaja 
më të mëdha? 

Dajana Zenelaj: Sfida ime është 
të bëhem një mjeke sa më e denjë 
për veten dhe  vendin tim. Të bëj 
trajnime sa më të ndryshme, pse jo 
dhe jashtë shtetit, për t’u aftësuar 
edhe më shumë. 

Hygerta Ilnica: Sfida ime më e 
madhe është që gjithë këtë mund 
dhe sakrificë të mund ta përdor në 
mënyrën më të mirë të mundshme. 

Sapo keni përfunduar studimet 
për mjekësi ushtarake, a keni men-

duar për një specializim dhe nëse 
po, cilën fushë të specializimeve 
keni zgjedhur? 

Dajana Zenelaj: Normalisht si 
çdo mjek çdo kush fillon të mendojë 
për specializim që në vit të 5-të pa 
mbaruar ende. Në mendje kam 3 
alternativa, por e para që kryeson 
është okulistika, uroj t’ia arrij të 
specializohem në këtë fushë.

Hygerta Ilnica: Jam e mendimit 
që pas gjithë këtij investimi që unë, 
familja ime dhe shteti shqiptar ka 
bërë për arsimimin tim, të mund të 
kthehem në Shqipëri si një mjeke e 
plotësuar dhe e specializuar. Kam 
përshtypjen që kam prirje në disa 
fusha më shumë se në disa të tjera, 
koha do ta tregojë.

Si është jeta e mjekeve femra në 
ushtri? A ka ndonjë ndryshim midis 
mjekeve civile dhe atyre që janë 
pjesë e Forcave të Armatosura?

Dajana Zenelaj: Siç e thashë dhe 
më sipër dikush nga jashtë nuk mund 
ta dijë këtë ndryshim pa a provuar. 
Mund të them si femër dhe mashkull 
në ushtri duhet të kesh karakter të 
fortë  për të përballuar çdo situatë si 
nga ana mjekësore dhe ajo ushtarake.

Hygerta Ilnica: Të them të drejtën 
nuk jam shumë e informuar në këtë 
aspekt. Ama dua të mendoj që jeta e 
një femre në ushtri është po aq fryt-
dhënëse dhe e kënaqshme sa është 
dhe për çdo pjesëtar të Forcave të 
Armatosura.

Cila mendoni se është aftësia juaj 
për të përballuar sfidat si mjeke në 
Forcat e Armatosura, por dhe në 

jetën  personale? 
Dajana Zenelaj: Këtë s’mund ta 

përkufizoj me një fjalë, por kur të fil-
loj punë në Shqipëri besoj se do të 
tregoj aftësitë dhe dijet e mia si mjeke 
ushtarake. Për sa i përket jetës per-
sonale, si çdo femër që është pjesë 
e Forcave të Armatosura, dimë t’i 
përkushtohemi karrierës, por duke 
mos lënë pas dhe familjen.

Çdo profesion ka të dyja anët 
e monedhës, sipas jush cilat janë 
avantazhet dhe disavantazhet e të 
qenit mjek në ushtri? 

Hygerta Ilnica: Nëse do flisnim për 
avantazhe dhe disavantazhe mund 
të gjenden shumë. Ama nëse do t’i 

përmblidhja, do të thosha që një 
ndër avantazhet është që të je-
pet mundësia të studiosh në një 
ndër universitetet më të mira, 
me një kosto shumë të ulët. 
Gjithmonë e ndjen mbështetjen 
e shtetit. Si disavantazh mund 
të përmend faktin që si mjek 
ushtarak je i lidhur me shtetin 
dhe ashtu siç mund të përfitosh 
nga shumë mundësi, mund të 
humbasësh dhe të tjera.

Tashmë jeni në pritje të 
emërimit, ju si mjeke keni 
ndonjë preferencë? 

Dajana Zenelaj: Preferencë nuk 
është se kam, thjesht do të doja 
të kisha një vend pune ku të shfaqja 
aftësitë e mia si mjeke ushtarake, 
pse jo dhe në spitalin e ri të Fierit ku 
shumë mjekë shqiptarë punojnë me 
stafin turk. Ne kemi fituar aftësitë 
dhe dijet nga profesorët turk dhe 
këto aftësi dhe dije mund t’i ndajmë 
me stafin e doktorëve shqiptarë, plus 
gjuhën turke e zotërojmë më së miri.

Hygerta Ilnica: Unë dua vetëm një 
vend me kushtet e mjaftueshme ku 
të mund të ushtroj ato që kam për 
të ofruar.

Na tregoni pak më shumë për 
punën dhe përgjegjësitë tuaja të 
përditshme.

Dajana Zenelaj: Punë në Shqipëri 
akoma skam filluar, por në Turqi nor-
malisht pjesa më e madhe kalon në 
spital pasi në vit të fundit ne kemi 
vetëm praktikë. Qëndrojmë dhe si 
mjek roje, kjo na bën të aftësohemi në 
çdo gjendje urgjente që mund të vijë.

A ka diçka që dëshironi ta ndani 
me lexuesit e gazetës “Ushtria”?

Hygerta Ilnica: Rrugëtimi që kemi 
bërë ne mund të duket i gjatë dhe i 
frikshëm nga këndvështrimi i njerëzve 
të ndryshëm. Dua të inkurajoj çdo të 
ri ose të re, që ka dëshirën të bëhet 
mjek të vlerësojë dhe statusin mjek 
ushtarak. Gjithashtu dua të inkurajoj 
dhe shumë të rinj të tjerë të bëhen 
pjesë e Forcave të Armatosura, sido-
mos vajzat. Ashtu si në çdo aspekt 
të jetës, gjithmonë do të kemi nevojë 
për vajza të forta dhe të zonja si në 
ushtri ashtu dhe në mjekësi.

F
igura e Ali Pashë Tepele-
nës, e trajtuar si një 
figurë me impakt të fuq-
ishëm, në gjallje të tij u pa 
si një “despot oriental” 
nga turistët europianë 

apo dhe studiuesit historikë. I 
ndikuar nga influenca e rrymës së 
Filo-Helenizmit që mbizotëronte në 
atë kohë por dhe në kundërshtim 
me çfarë shprehte popullsia greke, 
ai konsiderohej si dhunues dhe 
shtypës i asaj që kishte mbetur 
nga Greqia e Lashtë. 

Gjatë shekujve të mëparshëm 
popullsia shqiptare në përgjithësi 
kishte qenë një element force, 
ndaj të gjitha Fuqitë e Mëdha me 
të cilat Ali Pasha hyri në mar-
rëdhënie diplomatike u përpoqën 
ta përdornin në kundërshtitë që 
kishin me njëra-tjetrën në rajon, 
por kurrë nuk i dhanë mbështetjen 
e duhur diplomatike, për të shpallur 
pavarësinë. 

Veshja e ushtarit shqiptar të 
kohës së Ali Pashë Tepelenës ishte 
një kombinim midis petkave të lehta 
dhe fustanellës e cila u mbajt edhe 
në uniformën e Regjimentit “Gjua-
jtësit e Orientit” të formuar në 
ishujt Jonianë më 1807.

“Gjuajtësit e Orientit” ishte një 
regjiment i formuar kryesisht nga 
suljotët dhe nga shqiptarët e tjerë 
jashtë vendit, që ofronin shërbimin 
tradicional të mercenarit por të 

Kjo Përfaqësi Historike 
në kohë lufte dhe paqe

Uniforma Ushtarake,

Studimi për uniformat në Forcat e Armatosura, ku kontribuuan komandat e FT, FA, FD, me specialist të 
logjistikës, dhe pas përfundimit të mostrave për çdo armë e shërbim, me të gjitha dekoracionet sipas gradave të 

armëve dhe shërbimeve, u miratua me Vendim të Këshillit të Ministrave

cilët edhe kishin braktisur vendet 
e tyre si rezultat i armiqësive që 
kishin pasur me pushtetin e cen-
tralizuar të  Ali Pashë Tepelenës.

Fustanella shqiptare, e cila duke 
qenë më shumë e pëlqyer mes 
popullsive të Ballkanit u imitua më 
shumë nga popujt e tjerë më të 
largët. Me këtë veshje disa ud-
hëtarë të huaj në XVIII-XIX vërejnë 
se ishin të veshur truprojat e obor-
reve princërore të Moldavisë, të 
Vllahisë në Bukuresht. Gjithashtu 
Major William Martin Leak, përfaqë-
sues i Anglisë në Janinë, që kishte 
pasur mundësinë t’i vizitonte para 
Bajronit këto zona, kishte shkruar 
që në 1805: “Veshja shqiptare po 
bëhet përditë e më e zakonshme, 
si në More edhe në pjesët e tjera 
të Greqisë, në këtë të fundit për 
shkak edhe të rritjes së madhe të 
fuqisë shqiptare. Kjo veshje është 
më e lehtë dhe më e volitshme se 
ajo turke ose greke”. Të gjitha këto 
dëshmi hedhin dritë mbi influencën 
dhe “ekspansionin” etnografik, 
nëse mund ta quajmë kështu, të 
shqiptarëve që duke qenë elita 
ushtarake e Pashallëkut të Janinës, 
përveç zakoneve dhe mjeshtërive të 
tyre të luftimit u kishin imponuar 
nga ana estetike dhe veshjen e 
tyre kombëtare popullsive të tjera 
në Ballkan.

Ndikimet dhe fryma kombëtare 
në uniformat e Ushtrisë Shqiptare

Qeveria e Përkohshme e Vlorës 

dhe veprimtaria e saj, 28 Nëntor 
1912-1922, lëshoi udhëzime për 
të mbajtur në përdorim veshjen e 
ish-xhandarmërisë apo të ushtrisë 
turke. Për t’u dalluar që ishin në 
shërbim të Qeverisë Shqiptare, 
këtyre veshjeve iu qepën sipër  ja-
kave shirita kuqezi, kurse në kapele 
(qeleshe) një shqiponjë të zezë. Në 
pamundësi të tyre u udhëzua që në 
krah të vendosej një shirit kuqezi 
që përfaqësonte simbolin kombëtar 
shqiptar.

Më 1913, qeveria mori masa 
të vishte si uniformë atë të për-
shtatshmen, dalluesen e xhandar-
mërisë së sapoformuar. Veshja me 
të cilën u pajis xhandarmëria shq-
iptare, për arsye të shpjegueshme 
për atë kohë si dhe për faktin se nuk 
ishin ideuar apo qepur në Shqipëri, 
nuk  kishte veçori apo karakteristika 
kombëtare, në prerje apo në qepje. 
Ajo ishte uniformë ushtarake italiane 
me ngjyra gri-jeshile, kapela (kësula 
ushtarake) ishte pa strehë, gradat 
ishin vendosur në pjesën e përparme 
të jakës së xhaketës, për oficerët 
me yje, për nënoficerët dhe tetarët 
me shirita mëndafshi me ngjyrë të 
verdhë. Për t’i dhënë  kësaj uniforme  
një  karakter dallues  kombëtar jaka 
ishte punuar me copë kuqezi.

Imitimi i sllavëve dhe sovjetikëve
Kohët që pasuan sollën veshje, 

të cilat ishin një përshtatje e atyre 
të “aleatëve” apo “padronëve të 
radhës”, duke ia nisur që nga Italia 
e deri tek Kina. Fotot që po botoj, e 
ilustrojnë më mirë këtë pretendim, 

ndërsa sheh për shembull, ushtarakë 
shqiptarë në dy kohë të ndryshme, 
si ajo e Zogut dhe ajo e monizmit, në 
dekadën e “miqësisë së pathyeshme” 
me ish-Bashkimin Sovjetik, ku fare 
lehtësisht mund të besosh se sheh 
anëtarë të Ushtrisë së Kuqe, e jo 
shqiptarë.

Më parë, menjëherë pas Luftës, 
uniforma e Ushtrisë Shqiptare (por 
edhe e Policisë dhe Sigurimit) do të 
ishte një kopje 100% e asaj jugosl-
lave, ku pustina do të vijonte të 
qëndronte edhe më tej në kohë.

Uniformat kineze 
Më vonë do të viheshin re edhe 

tendencat kineze në uniformat 
shqiptare, që do të sillnin veç të 
tjerash, edhe një “risi” ekstreme në 

njerëz në Galeri me dëshirën për të 
parë ekspozitën që nuk ishte më”.

Pranë Akademisë së Mbrojtjes, 
në kuadër të përmirësimit dhe kom-
pletimit të uniformave ushtarake 
ngrihet grupi i punës 

Në  vitin 2004-2005 u bë një 
studim për uniformat në forcat e 
armatosura, ku kontribuuan koman-
dat e FT, FA, FD, me specialist të 
logjistikës, dhe pas përfundimit të 
mostrave për çdo armë e shërbim, 
me të gjitha dekoracionet sipas 
gradave të armëve dhe shërbimeve, 
u miratua me Vendim të Këshillit 
të Ministrave. Mbi këtë bazë u 
përgatit albumi i forcave të arma-
tosura të Republikës së Shqipërisë, 
një punë shkencore dhe kombëtare, 

mbi bazën e traditës shqiptare, 
përshtatur dhe me uniformat e 
NATO-s. 

Është punuar në vite që të 
shkohet drejt një standardizimi të 
plotë të uniformës dhe së fundmi 
është mbledhur grupi i punës me 
specialistë të fushës, për rishi-
kimin e modelit të uniformave, 
për përmirësimin, hartimin dhe 
kompletimin e dizajneve, stilimeve, 
treguesve teknik të uniformave 
ushtarake, stemave, simboleve dhe 
shenjave të tjera dalluese të unifor-

këtë aspekt: do të hiqnin fare gra-
dat e oficerët mund t’i ngatërroje 
lehtësisht me ndonjë karrocier. Kjo 
marrëzi vijoi deri në rënien e regjimit 
në vitin 1991.

Veshja fashiste u përdor 
edhe pas rënies së Italisë
Por para saj, do të mbizotëronte  

ajo e Ushtrisë Fashiste, veshje  me  
të cilat  do të shiheshin rëndom jo 
vetëm hierarkët fashistë  shqiptarë, 
por  edhe anëtarët e Milicisë. Më 
18 shtator 1939, Jakomon nënsh-
kroi dekretin  për  krijimin e milicisë 
fashiste, një nga organizmat e parë 
të Partisë Fashiste Shqiptare. Kjo 
strukturë bënte pjesë në Milicinë 
Vullnetare për Sigurimin Kombëtar. 
Kjo milici “garantonte zhvillimet e 
revolucionit fashist”, por angazhohej 
edhe si trupë elitare në kuadër të 
ushtrisë. Megjithatë në to shihen 
qartë edhe simbole kombëtare, si 
plisa apo qeleshe, e madje shkonte 
edhe më tej, kur sheh se anëtarët e 
“Gardës Mbretërore” (Guardia Reale 
Albanese)  parakalonin  në  mes  të  
Romës, të veshur tërësisht në kos-
tume kombëtare shqiptare. Më tej, 
ndërsa oficerët do t’i riktheheshin 
uniformave të monarkisë (duke u 
hequr sidoqoftë simbolin e Zogut) 
ushtarët e Ushtrisë Kombëtare të 
ringritur gjatë kohës së Regjencës 
gjatë periudhës së pushtimit gjer-
man, pas kapitullimit të Italisë, 
do të vijonin t’i mbanin në pjesën 
më të madhe për nevoja utilitare 
uniformat e ushtrisë italiane, 
tashmë me emblemën e “shtetit 
të ripavarësuar” shqiptar.

Partizanët dhe nacionalistët 
përdorën xhaketat angleze
Ndër partizanët, madje ndër 

forcat nacionaliste, do të shi-
heshin rëndom uniformat britan-
ike, të parashutuara si ndihma 
nga aleatët në Luftë ndaj gjer-
manëve. . 

Postmonizmi dhe kamuflazhet 
e të gjitha ngjyrave
Periudha e demokracisë do të 

shihte shumëllojshmëri unifor-
mash që reflektonin edhe varësinë 
e Ushtrisë Shqiptare nga ndihmat 
e ushtrive mike, pa mundur të kri-
johej dot një model që reflektonte 
traditën shqiptare. Shihje rëndom 
në vitet ’90 kamuflazhe lara-lara 
e eksperimente të dështuara 

për të unifikuar, sistemuar e or-
ganizuar më mirë punën në këtë 
aspekt, por do të duhej të kalonin 
shumë vite derisa të vihej re një 
tendencë pozitive, edhe pse ajo 
reflekton sërish një qasje ( edhe 
pse jo negative) imituese përballë 
aleatëve tanë strategjikë. 

Aktualisht, prej vitesh, sido-
mos pas anëtarësimit në NATO, 
vihet re një disiplinim edhe në këtë 
aspekt, duke sjellë më shumë din-
jitet e seriozitet për Forcat tona 
të Armatosura. Në vitin 2002, u 
hap Ekspozita “Shteti shqiptar në 
uniforma”.

Siç do të kujtonte më vonë 
studiuesi Artan Lame, “Në dhje-

tor 2002, me rastin e 90-vjetorit 
të Ushtrisë, u hap në Galerinë e 
Arteve, Ekspozita “Shteti shqip-
tar në uniforma”. 

“Shteti shqiptar vuri në dis-
pozicion djelmoshat e Gardës dhe 
korentin, unë vura në dispozicion 
koleksionin tim të uniformave dhe… 
rezultati. Ekspozita qëndroi e hapur 
vetëm 4 orë, aq sa mund të rrinin 
pa ngrënë djemtë e mrekullueshëm 
të Gardës. Megjithatë ishte një 
sukses i jashtëzakonshëm dhe, për 
ditë me radhë, vijuan të shkonin 



MBROJTJA / Nr. 9 - Shtator 202124

mës ushtarake që mban personeli 
ushtarak i Forcave të Armatosura të 
RSH. I miratuar me V.K.M nr. 694, 
datë 21.11.2018 si dhe ato që kanë 
qenë pjesë e V.K.M nr. 503, datë 
13.7.2011 me synim, sigurimin e 
një prezantimi dinjitoz të ushtarakut 
të FARSH, mbartjen e simbolikave 
që evidentojnë identitetin kombëtar 
dhe sigurimin e lirshmërisë së per-
sonelit në kryerjen e aktiviteteve të 
ndryshme të përditshme, gjatë stër-
vitjeve dhe operacioneve brenda dhe 
jashtë vendit të uniformës ushtarake 
që mbajnë FARSH. 

1. Rregullorja e Uniformave Ush-
tarake të Forcave të Armatosura 
të Republikës së Shqipërisë është 
akti normativ me të cilin rregullohet 
veprimtaria e strukturave të FA-së, 
në lidhje me përdorimin e uniformave, 
rregullat e përdorimit të tyre si dhe 
pamjen e jashtme te personelit ush-

tarak të FA-së.
2. Rregullorja trajton kritere 

dhe rregulla të përgjithshme për 
përdorimin e uniformës së FA-së, 
lloje të uniformave sipas qëllimit 
të përdorimit, kompetencat dhe 
përgjegjësitë e strukturave ush-
tarake 

Në të gjitha nivelet e komandim-
it të FA-së, në raport me zbatimin 

e kësaj rregulloreje.
3. Rregul lorja trajton në 

mënyrë specifike, llojet e stemave 
të Ministrisë së Mbrojtjes dhe 
institucioneve të varësisë, flamujt 
dekorativë të njësive kryesore të 
FA-së.

4. Rregullorja trajton qartazi 
përdorimin e uniformës ushtarake 
ceremoniale nga ushtarakët e dalë 
në rezervë dhe veteranët e luftës, 
gjatë kohës kur ata marrin pjesë 
në ceremonitë kombëtare dhe 
lokale, përvjetorë që organizohen 
nga njësia ku kanë shërbyer, cer-
emonitë e betimit, kortezhe të 
përmotshme, festa familjare.

Veshja e uniformës ceremo-
niale me medaljet përcaktohet me 
urdhër të komandës së njësisë 
ose garnizonit ushtarak. Uniforma 
e Forcave Territoriale kur përdoret 
në stërvitje dhe kohë lufte, mund 
të vishet edhe uniformë e përzier 
(civile-ushtarake) sipas rasteve 
dhe nevojave operative.

Uniforma ceremoniale për efek-
tivin e Orkestrës Frymore dhe për 
Truprojën e Nderit, vishet vetëm 
në raste pritje zyrtare dhe me 
urdhër të veçantë.

Ministri i Mbrojtjes ka të dre-
jtë të caktojë se cilët ushtarakë 
mund të mbajnë veshje civile në 
vend të uniformës ushtarake.

Oficerët e Forcave të Arma-
tosura që nxirren në rezervë ose 
pension me urdhër të Ministrit të 
Mbrojtjes për raste invaliditeti, 
plotësim moshe, arsye shënde-
tësore, shkurtim organike dhe 
transferim në sektorë të tjerë 
civilë të pushtetit, kanë të drejtë 
të mbajnë uniformën ushtarake 
(me shenjën dalluese në supe), të 
përcaktuar me urdhrin e daljes në 
rezervë ose pension.

Burime të marra nga: 
1) z. Dorian Koci, studiues i 

historisë, Drejtor i Muzeut His-
torik Kombëtar. 

2) z. Artan Lame, studiues i 
historisë shqiptare. 

3) z. Asllan Zemani (drejtor i 
Muzeut Ushtarak, historian).

4) Rregullorja e Uniformës të 
Forcave të Armatosura të Repub-
likës së Shqipërisë. 

Punoi: 
Anjeza Musollari

Smaçi: Jemi në fazën më të mirë të transformimit
të arsimit ushtarak në veçanti në nivel universitar

Z
nj. Smaçi, arsimimi ushtarak 
në Shqipëri është një shtyllë 
e rëndësishme në edukimin 
kombëtar. Që nga shkolla e 
parë, e cila u hap për nevojat 
e organizimit dhe drejtimit të 

xhandarmërisë shqiptare, më 1919 dhe 
deri në ditët e sotme arsimi ushtarak 
ka shërbyer si një gjenerator për për-
gatitjen e kuadrit ushtarak. Akademia 
Ushtarake si Institucion i Arsimit të 
Lartë e ka zanafillën që në vitin 1957, 
kur u themelua edhe Universiteti i Tira-

nës. Në rrugëtimin e tij, ky institucion 
arsimor ka njohur disa transformime në 
kontekstin e kohës ku ato kanë ndodhur. 
E megjithatë ai nuk ka reshtur kurrë së 
kryeri misionin e tij, edukimin patriotik 
të të gjithë brezave që i kanë shërbyer 
dhe vazhdojnë t’i shërbejnë mbrojtjes së 
vendit dhe sigurisë kombëtare.

Në Konceptin e Arsimimit të FA-ve, 
ky proces si dhe ai i trajnimit, stërvitjes 
dhe vlerësimit konsolidohen më tej, në 
përputhje me standardet më të përparu-
ara të NATO-s dhe objektivi kryesor i këtij 
sistemi mbetet mbështetja e Forcave 
të Armatosura me personel profesional 
për përmbushjen e të gjithë spektrit të 
detyrave operacionale. Ai duhet t’i nën-
shtrohet një transformimi të thellë, ku 
përparësi mbetet përgatitja e ushtarit 
profesionist, nënoficerit, oficerit të 
trupës e shtabeve dhe civileve të FA-ve 
për të gjitha nivelet.

Cili është faktori bazë i vijimësisë së 
arsimit bashkëkohor ushtarak?

Arsimi ushtarak nuk është një risi në 
sistemin tonë arsimor. Më vjen mirë që 
edhe ju, në pyetjen tuaj keni përdorur 
si term konceptin e “vijimësisë”. Pra, 
shfrytëzimi i elementit tradicional, ose 
asaj që shpesh herë ne e konsiderojmë si 
“shkolla e vjetër/apo shkolla klasike” nge-
let një element bazë. Kjo do të thotë që 
edhe arsimi bashkëkohor ushtarak duhet 
të ketë si shtyllë kryesore edukimin patri-
otik të profesionistëve të rinj në fushën e 
Mbrojtjes dhe Sigurisë. Krijimi i një vakumi 
prej gati 15 vitesh, që erdhi si pasojë e 
mbylljes së arsimit të lartë ushtarak në 
vend, tregoi se pavarësisht përgatitjes 
së lartë profesionale të oficerëve të rinj 
në akademitë më prestigjioze të vendeve 
partnere, fryma atdhetare e tyre ishte 
një element i munguar. Në ndryshim nga 
studentët tanë të Bachelor-it, të hapur 

Intervistë 
me Dr. Etleva 
Smaçi, zëvendës 
dekane e 
Fakultetit të 
Mbrojtjes dhe 
Sigurisë 

Akademia Ushtarake

INTERVISTOI
ANJEZA MUSOLLARI

në shtator të vitit 2020, që çdo 
mëngjes këndojnë himnin kombëtar, 
ky grupim ushtarakësh për fat të 
keq nuk e morën dot këtë edukim. 
Prandaj, që vijimësia të jetë e suk-
sesshme dhe e qëndrueshme duhet 
të kontribuojmë të gjithë në forcimin 
e arsimit ushtarak vendas, duke 
marrë më të mirën e asaj që tradita 
na ofron.

Si është transformuar arsimi 
ushtarak në vite, cilat janë objek-
tivat e AFA-së në këtë drejtim?

Ju e keni prekur pak në hyrje të 
kësaj interviste idenë se arsimi ush-
tarak në Shqipëri është transfor-
muar që nga fillesat e tij. Kjo është 
më se e kuptueshme pasi qëllimi 
kryesor i përgatitjes së oficerëve për 
gati 50 vite ishte mbrojtja e vendit 
nga armiqtë e jashtëm dhe të brend-
shëm. Me ndryshimet demokratike 
në vend u pa realisht se këta armiq 
ishin imagjinarë. Për rrjedhojë si 
gjithë FA-të edhe shkollat ushtarake 
hynë në proces transformimi. Nuk 
ka qenë një rrugëtim i lehtë. Numri 
i studentëve në shkollën e lartë ush-
tarake ra ndjeshëm. Kjo pasi edhe 
FA vetë u reduktua vit pas viti. Për 
sa i përket formave të shkollimit ka 
pasur disa përpjekje për ta afruar 
me arsimin civil publik. Le të kujto-
jmë për shembull nismën e hapjes 
së Universitetit Ushtarak në vitin 
2004, ku u tentua modeli i dhënies 
së diplomave të dyfishta, pra diplomë 
në fushën ushtarake dhe diplomë 
universitare në një profil të caktuar 
si ekonomi, informatikë etj. 

Sot më lejoni të them modes-
tisht se jemi në fazën më të mirë të 
transformimit të arsimit ushtarak 
në veçanti në nivel universitar. E 
them këtë pasi për herë të parë ne 
kemi të njëjtën formë të diplomës së 
nivelit të parë Bachelor si të gjithë 
universitet e tjera në vend. Pra japim 
një diplomë trevjeçare në Shkenca 
Ushtarake, e licencuar nga MARS 
me 180 kredite, që i mundëson çdo 
të riu/të reje të vazhdojë studimet 
e nivelit të dytë master, në fusha 
të njëjta ose të përafërta. Aktu-
alisht ne jemi duke punuar në për-
gatitjen e programeve për Master 
Profesional dhe Master Shkencor 
me fokus politikat e Mbrojtjes dhe 
Sigurisë. Ky është një angazhim 
por edhe detyrim moral që ne kemi 

ndaj studentëve që ata të ndihen të 
barabartë si të gjithë kolegët e tyre 
ushtarak në vendet e NATO-s, por 
edhe me studentët e IAL publike që 
ndjekin shkollimin sipas modelit 3+1 
ose 3+2. Diplomat e lëshuara nga 
AFA janë në përputhje me kërkesat 
e Kartës së Bolonjës e njohur në 
zonën Europiane. Në proces trans-
formimi padyshim AFA dhe FMS 
do të synojnë për herë të parë në 
vitin akademik 2021-2022 që me 
dy programet e reja të studimit të 
nivelit të parë Bachelor, “Teknologji 
Informacioni në Fushën e Mbrojtjes” 
dhe “Navigim Detar në Fushën e 
Mbrojtjes” të orientohet drejt zhvil-
limeve dhe trendeve të reja edhe në 
fushën e Mbrojtjes, ku dihet tashmë 
se teknologjia luan një rol vendimtar.

Unë u ndala pak gjatë tek stu-
dimet e nivelit të parë, pasi siç e 
theksova edhe më lart, ato u finali-
zuan pas një mungese të gjatë në 
arsimin e lartë ushtarak me kontrib-
utin institucional dhe mbështetjen 
dashamirëse të Ministrit të Mbro-
jtjes dhe Ministrit të Arsimit duke e 
rikthyer FA-në në një aktor të rëndë-
sishëm edhe në fushën e edukimit. 
Për të justifikuar këtë mbështetje 
është detyrë e AFA-së që me poli-
tikat e saj arsimore ta bëjë sa më 
tërheqës institucionin për të tre 
nivelet e studimit, jo vetëm për 
ushtarakët por edhe për civilët 
që tregojnë interes dhe duan të 
thellohen në fushën e Sigurisë dhe 
Mbrojtjes.

Zonja Smaçi, ndërsa ju po flisnit 
për transformimin, mua natyrshëm 
më shkoi mendja tek një ndër el-
ementet thelbësor që përcaktojnë 
transformimet në sistemet arsi-
more. E kam fjalën për kurrikulën. 
Për lexuesin unë do të doja që ju 
të jepnit një panoramë më të gjerë 
në lidhje me kurrikulën në arsimin 
ushtarak. Si përzgjidhet dhe zba-
tohet ajo?

Kurrikula, si një koncept i përgjith-
shëm nënkupton një sistem të për-
bërë nga disa elemente me synime 
arsimore që në bashkërendim me 
njëra-tjetrën krijojnë mundësi të 
funksionimit të sistemit arsimor. 
Vetë kurrikula është një koncept 
ciklik në ndryshim të vazhdueshëm, 
pasi ajo është e kushtëzuar drejt 
për drejt nga konteksti shoqëror, 

politik, ekonomik dhe së fundmi 
teknologjik i mjedisit arsimor në të 
cilin prodhohet dhe konsumohet. Në 
këto kushte, nevoja për ndryshime 
kurrikulare që synojnë kompetencat, 
rishfaqet gjithnjë e më shpesh si 
domosdoshmëri në fushën e politi-
kave arsimore, ndaj përbën thelbin e 
reformave në edukim në përgjithësi 
dhe atyre kurrikulare, në veçanti. 

Në rastin e arsimit ushtarak, 
nisur nga natyra e tij unike ndry-
shimet e kurrikulës në këtë fushë 
harmonizojnë jo vetëm strategjinë 
arsimore por edhe strategjinë 
kombëtare të sigurisë. Andaj dhe 
qasja ndaj kurrikulës së arsimit 
ushtarak mbetet një domein paksa 
i “ngurtë” në raport me kurrikulat 
e arsimore në përgjithësi. Në ar-
simimin ushtarak kurrikula është 
një ndër shtyllat kryesore dhe pjesë 
integrale e ndërtimit të ushtrisë 
si një institucion me mision shumë 
të rëndësishëm dhe unik, siç është 
mbrojtja dhe siguria kombëtare. Nga 
ana tjetër fakti që ushtarakët tanë i 
ushtrojnë kompetencat dhe aftësitë 
e tyre në një mjedis sigurie kompleks 
kërkon që qasja ndaj arsimimit të 
jetë multidisiplinare. Kjo do të thotë 
që aftësimi profesional është vetëm 
një shtyllë e kurrikulës. Shtylla tjetër 
shumë e rëndësishme është aftësimi 
i tyre me kompetenca që zhvillojnë një 
qytetar me bindje demokratike dhe 
integritet në publik.

Aktualisht pothuajse në të gjitha 
akademitë ushtarake perëndimore 
kurrikula përfshin lëndë akademike që 
përqendrohen në politikën moderne 
dhe zhvillimet ushtarake, në lidhjen e 
ngushtë midis qëllimeve politike dhe 
përdorimit të mjeteve ushtarake. In-
tegrimi arsimor i historisë, kulturave 
të huaja, marrëdhëniet ndërkom-
bëtare, shkenca operacionale ushta-
rake dhe e drejta humanitare i shër-
ben një objektivi të thjeshtë: për të 
prodhuar një klasë të mirë informuar 
ushtarake. Këtë ka synuar edhe AFA 
që prej momentit që u hodh ideja e 
rikthimit të nivelit të parë të stu-
dimeve Bachelor në FMS. Them se 
kurrikula jonë është e ngjashme në 
elementet më të rëndësishme me 
shkollat e tjera të larta të vendeve 
aleate. Sfidë ngelet padyshim ori-
entimi i saj drejt teknologjisë në 
kushtet kur armiku nuk është më ai 
klasiku. Së fundmi, pandemia ishte 
sfida e radhës që ngriti pyetjen si 

duhet të trajnohet dhe arsimohet 
një ushtarak për t’u përballur me 
të ardhmen e paparashikueshme ku 
armiku është i padukshëm?! Për ta 
përmbyllur, sfidat intelektuale dhe 
kulturore janë ato që do të përcak-
tojnë ndryshimet kurrikulare, krahas 
vizionit politik për kompetencat e 
ushtarakut të shekullit të 21-të.

AFA dhe FMS krahas ciklit 
bachelor, që nisi në shtator të vitit 
2020, përgatit oficerë të rinj edhe 
përmes kurseve, siç është kursi 
njëvjeçar i Përgatitjes së Oficerit 
të ri. Cili është dallimi mes këtyre 
dy modeleve arsimore?

Kjo është një pyetje interesante 
sepse hedh dritë edhe mbi dilemat 
apo debatin që vetë rrethet ushta-
rake kanë. Si duhet të përgatiten 
oficerët e rinj? Të ndjekin një shkollë 
të lartë 3 vjeçare në nivelin e parë 
bachelor e më pas të titullohen ofi-
cerë, apo të përfundojnë shkollimin 
civil në profile të ndryshme e më pas 
të kryejnë një kurs njëvjeçar e në 
fund të tij të titullohen oficerë. Në 
fakt ne për herë të parë në këtë vit 
i aplikuam të dyja modelet. Përmes 
maturës shtetërore ne pranuam në 
vitin e parë të bachelorit Shkenca 
Ushtarake 60 maturantë. Po kështu 
përmes aplikimit në QPR u pranuan 
60 të rinj që kishin përfunduar stu-
dimet e larta në profile të ndryshme 
në KPO, kurs njëvjeçar. Pra, në këtë 
rast përfitimi i FA-së është se këta 
të rinj janë tashmë të diplomuar dhe 
ne përpiqemi t’u japim përparësi në 
përzgjedhje atyre të rinjve që kanë 
profesione për të cilat FA ka nevojë. 
Interes paraqesin të diplomuarit në 
degët e TIK, ekonomisë apo edhe në 
shkencave të tjera ekzakte si p.sh., 
kimia etj. Edhe pse programi është 
i shkurtuar nga pikëpamja kohore në 
raport me studentët që përfundo-
jnë Shkencat Ushtarake, ai është i 
ndërtuar bazuar në modelet më të 
mira të kurseve të ngjashme, që 
zhvillohen në SHBA si p.sh., ato të 
Gardës së New Jersey-it.

Edhe për vitin akademik në vi-
jimësi në AFA/FMS do të vazhdojë 
arsimimi qoftë në nivelin e parë të 
studimit qoftë në KPO. Nisur nga 
nevojat që FA do të ketë për efek-
tivë, me daljen e kuadrove të para 
nga Bachelor Shkenca Ushtarake, 
ndoshta do të kemi një pakësim të 

rekrutimit të të rinjve që janë të 
diplomuar. Këtu do të ndikojë edhe 
fakti që FMS do të ketë që prej 
tetorit të vitit 2021 tre programe 
studimi, dy prej të cilëve do të jenë 
në bashkëpunim me Universitetin 
Aleksandër Moisiu dhe ku gati më 
shumë se 50% e kurrikulës është e 
orientuar jo vetëm nga teknologjia 
por edhe me një qasje më civile. 

Ju përmendët pak më lart 

rekrutimin. Ky është një proces 
transparent që e zhvillon QPR. 
Ajo që unë mendoj se në këtë mo-
ment ka interes për publikun është 
padyshim procesi i pranimeve në 
shkollat e larta ku bën pjesë edhe 
FMS. Cilat janë disa nga rrugët 
apo politikat që AFA/FMS ndjek 
për të zgjuar interesin e të rinjve 
për këtë fakultet të ri të shtuar 
në listën e shkollave të larta në 
vendin tonë?

Së pari, do të doja të qartësoja 
faktin se maturantët që aspirojnë të 
ndjekin një shkollë të lartë ushtarake 
duhet së fillim të na përzgjedhin. 
Përse e them këtë? Pranimi në 
FMS ka specifikat e tij. Por hapi i 
parë është zgjedhja në formularin e 
maturës shtetërore e programeve 
që ne ofrojmë. Vetëm pas kësaj 
përzgjedhjeje ata mund të bëhen 
pjesë e garës, e cila pasohet me 
testimin fizik, intelektual dhe sigur-
isht disa kritere të tjera specifike 
që lidhen me aftësitë shëndetësore 
apo dhe parametrat fizikë. 

Është e kuptueshme që në 
kohë paqeje roli i FA-së është pak 
në “hije”, kështu në ndryshim me 
një punonjës policie që është më 
prezent në komunitet, ushtaraku 
edhe për nga misioni që ka është më 
i rezervuar. Kjo bën që ky profesion 
të mos ketë njohjen e duhur. Për 
shkak që edhe kurrikula e arsimit të 
mesëm e të lartë ka pak njohuri për 
mbrojtjen, madje ato kanë më tepër 
natyrë historike, maturantët janë 

pak të paqartë se çfarë përfaqëson 
në Kornizën Kombëtare të Kualifiki-
meve profesioni i ushtarakut. 

Prandaj, edhe pse në kushtet e 
vështira të pandemisë, është syn-
uar që nëpërmjet rrjeteve sociale 
të paraqiten episode vizive nga jeta 
ushtarake. Të sillen më afër tek mat-
urantët, ushtarakët e rinj në veçanti 
që kanë marrë pjesë në misione apo 
shtabe jashtë vendit. Mendoj se ky 
vit do të ketë një bum kërkesash, 
pasi zhvillimi i Defender 21 dhe ditët 
e hapura ishin një shans shumë 
i madh për ne por edhe për vetë 
maturantët për të hyrë sado pak në 
misteret e Artit Ushtarak.

Shpresojmë shumë që në këtë vit 
të mund të jemi më të pranishëm në 
të gjitha gjimnazet e Shqipërisë. Kjo 
do të jetë edhe një sfidë, jo thjesht 
të tërheqim maturantë, por të 
tërheqim më të mirët. Sepse ka një 
objektiv të formuluar qartë nga Min-
istri i Mbrojtjes z. Niko Peleshi, që 
AFA t’i përngjasojë në shëmbëlltyrë 
akademisë më prestigjioze në botë 
West Point.

Për sa i përket pyetjes suaj përse 
maturantët duhet të na zgjedhin, 
padashur të përsëris disa nga përf-
itimet që ata kanë, do të thosha së 
pari, se profesioni i ushtarakut është 
një profesion elitar kudo në botë. Ai 
lidhet ngushtësisht me atdheun, pa-
triotizmin, virtyte që jo çdo profesion 
i përçon. Gjithashtu koncepti i këtij 
profesioni nuk është më në suazën 
e ngushtë të vendit. Anëtarësimi në 
NATO dhe mbrojtja kolektive ka bërë 
që ushtaraku shqiptar të jetë një 
kontribuues real në mbrojtjen dhe 
sigurinë e Organizatës së Traktatit 
të Atlantikut të Veriut. Mendoj se 
çdo i ri do ta shihte si një mundësi 
të artë që të ndërtonte jo thjesht 
një karrierë kombëtare por edhe 
ndërkombëtare. Dhe shanset në 
FA, përmes posteve dhe detyrave të 

ndryshme që ajo ofron që në shkallët 
më të ulëta të gradave, janë shumë 
më të mëdha. 

Meqë ju përmendët karrierën 
ndërkombëtare, që tashmë nuk 
është më një “tabu” në FA, si i për-
gatitni studentët tuaj, jo vetëm ata 
të Bachelor-it por edhe ushtarakët 
që ndjekin kurse institucionale të 
karrierës për një kulturë komunikimi 
sa më të mirë kur shkojnë në misio-
ne, përfaqësi apo shtabe të NATO-s?

FA-të janë shembulli më i mirë i 
edukimit gjatë gjithë jetës. Në peri-
udha të caktuara me distancë pas 
përfundimit të shkollës së lartë ata 
rikthehen në auditorë për periudha 
të ndryshme kohore që variojnë nga 
tre muaj deri në një vit, sipas natyrës 
së kursit dhe hierarkisë së gradës. 
Këto kurse institucionale i shërbejnë 
pikërisht përgatitjes së studentëve, 

jo thjesht me njohuri ushtarake por 
krijimit të një kulture të gjerë, kur 
njohja e organizatave ndërkombëtare 
dhe gjuha angleze janë elementë 
shumë të rëndësishëm. Për sa i 
përket gjuhës angleze, por jo vetëm 
asaj, AFA ka të përfshirë në struk-
turat ndihmëse akademike Qendrën 
e Gjuhëve të Huaja. Ky është edhe 
një tjetër përfitim i çdo studenti që 
vjen në shkollë të lartë ushtarake. Ai 
nuk shpenzon asgjë po kështu edhe 
ushtarakët e tjerë nga buxheti i tij 
për mësimin e gjuhëve të huaja. Ato 
mbulohen tërësisht me buxhetin e 
MM. Mësimdhënia e gjuhëve të huaja 
bëhet me profesionistë të fushës, 
pjesa më e madhe e të cilëve janë 
trajnuar në qendra të ngjashme në 
Amerikë, Angli, Gjermani etj. Njohja 
e anglishtes dhe gjuhëve të huaja 

nuk konsiderohet privilegj në FA por 
detyrë.

Ç ‘mund të na thoni për kapacitet 
logjistike që ju si Fakultet zotëroni. 
A janë ato të përshtatshme për një 
mësimdhënie sa më efektive?

Fakulteti i Mbrojtjes dhe Sigurisë 
si “rishtar” kishte sivjet 60 stu-
dentë Bachelori. Por në të njëjtët 
auditorë bënte mësim edhe KPO. 
Për vitin akademik 2021-2022 janë 
planifikuar të jenë në auditorë edhe 
120 studentë të tjerë që do të thotë 
trefishim i tyre. Mjediset akademike 
janë të pamjaftueshme. Ndihet 
nevoja për një kampus studentor. 
Jo vetëm për klasa dhe kabinete, 
por edhe për ambiente sportive ku 
studentët të kalojnë kohën e lirë. 
Kampusi studentor është pjesë 
e dinjitetit të një shkolle elitë, aq 
më tepër shkolle ushtarake. Nuk 

mungon dëshira dhe ka vullnet dhe 
projekte tepër ambicioze në këtë 
drejtim. Ashtu si ka përpjekje shumë 
të mira edhe për të pasuruar bazën 
materiale mësimore me tekste të 
përgatitura nga vetë stafi akademik, 
duke ju kthyer traditës së librit dhe jo 
përkthimeve shabllon. Të gjitha këto 
synojnë që akademia të mos ketë 
imazhin e një reparti rutinë por të 
një qendre arsimore kërkimore me 
standarde kombëtare e pse jo dhe 
ndërkombëtare.

Së fundmi, do të doja t’ju drej-
toja një pyetje pak më personale. 
Ju jeni civile, Dr. shkencash në 
Histori, me specialitet Histori Ush-
tarake dhe Marrëdhënie Ndërkom-
bëtare. Prej disa muajsh jeni edhe 
zëvendës dekane e FMS. Si e gjeni 

veten në këtë mjedis?

Po është e vërtetë që 
pjesën më të madhe të kar-
rierës sime akademike e kam 
zhvilluar jashtë mjedisit ush-
tarak. Fillimet në vitin 2015 
kanë qenë një sfidë, edhe 
pse jam vajzë ushtaraku 
dhe disi e njihja natyrën e 
këtij profesioni. Edhe për sa 
i përket angazhimit profe-
sional fokusi kryesor kishte 
qenë Filologjia dhe Historia 
e Përgjithshme. Ardhja në 
Akademi fillimisht si peda-
goge ka qenë një mundësi 
e jashtëzakonshme për 

të hulumtuar në Arkivin Qendror 
të FA-së. Historia Ushtarake nji-
het pak te ne. Edhe ata që kanë 
punuar për vite të tëra në këtë 
fushë janë pak të përmendur. Ky 
fakt më ngacmon vazhdimisht si 
kërkuese shkencore të hap një dri-
tare më të madhe që Akademia të 
mos ngelet vetëm brenda mureve 
të garnizonit Skënderbej.

Si zëvendës dekane, kam pasur 
nderin të jem e para grua dhe 
civile në këtë detyrë. Nuk është 
e lehtë kur rrethohesh me kolegë 
ushtarakë karriere por që janë 
tepër mbështetës. Unë e kam 
parë këtë detyrë edhe si një frymë 
që ndihet kudo në FA në kuadër të 
nismave të barazisë gjinore, sido-
mos në nivelet e larta të drejtimit. 
E kam parë edhe si një filozofi të 
lidershipit për ta hapur akademinë 
përtej rretheve ushtarake dhe për 
t’u dhënë atyre lirinë akademike që 

Kanë përfunduar më 2 gusht 
2021, trajnimin dyjavor 5 
pilotët e Forcës Ajrore për 

familjarizimin e ekuipazheve ajrore 
shqiptare me ato të Gardës Kom-
bëtare të New Jersey të Shteteve 
të Bashkuara të Amerikës.

Ky është ndërveprimi i dytë 
me ekuipazhet ajrore që kryejnë 
fluturime në tokën amerikane me 
Gardën Kombëtare të New Jer-
sey, me qëllim rritjen e kapacitetit 
operacional ajror të ekuipazheve, 
standardizimin e procedurave dhe 
ndërveprimin e ekuipazheve ajrore 
shqiptare me ato të Gardës Kom-
bëtare të New Jersey dhe Ushtrisë 
Amerikane si dhe ruajtjen e rritjen 
e aftësive operacionale duke për-
dorur pajisje të ndryshme speciale 
të aviacionit.

Trajnime të tilla në kuadër të 
programeve të bashkëpunimit me 
Zyrën Amerikane të Bashkëpunimit 
të Mbrojtjes (ODC), janë kryer edhe 
në vitin 2019.

Bashkëpunimi me Gardën Kom-

Bashkëpunim midis FA dhe Gardës 
Kombëtare të New Jersey

Familjarizim i ekuipazheve ajrore shqiptare 
me Gardën Kombëtare të New Jersey 

Pilotët e Forcës Ajrore përfundojnë trajnimin

“Pilotë shqiptarë nga Forcat e 
Armatosura të Shqipërisë ndodhen 
në SHBA si pjesë e një një bash-
këpunimi të gjatë midis Forcave të 
Armatosura Shqiptare dhe Gardës 
Kombëtare të New Jersey.”

Ambasada e Shteteve të Bash-
kuara të Amerikës në Tiranë publikoi 
në rubrikën e saj  “Foto e ditës”, disa 
foto nga takimi që gjeneralbrigade, 
Lisa J. Hou, ndihmësgjenerale e 
New Jersey, zhvilloi me pilotët nga 
Forcat e Armatosura të Shqipërisë, 
ndërsa mban në dorë një portret të 
gdhendur me shqiponjën shqiptare 
dhe heroin kombëtar, Skënderbeun.

Ambasada bën të ditur se, pilotët 
shqiptarë morën pjesë në fluturime 
për t’u familjarizuar me helikopterët 
UH-72 Lakota të Gardës Kombëtare 
të New Jersey, si pjesë e një një 
bashkëpunimi të gjatë midis For-
cave të Armatosura Shqiptare dhe 
Gardës Kombëtare të New Jersey.

bëtare të Aviacionit të New Jersey, 
të Ushtrisë Amerikane (New Jersey 
Army Aviation National Guard) do të 
jetë i vazhdueshëm për helikopterët 
EC145 si dhe për ekuipazhet ajrore 
që do të fluturojnë me helikopterët 
Black Hawk duke synuar rritjen e 

kapaciteteve operacionale të ekui-
pazheve ajrore shqiptare në gjithë 
spektrin e operacioneve ajrore me 
helikopter, ditën, natën dhe me 
instrumente në misione ushtarake 
dhe në mbështetje të emergjencave 
civile.

Ju keni mbi 45 vite në skenë, 
si e kujtoni daljen tuaj të parë, po 
këngën e parë që keni kënduar. Cila 
ka qenë ajo?

Në përgjithësi  jeta artistike  fillon 
në fëmijëri, unë fillimet e mia i kam 
pasur në moshën 12 vjeçare 1965-
1966. Këngën e kam pasur pasion 
që në shkollë. Profesori i muzikës në 
shkollën “Thimi Tane” ishte ai që më 
zbuloi, profesor Bardhyl Ruzi i cili ishte 
instrumentist në estradën e Beratit, 
i binte trombës dhe firzamonikës. Në 
shkollë kur këndonim në korr dëgjoi 
zërin tim dhe më thotë se duhet të 
shkoja në Pallatin e Pionerëve. Ishte 
pikërisht mësuesi i muzikës i cili u 
interesua për mua, ai bisedoi me per-
sonat e duhur në Pallatin e Pionerëve  
me profesor Asqeri Kadena, një 
mësues i cili i donte dhe i ndihmonte 
fëmijët. Kënga ime e parë ka qenë për 
kalldrëmet e Beratit  ishte një peri-
udhë që po rregulloheshin.“Çekiçi dhe 
dalta” ishte kënga, që kam kënduar 
në festivalin e fëmijëve me muzikë të 
Luan Sadushit një kompozitor shumë i 
mirë. Më vonë në moshën 17 vjeçare 
kam marrë pjesë në estradën profe-
sioniste të qytetit tim.

Festivali i 15-të i vitit 1976 në 

Radio Televizionin Shqiptarë është 
fillimi i rrugëtimit tuaj, sa ndryshoi 
karriera juaj muzikore prej atij mo-
menti ?

Të këndoje në ato vite në Festivalin 
e Këngës ishte një ëndërr e çdo ar-
tisti, e çdo këngëtari, ishte aktiviteti 
më i madh i vitit e shikonte gjithë 
Shqipëria. Fillonte në datat 25-26-27 
dhjetor dhe për pak ditë ishte Viti i Ri 
kështu që vëmendja ishte maksimale. 
Për një këngëtar në ato vite të merrte 
pjesë në Festivalin e Këngës ishte një 
moment shumë i rëndësishëm fitoje 
emër dhe merrje një rrugëtim tjetër 
në jetë, sepse luaje me një orkestër 
me dy dirigjentë të mëdhenj si Fredi-
nand Deda dhe Eno Koço, ndiheshe 
komod dhe këngët zgjidheshin nga 
redaksia. Festivali në ato vite për një 
këngëtar ishte jeta dhe këngët kishin 
kompozitor, që uleshin dhe punonin 
posaçërisht për ty, kënga kompozo-
hej në mënyrë që të përshtatej sa 
më shumë të ishte në nivelin dhe 
cilësinë e duhur. Kënga e parë në 
festival ka qenë nga një kompozitor 
nga Fieri Nikollaq Bullo “Përshëndetje 
nga Furrnalta” e poetit Zaho Ulci nga 
Saranda. Festivali më tregoi një rrugë 
tjetër mora një respekt përtej qytetit 
të Beratit, festivali të jepte emër.

K
ozma Dushi është një per-
sonazh mjaftë interesant 
në fushën e muzikës, prej 
vitesh nëpërmjet zërit të 
tij ai i ka dhënë jetë shumë 
këngëve. Me një karrierë mbi 

45 vjeçare ai ka qenë pjesëmarrës në 
shumë aktivitete, festivale apo kon-
certe. Numëron me dhjetëra çmime 
në karrierë, por për të vlerësimi më 
i madh është respekti, që sheh në 
sytë e njerëzve sa herë që e për-
shëndesin. ‘Kjo gjë është dhe triumfi 
im më i madh’- shprehet ai. Fillimet 
e tij i pati në vendlindje, në qytetin e 
Beratit. Artisti përfundoi studimet 
e shkollës së mesme për zooteknik, 
pasi kishte një pasion mjaftë të 
madh për kafshët, por me këmbën-
guljen e vëllait më vonë vijoi  studi-
met në Institutin e Lartë të Arteve. 
Përfundoi studimet e larta në vitet 
1980-1984, më pas karrierën e tij 
e shoqëruan  një sërë aktivitetesh 
artistike në të cilat ai formoi muzi-
kantin që është sot. Prej 2005 ai 
jep mësim kantoje pranë Qendrës së 
Kulturës së Ministrisë së Mbrojtjes. 
Më poshtë do të gjeni më shumë 
detaje nga intervista e zhvilluar me 
mësuesin e kantos në QKMBMMFA....

Mësuesi i kantos ndan me ne rrugëtimin e tij 
në muzikë dhe punën 16 vjeçare në QKMBMMFA 

Udhëtim ndër vite me Kozma Dushin 

INTERVISTOI: HAJRIE DEDAJ

Në gjithë këto vite karrierë 
muzikore keni krijuar miqësi nga 
të cilat më vonë kanë lindur dhe 
bashkëpunime, ju cilin bashkëpunim 
do të veçonit?

Kam punuar me kompozitorë 
shumë të mirë të cilëve u jam shumë 
mirënjohës, Valentin Veizi ka bërë 
shumë këngë të bukura për mua, që 
më kanë shoqëruar në rrugëtimin 
tim artistik. Kam punuar dhe me 
Luan Zhegun, Agim Prodanin, Flamur 
Shehun bashkëpunime me kompozi-
torë, që kishin një emër shumë të 
mirë. E veçanta e atyre viteve ishte 
se këngët kanë pasur melodi dhe 
tekst shumë të bukur, sigurisht që 
ka pasur edhe këngëtar shumë të 
mirë. Në Festivalin e Këngës nuk 
mund të këndonte kushdo atje ka 
pasur një komision i cili ishte mjaftë 
përzgjedhës. Që të këndoje në Festi-
valin e Këngës duhet të këndoje me 
estradën profesioniste të atij qyteti 
nga vije, nëse ishe i talentuar dhe 
këndoje  shumë mirë atëherë do të 
merrje  pjesë.

Prej disa vitesh ju punoni në 
QKMBMMFA si mësues kantoje për 
fëmijët e ushtarakeve, si ka qenë kjo 
eksperiencë për ju ?

Në Qendrën Kulturore unë kam 
filluar në 2005 në ato vite ishte me 
orkestër dhe ende nuk zhvilloheshin 
kurset. Fëmijët kanë ardhur më vonë 
rreth vitit 2008, institucioni  ishte 
i vendosur në rrugën e Elbasanit, 
tek shtëpia e oficerëve dhe më pas 
kaluam aty ku jemi sot në garnizonin 
“Skëndërbej”. Të punosh me fëmijët 
është një kënaqësi shumë e madhe, 
janë fëmijë të talentuar. Kam punuar 
me ta me shumë pasion i mësoja të 
këndonin, i mësoja solfezh, i mësoja 
sesi mund të trajtonin frymëmarrjen 
për të kënduar bukur për intonacio-
nin, vokalizat që zërin ta kishin gjith-
monë në formë. Kam pasur kolegë 
të mrekullueshëm si Redon Makashi 
një kantautor i talentuar, apo Sajmir 
Braho. Në Qendrën Kulturore puno-
het fort dhe me shumë seriozitet. Me 
fëmijët punohet në kurset e muzikës, 
sportit dhe pikturës. Është një punë 
që e kam bërë me shumë pasion. Kur-
set zhvilloheshin çdo të shtunë dhe 
të diel punonim gati 2-3 orë në ditë, 

secili grup është i ndarë me orare.

Ju jeni drejt fundit të kontributit 
tuaj për mësimin e kantos me fëmijët 
e ushtarakëve a ka ndonjë moment, i 
cili ju ka mbetur në memorie dhe do të 
donit ta ndanit me lexuesit e gazetës 
“ Ushtria” ? 

Më vjen keq që jam në fund të 
këtij rrugëtimi, por vjen një moshë 
kur njeriu duhet të tërhiqet, unë do 
të mbetem në kontakt me këta fëmijë 
do ti vizitoj vazhdimisht, pasi e di që 
do të kem mall për ta kam kaluar 
kohë shumë të mirë, dhe i dua fort. 
Kam punuar prej 16 vitesh në atë 
institucion, ndahem me mall, pasi 
ata tashmë janë pjesë e imja. Kam 

momente shumë të bukura që mund 
të ndaj, çdo koncert, festival që kemi 
zhvilluar është një kujtim. Kori dhe 
solistët e grupit ishin shumë të mirë, 
fëmijë shumë të pasionuar, me sytë 
e tyre aq shprehës ata të vështronin 
dhe prisnim më të mirën prej teje. 
Orët e mësimit që kam zhvilluar me 
ta kanë qenë të veçanta plot jetë dhe 
buzëqeshje. Vetë këndim sjell gëzim.

Si është të realizosh art në një 
institucion aq hermetik sa është 
ushtria, a ka qenë e vështirë për ju? 

Jo nuk ka qenë e vështirë, sepse 
vërtetë ishim në një ambient ushta-
rak, por arti ishte i lirshëm nuk pata 
asnjëherë pengesa për aq koha sa dhe 
kryenim zbatimin e rregullave. Jam i 

lumtur që kam punuar në atë institu-
cion dhe kam dhënë kontributin tim. 

Gjatë gjithë kësaj kohe keni 
dhënë mësim kantoje, nëse do të 
bënit një krahasim me mësuesin tuaj 
të parë të muzikës dhe atij që ju jeni 
sot për këta fëmijë si do të ishte ?

Unë besoj se është e njëjta pamje, 
i njëjti përkushtim ashtu siç punonte 
mësuesi im me ne, në Shtëpinë e 
Pionierit Asqeri Kadena të cilin në e 
shikonim me përkushtim dhe admirim 
mendoj se të njëjtën pamje shohin dhe 
nxënësit në Qendrën Kulturore pasi 
jam përpjekur të bëj të njëjtën punë, 
të përcjell të njëjtin emocion. Mësuesi 
im ka qenë një shembull për mua, aty 
ku është pasioni dhe dëshira në mes 
gjithçka arrihet. Uroj dhe besoj që do 
të vazhdohet me të njëjtin përkush-
tim, kjo është e vetmja rrugë e artit. 
Shumë shpejtë në Qendrën Kulturore 
do të vij dhe një foni  për të plotësuar 
akoma dhe më shumë kushtet. Jeta 
artistike në qendër do të vazhdojë po 
ashtu siç ka qenë.

Në gjithë këto vite karrierë ju 
keni marr vazhdimisht vlerësime, 
çmime por cili ka qenë ai vlerësim 
që ju e çmoni më së shumti ?

Vlerësimi më i madh për një muzi-
kant është respekti që njerëzit i falin. 
Unë kam marr vazhdimisht çmime, 
kam marr titullin “Mjeshtër i madh” 
kam kënduar në 36 festivale i kam 
dhënë shpirtin gjithë pasioni im ka 
shkuar për muzikën, por asgjë nuk 
krahasohet me vlerësimet që merr 
nga njerëzit. Respekti, dashuria që 
ata tregojnë për mua këto përbëjnë 
vlerësimet më të rëndësishme dhe 
ato të cilat kanë vërtetë vlerë.

Mendoni se do të realizoni një 
projekt së shpejti? 

Jam duke menduar të realizoj 
një recital të bëj një përmbledhje të 
këngëve të mia ndër vite, të realizoj 
një promocion me një big band me një 
orkestër me 22 veta, me një dirigjent 
të mirë. Mendoj ta realizoj vitin që 
vjen, pasi do kohën e saj çdo gjë duhet 
të mblidhen këngët, duhen orkestruar  
është një punë e madhe përpara që 
më pret për tu realizuar.   

Ministri Mehaj u prit në takim nga ministri 
i Mbrojtjes Kombëtare të Turqisë, Hulusi Akar

PARTNERITET NDËRMJET DY MINISTRIVE DHE FORCAVE TE ARMATOSURA

Në kuadër të vizitës zyr-
tare në Republikën e 
Turqisë, respektivisht, 
pjesëmarrjes në Panair-

in “IDEF’21”, ministri i Mbrojtjes, 
Armend Mehaj u prit nga homo-
logu i tij ministri i Mbrojtjes Kom-
bëtare të Turqisë, Hulusi Akar në 
18 gusht 2021. Gjatë këtij takimi, 
ministri turk theksoi partneritetin 
e fuqishëm ndërmjet dy minis-
trive dhe forcave, në funksion të 
paqes, sigurisë dhe stabilitetit 
rajonal dhe më gjerë. Nga ana e 
tij, ministri Mehaj shprehu falën-
derimin dhe mirënjohjen e thellë 
për rolin dhe kontributin e madh 
të Ministrisë së Mbrojtjes Kom-
bëtare të Turqisë, në ndërtimin 
dhe zhvillimin e gjithmbarshëm të 
Ministrisë sonë të Mbrojtjes dhe 
Forcave të Sigurisë së Kosovës.
Me tej, gjatë këtij takimi u disku-
tua për bashkëpunimin bilateral 
në fushën e mbrojtjes dhe të sig-
urisë, si dhe bashkëpunimin në 
fushën e industrisë së mbrojtjes, 
me fokus në programet konkrete 
ndërshtetërore.

Bashkëpunimi me kompanitë izraelite 
në fushën e sigurisë kibernetike

RRITJE E SIGURISË NË FUSHËN E MBROJTJES 

Ministri i Mbrojtjes, Armend Mehaj, priti në takim 11 gusht, 
drejtorin izraelit të Marketingut dhe Zhvillimit të Biznesit dhe 

menaxherit në Divizionin për Siguri Kibernetike pranë “ELTA Systems 
Ltd.”, Roi Shaposhnik, të shoqëruar nga drejtori i Odës Ekonomike 
të Kosovës, Be-
rat Rukiqi. Në 
këtë takim miqë-
sor u bisedua 
lidhur me fillimin 
e bashkëpun-
imit në sfera të 
shumta në mes 
të Republikës së 
Kosovës dhe Iz-
raelit, në veçan-
ti në sferën e 
trajnimeve në 
fushën e kiber-
netikës. Me këtë 
rast, ministri Mehaj e falënderoi drejtorin Shaposhnik për ofrimin 
e ndihmës në avancimin e institucioneve të sigurisë, në rritjen e 
sigurisë dhe sidomos në fushën e mbrojtjes. 

Me ftesë zyrtare 
të ministrit turk 
të Mbrojtjes, Hu-
lusi Akar, ministri 

i Mbrojtjes, Armend Mehaj, 
filloi vizitën katër ditore në 
Republikën e Turqisë, me fokus 
pjesëmarrjen në Panairin e 15-
të Ndërkombëtar të Industrisë 
së Mbrojtjes, IDEF-21, në 17 
gusht. Gjatë katër ditëve të 
këtij panairi, të mbajtur në 
Stamboll, ndër më të njohu-
rit në botë, ministri Mehaj, 
i shoqëruar nga komandanti 
i FSK-së, gjenerallejtënant 
Rrahman Rama, përveç ta-
kimit me ministrin Akar, do të 
takohet edhe me homologë të 
tjerë nga shtete të ndryshme 
partnere dhe shtete me të 
cilat Ministria e Mbrojtjes 
është në proces të krijimit 
të bashkëpunimit bilateral. 
Gjithashtu, gjatë katër ditëve 
të panairit, ministri Mehaj, 
do të takohet me liderë për-
faqësues të kompanive të 
ndryshme të industrisë së 
mbrojtjes pjesëmarrëse nga 
83 shtete të botës. Me këtë 
rast, ministri Mehaj theksoi 
se “kjo është një mundësi 
shumë e mirë të njihemi me 
produktet që ndërlidhen me 
objektivat tonë në funksion të 
ngritjes së aftësive dhe kapa-
citeteve operacionale të FSK-
se në procesin e të tranzi-
cionit”. Panairi Ndërkombëtar 
i Industrisë së Mbrojtjes 
(IDEF) i cili organizohet çdo dy 
vjet nga Fondacioni i Forcave 
të Armatosura të Turqisë 
është panair ku ekspozohen 
produktet të teknologjisë 
më bashkëkohore ushtarake. 
Si një ndër panairet më të 

Ministri Mehaj mori pjesë në 
Panairin e Industrisë së Mbrojtjes

STAMBOLL IDEF-21

Gjeneral Rama dekoroi me 
medalje atasheun italian të 

mbrojtjes, kolonel Giuseppe Montalto
Në Ministrinë e Mbrojtjes, më 11 gusht 2021,  komandanti i 

FSK-së, gjenerallejtënant Rrahman Rama priti në takim lamtu-
mire atasheun jo-rezident italian të mbrojtjes për Kosovën, kolonel 
Giuseppe Montalto, me rastin e përfundimit të misionit të tij. Me 
motivacion për ndihmën e jashtëzakonshme dhe vetëmohuese gjatë 
misionit të tij tre vjeçar, Gjeneral Rama, e dekoroi kolonel Montalto 
me medaljen për „Shërbim Vetëmohues“. Me këtë rast, gjeneral 
Rama theksoi se vizioni strategjik, udhëheqja dhe përkushtimi i 
kolonel Montaltos kanë qenë shumë të rëndësishme në zhvillimin e 
FSK-së.Nga ana e tij, kolonel Montalto falënderoi Gjeneral Ramën 
për vlerësimin dhe shprehu admirimin e tij për të arriturat e deri-
tashme të Ministrisë së Mbrojtjes dhe FSK-së, si dhe për mikpritjen 
dhe bashkëpunimin gjatë shërbimit të tij.  

mëdha në botë të kësaj fushe, 
ky panair bashkon ministra dhe 
shefa të mbrojtjes të shteteve 
të ndryshme, institucione dhe 

ekspertë, si dhe audiencë 
shumë të gjerë të fushës së 
sigurisë dhe mbrojtjes anë e 
kënd botës. 



MBROJTJA / Nr. 9 - Shtator 202134 MBROJTJA / Nr. 5 - Maj 201834

Fo
rc

a e
 Si

gu
ris

ë s
ë K

os
ov

ës

Nr. 9 - Shtator 2021/ MBROJTJA34

Ministri Mehaj vizitë zyrtare në 
Republikën Federale të Gjermanisë

PROCESET ZHVILLIMORE TË MINISTRISË SË MBROJTJES DHE FSK-SË 

Me ftesë zyrtare nga au-
toritetet më të larta të 
Ministrisë Federale të 
Mbrojtjes së Gjermanisë, 

ministri i Mbrojtjes, Armend Mehaj, 
gjendet (24 gusht) për vizitë zyrtare 
në Republikën e Gjermanisë. Gjatë 
kësaj vizite, ministri Mehaj do të re-
alizojë takime me autoritete të larta 
gjermane nga Ministria e Mbrojtjes, 
parlamentar gjerman të komisioneve 
të sigurisë dhe mbrojtjes, autoritete 
institucionale gjermane me ndikim në 
strukturat e NATO-s etj. Gjithashtu 
gjatë kësaj vizite, ministri Mehaj 
përveç takimeve me përfaqësues të 
diasporës sonë, do të realizojë takime 
edhe me përfaqësuesit e misioneve 
diplomatike të Kosovës, Shqipërisë 
dhe Maqedonisë së Veriut. Vizita e 
ministrit Mehaj në Gjermani, pas 
atyre në Kroaci dhe Turqi, dhe ato 
që do të zhvillohen në Shqipëri dhe 
Maqedoni të Veriut, në ditët në vazh-
dim, janë me rëndësi shumë të madhe 
për proceset zhvillimore të vendit në 
përgjithësi dhe për proceset zhvilli-
more të Ministrisë së Mbrojtjes dhe 
FSK-së në veçanti.

Mbi 200 mijë ushtarë nga elementi hungarez i Batalionit të 
Rezervës Taktike të  KFOR-it morën medaljen e NATO-s Jo-Neni 5

CEREMONIA

Mbi 200 mijë ushtarë nga elementi hungarez i Batalionit të 
Rezervës Taktike të  KFOR-it morën medaljen e NATO-s Jo-

Neni 5, në shenjë mirënjohjeje për angazhimin e tyre me misionin 
e KFOR-it. Ceremonia u zhvillua në Camp Novo Selo, ndërsa 
u premtua nga Komandanti i 
KFOR-it, gjeneralmajor Franco 
Federici, i cili shfrytëzoi rastin 
t’i drejtohej trupave,  duke  ju 
shprehur të gjithëve vlerësimin 
dhe kënaqësinë e madhe me 
besueshmërinë dhe profesion-
alizmin e tyre, duke u siguruar 
ndërsa ata kryen detyrat e tyre 
të përditshme. Përpjekjet tuaja 
të vazhdueshme kanë kontribuar në mënyrë të konsiderueshme 
për suksesin e misionit të KFOR-it të udhëhequr nga NATO “, 
përfundoi KOMKFOR. Në kuadër të misionit NATO-KFOR, Batalioni 
i Rezervës Taktike të KFOR-it përmbush një përgjegjësi thelbësore 
në kontributin për garantimin e një mjedisi të mbrojtur dhe të 
sigurt dhe lirinë e lëvizjes për të gjitha komunitetet që jetojnë në 
Kosovë, siç mandatohet nga Rezoluta 1244. e Këshillit të Sigurimit 
të Kombeve të Bashkuara

Zëvendësministri i 
Mbrojtjes, Shemsi 
Syla, priti në ta-
k im lamtumirës 

atasheun gjerman të mbrojtjes, 
rezident në Bosnje dhe Herce-
govinë dhe të akredituar për Re-
publikën e Kosovës, nënkolonelin 
Kai-Uwe Napel.

Me këtë rast, zëvendësmin-
istri Syla e falënderoi nënkol-
onelin Napel për kontributin e 
dhënë dhe ndihmën e pakursyer 
për avancimin Ministrisë së 
Mbrojtjes dhe FSK-së, gjatë 
mandatit të tij tre vjeçar, ku 
në emër të ministrit të Mbro-
jtjes, Armend Mehaj, i ndau një 
mirënjohje. Ndërsa, nënkolonel 
Napel tha se ndjehet i nderuar 
për mundësinë që pati të shër-
bejë në Republikën e Kosovës 
si atashe gjerman i mbrojtjes 
dhe theksoi se ky bashkëpunim 
i mirë bilateral do të vazhdojë 

Zëvendësministri Syla priti në takimin e 
lamtumirës atasheun gjerman të mbrojtjes

MEDALJE E  MIRËNJOHJES  PËR NËNKOLONELIN KAI-UWE NAPEL

Komandanti i FSK-së, 
Rrahman Rama dekoron 

nënkolonel Kai-Uwe Napel

MEDALJE PËR “SHËRBIM VETËMOHUES”

Komandanti i FSK-së, gjenerallejtënant Rrahman 
Rama priti në takim lamtumirës atasheun gjer-

man të mbrojtjes, rezident në Bosnje dhe Herce-
govinë dhe të akredituar për Republikën e Kosovës, 
nënkolonelin Kai-Uwe Napel.Me rastin e përfundimit 
të misionit të tij tre vjeçar, gjeneral Rama e dekoroi 
nënkolonelin Napel me medaljen për „Shërbim Vetë-
mohues“. Nënkoloneli Kai-Uwe Napel u vlerësua për 
vizionin strategjik, udhëheqjen dhe përkushtimin e tij, 
të cilat kanë luajtur një rol shumë të rëndësishëm 
në zhvillimin e FSK-së.Gjithashtu, Gjeneral Rama e 
falënderoi atasheun gjerman të mbrojtjes, nënkol-
onelin Napel, për bashkëpunimin korrekt, konstruktiv 
dhe përmbajtësor, gjatë kryerjes se mandatit të tij. 

edhe me pasardhësin e tij, Josef 
Nolte, duke u fokusuar në shkollimin 
e kuadrove të FSK-së në Republikën 
Federale të Gjermanisë. Të dy palët 

u dakorduan që në takimet në 
vijim, të ketë lëvizje konkrete 
në drejtim të realizmit të pro-
jekteve të përbashkëta.

Deri në mëngjesin e dates 
11 gusht, 1,614 pjesëtarë 
të Armatës janë angazhuar 
në përballimin e zjarreve në 

të gjithë vendin. Mbi 1.000 ushtarë 
jane në gatishmëri çdo ditë, dhe me-
satarisht 250 deri në 400 ushtarë 
me pajisje, makineri dhe avionë të 
plotë janë në dispozicion çdo ditë 
për të luftuar zjarret. U bënë më 
shumë se 80 ngritje dhe në mbi 
300 fluturime u hodhën më shumë 
se 650 tonë ujë.

Këto janë numrat për angazhimin 
e pjesëtarëve të ushtrisë në dhjetë 
ditët e fundit, pas shpërthimit të 
një numri të madh zjarresh në ter-
ritorin tonë.

Ministrja e Mbrojtjes Radmilla 
Shekerinska, së bashku me kom-
andantin e Komandës së Opera-
cioneve, gjeneral Besnik Emini dhe 
komandantin e VING-ut të Forcave 
Ajrore, kolonel Stojko Pejovski, sot 
informuan në detaje për përfshirjen 
e pjesëtarëve të Armatës në përbal-
limin e zjarreve.

„Të gjitha kapacitetet e Armatës, 
potenciali njerëzor dhe avionët tanë 
ishin të angazhuar dhe ende janë, 
për të cilët praktikisht nuk kishte 
hapësirë për pushim në asnjë mo-
ment. Janë angazhuar njësitë e 
këmbësorisë nga Komanda e Opera-
cioneve, më saktësisht Brigada e 
Parë, forcat speciale dhe pjesëtarët 
dhe avionët e VING-ut të Forcave 
Ajrore. Në një fajlë, të gjitha ka-
pacitetet së bashku me logjistikën 
që kanë njohuri dhe aftësi për t’u 
marrë me zjarret,” tha ministrja 
Shekerinska.

Ministri theksoi se është nder të 
falenderoj në mënyrë të përsëritur 
ushtarët personalisht, për angazh-
imin e tyre dhe për rreziqet me të 
cilat ballafaqohen si në tokë ashtu 
edhe në ajër.„I vizitova ushtarët dhe 
oficerët tanë në Staro Nagoriçan, 
në rajonin Berovës-Pehçevës, në 
Prilep dhe në Shtip, sot pata rastin 
të flas me shumicën e pjesëtarëve 
të VING – Forcave Ajrore. Të gjithë 
meritojnë notat dhe lavdërimet më 
të larta se puna që bënë ata ishte 
vërtet heroike. Asnjëri prej tyre nuk 
bëri pyetje, asnjëri prej tyre nuk u 
fsheh, asnjëri prej tyre nuk u largua 
në pjesën më të vështirë, por të 
gjithë ishin të pranishëm dhe ishin 

Shekerinska konferencë shtypi 
për kontributin e Armatës në 

përballimin e zjarreve

Pa kursyer veten dhe pa rezerva, Armata doli për qytetarët dhe vendin e saj 

prezent gjatë gjithë kohës. Me disa 
oficerë që shihni para jush sot jam 
dëgjuar pothuajse nga ora gjashtë 
e mëngjesit deri në mesnatë. Ata 
ishin në punë. Dhe, ata ishin në 
punë sepse ushtarët dhe pleqtë e 
tyre ishin në punë. “Mendoj se në 
momente të tilla unë, si ministre e 
Mbrojtjes, ndjej nevojën t’i falënderoj 
të gjithë ata dhe t’u them se as unë 
dhe as ky vend nuk do ta harrojmë 
këtë,” tha ministrja.

Ministrja falënderoi si vendet fq-
inje ashtu edhe aleatët për reagimin 
e shpejtë – Sllovenia me shpejtësi 
rrufeje dërgoi ekipe që veprojnë në 
terren, dhe Rumania në më pak se 
24 orë pas kërkesës, vendosi të 
dërgojë një aeroplan për veprim me 
kapacitet të madh nga ajri. Sot, 
Mali i Zi njoftoi se do të dërgojë një 
helikopter Bell-412 për t’u përfshirë 
në trajtimin e zjarreve. Falenderimet 
iu bënë edhe Serbisë, e cila ndihmoi 
në përpjekjet ajrore, si dhe Austrisë, 
e cila dërgoi zjarrfikës.

„ Kjo është vlera në të cilën beso-
jnë si fqinjët tanë ashtu edhe aleatët 
tanë në NATO. “Së bashku ne mund 
të përballojmë më mirë të gjitha këto 
sfida,” tha ministrja.

Lidhur me shkaqet e mundshme 
të zjarreve, ministrja informoi se në 
disa raste në bisedat me oficerët 
dhe ushtarët asaj i janë përcjellë 
dyshime se një pjesë e shkaqeve të 
zjarreve ishte faktori njerëzor, pra 
që ato ishin shkaktuar qëllimisht, 
duke shtuar se “ushtria mbetet 
zgjuar dhe qëndron e vendosur në 
vende të shumta mest tjerash për 
të parandaluar përshkallëzimin e 
mëtejshëm. Ne nuk do të lejojmë që 
asnjë jetë njerëzore të rrezikohet 

RAJON

për shkak të një sjelljeje të tillë të 
papërgjegjshme ose kriminale.“

Komandanti i Komandës së Op-
eracioneve, gjeneral Emini, theksoi 
se “shumë ushtarë dhe oficerë 
tanë, në mënyrë bujare dhe me 
sakrificë kaluan netët e tyre, duke 
patrulluar dhe shuar zjarret para 
fshatrave dhe vendbanimeve tona 
në Kumanovë, Koçan, Berovë, Del-
lçevë, Pehçevë dhe Veles. ” Emini 
shprehu mirënjohje publike për të 
gjithë pjesëtarët e Armatës në sh-
uarjen e zjarreve, për angazhimin, 
sakrificën dhe guximin e tyre, si dhe 
shprehu mirënjohje për familjet dhe 
prindërit e tyre për mbështetjen dhe 
mirëkuptimin e tyre.

Gjenerali Emini tha se Armata 
mbetet e vendosur dhe e përkush-
tuar dhe vazhdon të vërë në dispozi-
cion të gjitha burimet në mënyrë që 
të shuajnë zjarret dhe të mbrojnë 
qytetarët..

Kolonel Stojko Pejovski, Koman-
dant i VING-ut të Forcave Ajrore 
në Armatë informoi për aktivitetet 
e VING-ut dhe organizimin e të 
ashtuquajturit “Pozicioni i derdhur” 
për rimbushje nt helikopterëve me 
karburant në zonën e fshatit Sto-
jmirovo, e cila, siç tha ai, rriti shpe-
jtësinë, efikasitetin dhe sasinë e ujit 
të shkarkuar në zonat e djegura.

„Temperaturat jashtëzakonisht 
të larta të ajrit që arrijnë deri në 41 
gradë nën hije janë një sfidë e madhe 
për ne dhe nuk duhet të harrojmë 
temperaturën mbi zonat e djegura 
me flakë, ndërsa avioni është pikër-
isht mbi to. “Sidoqoftë, dinamika 
e ekzekutimit të detyrave vazhdon 
me një ritëm të pazvogëluar,” tha 
koloneli Pejovski.

Avioni C-27 Spartan i For-
cave Ajrore rumune, i spe-
cial izuar në shuarjen e 

zjarrit dhe ka një kapacitet të 
veprojë me 6 tonë ujë mbi zjarre, 
ka mbërritur në vend dhe mund 
të fillojë menjëherë një operacion 
zjarrfikës. Avioni do të operojë në 
rajonin e Berovës.( 7 gusht)

Një avion tjetër rumun pritet 
të mbërrijë së shpejti për të sjellë 
kontejnerë dhe pajisje shtesë për 
të mbështetur shuarjen e zjarrit.

Mbështetja nga aleati ynë në 
NATO, Rumania, në pwrballimin 
me zjarret erdhi me kërkesë të 
ministres Shekerinska ndaj homo-
logut të saj rumun, Nikolae Jonel 
Çuka, për ndihmë emergjente në 
pwrballimin e zjarreve.

„ J u  l u t e m i  p ë r c a k t o n i 
mundësitë për dërgimin e një 
aeroplani për t’u marrë me zjar-
ret në pyje, të cilat janë me 
nevojë të jashtëzakonshme për 
Republ ikën e Maqedonisë së 
Veriut.” “Solidariteti aleat është 
shumë i rëndësishëm në këto 
kohë të vështira dhe ne jemi 

Avioni luftarak rumun me 
kapacitet të lartë C-27 Spartan 

iu bashkohet zjarrfikësve

mirënjohës për të gjithë ndihmën 
dhe mbështetjen tuaj,” thuhet 
në letrën dërguar nga ministrja 

Shekerinska për ministrin rumun 
të Mbrojtjes Kombëtare Nikolae 
Jonel Çuka.

1500 pjesëtarët e Armatës u përfshinë në 
shuarjen e zjarreve nga toka dhe nga ajri

Në dhjetë ditët 
e fundit që nga 

shpërthimi i zjarreve, 
1,500 pjesëtarë të 
Armatës janë përf-
shirë në përballjen me 
stuhinë e zjarrit.

I n f o r m a c i o n e 
të detajuara mbi 
a n g a z h i m i n  e 
pjesëtarëve të ush-
trisë nga toka dhe 
ajri, u shpallen ne 
11 gusht në një kon-
ferencë për shtyp në 
Qendrën e Trajnimit 
të Pilotëve, kazerma 

“Strasho Pinxhur” 
– Petrovec. Kon-
ferenca për shtyp 
në ora 13 pasdite 
e datës 11 gusht 
nga  m in i s t r j a  e 
Mbrojtjes Radmilla 
Shekerinska, gjen-
eral brigade Besnik 
Emini, komandan-
ti i Komandës së 
Operac ioneve të 
Armatës dhe kolo-
nel Stojko Pejovski, 
komandant i VING 
të Forcave Ajrore, 
shpalosi arritjet.

Sekretari i Përgjithshëm 
i NATO -s Jens Stol-
tenberg mori pjesë në 
samitin virtual të Grupit 

të Shtatë (G7) mbi Afganistanin 
të martën (24 gusht 2021). Ai 
theksoi rëndësinë e mbajtjes të 
hapur  të aeroportit të Kabulit, në 
mënyrë që të vazhdojnë evakuimet. 
Stoltenberg tha se disa qindra staf 
dhe kontraktorë të NATO-s kanë 
ofruar shërbime kritike, të tilla si 
kontrolli i trafikut ajror, furnizimi 
me karburant dhe komunikimet 
në aeroport. Ai shtoi se NATO ka 
marrë gjithashtu një rol koordinues 
për të siguruar që njerëzit të mund 
të evakuohen në mënyrë sa më 
efektive të jetë e mundur.

Stoltenberg tha se ishte e 
rëndësishme që të ruheshin fitimet 
e fituara nga populli afgan në 20 
vitet e fundit me mbështetjen e 
konsiderueshme të të gjithë bash-
kësisë ndërkombëtare. Ai kujtoi se 
përparësia kryesore e NATO-s ishte 
të sigurohej që Afganistani të mos 
shërbejë përsëri si një platformë 
për terroristët ndërkombëtarë për 
të sulmuar vendet tona. Ai theksoi 
se Al Kaeda është e degraduar 
dhe nuk ka pasur asnjë sulm ter-
rorist ndaj aleatëve të NATO-s 
të organizuar nga Afganistani që 
nga 11 shtatori. Duke pranuar se 
kërcënimi terrorist mund të rish-
faqet, Stoltenberg tha se aleatët e 
NATO-s do të vazhdojnë të luftojnë 
terrorizmin ndërkombëtar dhe të 
sigurojnë që Afganistani të mos 
bëhet përsëri një strehë e sigurt 
për grupet terroriste.

Stoltenberg: Të mbahet hapur aeroporti 
i Kabulit, parësor evakuimi i njerëzve

Takimi i G7 mbi Afganistanin

Më  19 gusht 2021, Komiteti Ushtarak i NATO -s thirri një takim të veçantë 
me partnerët e tij të misionit mbështetës të vendosur për të diskutuar 

situatën e vazhdueshme në Afganistan dhe koordinimin e vazhdueshëm të qa-
sjes së tyre të përbashkët.Në këtë takim të jashtëzakonshëm, përfaqësuesit 
Ushtarakë të NATO-s u takuan me homologët e tyre që përfaqësonin Partnerët 
Operacionalë të Mbështetjes Vendosëse, (Armenia, Australia, Austria, Azerba-
jxhani, Bosnje-Hercegovina, Finlanda, Gjeorgjia, Mongolia, Zelanda e Re, Suedia 
dhe Ukraina), për të diskutuar situatën e vazhdueshme në Afganistan, qasjen e 
tyre të përbashkët dhe evakuimin e vazhdueshëm të stafit të lidhur me NATO-n.

Që nga rënia e vendit, NATO dhe aleatët kanë punuar gjatë gjithë kohës 
për të mbajtur operacionet në aeroportin ndërkombëtar të Kabulit dhe për të 
mundësuar që personeli i NATO -s, Aleatëve, Partnerëve dhe anëtarëve të tij 
të evakuohen në mënyrë të sigurt. NATO dhe Kombet tani janë duke punuar në 
koordinimin e qasjes së tyre të përbashkët në përgjigje të këtyre ngjarjeve të 
fundit. Një takim i jashtëzakonshëm ministror i Jashtëm u thirr më 20 gusht 
2021, gjithashtu.Pas takimit, Admirali Bauer postoi një video në mediat sociale 
në të cilën ai iu drejtohet, në emër të Komitetit Ushtarak, të gjitha trupave 
aleate dhe partnere që kanë shërbyer në misionet e NATO -s në Afganistan.

Komiteti Ushtarak i NATO -s thirri takim 
të veçantë me partnerët e misionit RSM

“Të luftosh për atë që beson nuk është kurrë e kotë”

Ministrat e Punëve të 
Jashtme të NATO-s, 
mbajtën në Bruksel, 
një takim të jashtëza-

konshëm lidhur me situatën e 
vështirë në Afganistan. Takimi u 
mbajt  në 20 gusht 2021,  përmes 
video-konferencës, ku ata thek-
suan  shqetësimin e thellë për 
ngjarjet e rënda në Afganistan 
dhe bënë thirrje për ndalimin e 
menjëhershëm të dhunës. Në  
deklaratën  e përbashkët minis-
trat nëvizojnë se “Detyra jonë 
e menjëhershme tani është të 
përmbushim angazhimet tona për 
të vazhduar evakuimin e sigurt të 
qytetarëve tanë, shtetasve të 
vendeve partnere dhe afganëve 
në rrezik, veçanërisht atyre që 
kanë ndihmuar përpjekjet tona, 
shkruhet në deklaratë.

 “1. Ne, Ministrat e Jashtëm 
të NATO -s, u takuam sot për të 
diskutuar situatën e vështirë në 
Afganistan.

2. Ne jemi të bashkuar në 
shqetësimin tonë të thellë për 
ngjarjet e rënda në Afganistan 
dhe bëjmë thirrje për ndalimin 
e menjëhershëm të dhunës. Ne 
gjithashtu shprehim shqetësime 
të thella për raportet e shkeljeve 
dhe abuzimeve serioze të të 
drejtave të njeriut në të gjithë 
Afganistanin. Ne pohojmë an-
gazhimin tonë ndaj deklaratës së 
Këshillit të Sigurimit të OKB-së 
më 16 gusht dhe bëjmë thirrje 
për respektimin e normave dhe 
standardeve ndërkombëtare mbi 
të drejtat e njeriut dhe të drejtën 
ndërkombëtare humanitare në të 
gjitha rrethanat.

3. Detyra jonë e menjëher-
shme tani është të përmbushim 
angazhimet tona për të vazhduar 
evakuimin e sigurt të qytetarëve 
tanë, shtetasve të vendeve part-
nere dhe afganëve në rrezik, 

veçanërisht atyre që kanë ndihmuar 
përpjekjet tona. Ne u bëjmë thirrje 
atyre që kanë autoritet në Afgani-
stan të respektojnë dhe lehtësojnë 
largimin e tyre të sigurt dhe të 
rregullt, përfshirë përmes Aeropor-
tit Ndërkombëtar Hamid Karzai në 
Kabul. Për sa kohë që operacionet e 
evakuimit vazhdojnë, ne do të ruajmë 
koordinimin tonë të ngushtë op-
eracional përmes mjeteve ushtarake 
aleate në Aeroportin Ndërkombëtar 
Hamid Karzai.

4. Populli afgan meriton të jetojë 
në siguri, dinjitet dhe të ndërtojë 
mbi arritjet e rëndësishme politike, 
ekonomike dhe sociale që kanë bërë 
gjatë njëzet viteve të fundit. Ne qën-
drojmë pranë aktorëve të shoqërisë 
civile të cilët duhet të jenë në gjendje 
të vazhdojnë të luajnë në mënyrë 
të sigurtë rolin e tyre domethënës 
në shoqërinë afgane. Ne u bëjmë 
thirrje të gjitha palëve në Afgani-
stan të punojnë me mirëbesim për 
të krijuar një qeveri përfshirëse dhe 
përfaqësuese, përfshirë edhe me 
pjesëmarrjen kuptimplote të grave 
dhe grupeve të pakicave. Në rretha-
nat aktuale, NATO ka pezulluar çdo 
mbështetje për autoritetet afgane. 
Çdo qeveri e ardhshme afgane duhet 
t’i përmbahet detyrimeve ndërkom-
bëtare të Afganistanit; mbrojtjen e 
të drejtave njerëzore të të gjithë af-

ganëve, veçanërisht grave, fëmijëve 
dhe pakicave; mbështesin sundimin 
e ligjit; lejojnë qasje të papenguar 
humanitare; dhe të sigurohet që 
Afganistani të mos shërbejë më 
kurrë si një strehë e sigurt për 
terroristët.

5. Për njëzet vitet e fundit, ne u 
kemi mohuar me sukses terroristëve 
një strehë të sigurt në Afganistan 
nga e cila mund të nxisin sulme. Ne 
nuk do të lejojmë që asnjë terror-
ist të na kërcënojë. Ne mbetemi të 
përkushtuar për të luftuar terroriz-
min me vendosmëri dhe solidaritet.

6. Ne nderojmë shërbimin dhe 
sakrificën e të gjithë atyre që kanë 
punuar pa u lodhur gjatë njëzet 
viteve të fundit për të realizuar 
një të ardhme më të mirë për 
Afganistanin. Së bashku, ne do të 
reflektojmë plotësisht mbi angazh-
imin tonë në Afganistan dhe do të 
nxjerrim mësimet e nevojshme. Ne 
do të vazhdojmë të promovojmë 
Afganistanin e qëndrueshëm, të 
begatë që populli afgan meriton 
dhe të adresojmë pyetjet kritike 
me të cilat përballet Afganistani 
dhe rajoni, në të ardhmen e afërt 
dhe më gjerë, përfshirë përmes 
bashkëpunimit tonë me partnerët 
rajonalë dhe ndërkombëtarë, si 
Bashkimi Evropian dhe Kombet e 
Bashkuara.”

Deklarata e Ministrave të Jashtëm të NATO-s 
për Afganistanin, Bruksel, 20 gusht 2021

Situata në Afganistan

Stoltenberg: Evakuimi i mbi 100,000 njerëzve 
operacion historik nën presion ekstrem

S
ekretari i Përgjithshëm 
i NATO–s mori  pjesë në 
takimin virtual ministror 
mbi Afganistanin. Në takim 
morën pjesë ministrant e 
Jashtëm të vendeve të G7 

(Kanadaja, Franca, Gjermania, Italia, 
Japonia, MB, SHBA) së bashku me 
Turqinë, Katarin dhe Bashkimin Ev-
ropian. Takimi u mbajt  në 30 gusht 
2021. Sekretari i Përgjithshëm i 
NATO -s Jens Stoltenberg tha se 
evakuimi i mbi 100,000 njerëzve 
nga Afganistani ishte një operacion 
historik i ekzekutuar nën presion 
ekstrem. Duke falënderuar aleatët 
dhe Katarin për përpjekjet e tyre, 
Stoltenberg vuri në dukje rolin e 
NATO -s në koordinimin e evakuimeve 
dhe drejtimin e operacioneve të aero-
portit të Kabulit, dhe theksoi nevojën 
për të siguruar kalim të sigurt për 
ata që punuan me NATO -n dhe ata 
në rrezik që janë ende në Afganistan.

Duke parë përpara, zoti Stolten-
berg tha se ishte e rëndësishme 
që fitimet kundër terrorizmit të ar-
ritura në Afganistan të ruheshin. Ai 
kujtoi se misioni i NATO -s ishte gjith-
monë që të sigurohej që Afganistani 
të mos ishte një strehë e sigurt 
për terroristët ndërkombëtarë. Ai 
vuri në dukje se Al Kaeda është de-
graduar dhe nuk se ka pasur një sulm 
terrorist ndaj aleatëve të NATO -s 
të organizuar nga Afganistani që nga 
11 shtatori. Duke pranuar se kër-
cënimi terrorist mund të rishfaqet, 

Sekretari i Përgjithshëm u pajtua 
me ministrat se talebanët duhet të 
mbahen përgjegjës për angazhimet e 
tyre mbi terrorizmin, duke shtuar se 
aleatët duhet të jenë të përgatitur 
për të vazhduar të luftojnë grupet 
terroriste.

Pse shkoi NATO në Afganistan? 

Aleatët e NATO-s kanë moni-
toruar nga afër situatën në zhvillim 
të shpejtë në Afganistan. NATO ka 
punuar për të mbajtur operacionet 
në aeroportin ndërkombëtar të Ka-
bulit, duke siguruar funksione kyçe në 
rrethana shumë sfiduese. Aleanca 
gjithashtu ka ruajtur praninë e saj 
diplomatike përmes Përfaqësuesit 
të Lartë Civil. Që nga gushti 2021, 
fokusi ka qenë të sigurohet largimi 
i sigurt i personelit nga vendet ale-
ate dhe partnere, dhe i afganëve 

që kanë ndihmuar në angazhimin e 
NATO -s me Afganistanin.  Aleatët 
e NATO -s shkuan në Afganistan pas 
sulmeve terroriste të 11 Shtatorit 
në Shtetet e Bashkuara, për të 
siguruar që vendi të mos kthehet 
përsëri në një strehë të sigurt për 
terroristët ndërkombëtarë për 
të sulmuar vendet tona. Gjatë dy 
dekadave të fundit, nuk ka pasur 
sulme terroriste në vendet aleate 
nga Afganistani. Nga gushti 2003, 
NATO udhëhoqi Forcën Ndihmëse të 
Sigurisë Ndërkombëtare të manda-
tuar nga OKB-ja (ISAF). Misioni i tij, 
i cili synonte krijimin e kushteve ku 
qeveria afgane mund të ushtronte 
autoritetin e saj në të gjithë ven-
din dhe të ndërtonte kapacitetin 
e forcave të sigurisë kombëtare 
afgane, përfshirë në luftën kundër 
terrorizmit ndërkombëtar, u përfun-
dua në dhjetor 2014 kur Mbrojtja 

NATO në Afganistan dhe kronologjia e pranisë

MSC. MIMOZA GOLIKJA

Kombëtare Afgane dhe Siguria mori 
përgjegjësinë e plotë për sigurinë 
në të gjithë vendin e tyre.Në janar 
2015, NATO nisi Misionin Përkrahës 
Vendimtar (RSM) për të trajnuar, 
këshilluar dhe ndihmuar forcat dhe 
institucionet afgane të sigurisë për 
të luftuar terrorizmin dhe për të 
siguruar vendin e tyre. Fokusi ishte 
në Forcat e Operacioneve Speciale 
dhe Forcat Ajrore Afgane. Në Sami-
tin e NATO-s në Korrik 2018 në 
Bruksel, aleatët dhe partnerët e 
tyre operacionalë u angazhuan për të 
zgjeruar qëndrueshmërinë financiare 
të forcave afgane të sigurisë deri në 
vitin 2024. Ky financim aktualisht 
është i ngrirë.Në shkurt 2020, 
Shtetet e Bashkuara dhe talebanët 
nënshkruan një marrëveshje për 
tërheqjen e forcave ndërkombëtare 
nga Afganistani deri në maj 2021.
Në prill 2021, pas disa raundeve të 
konsultimeve, ministrat aleatë të 
Jashtëm dhe të Mbrojtjes vendosën 
të fillojnë tërheqjen e trupave nga 
Afganistani më 1 maj 2021 dhe ta 
përfundojnë atë brenda pak muajsh. 
Ata gjithashtu vendosën të vazh-
dojnë të mbështesin Afganistanin 
në mënyra të tjera. Kjo u konfirmua 
nga krerët e shteteve dhe qeverive 
të NATO -s në Samitin e NATO -s në 
Bruksel më 14 qershor 2021.

Kush ishte Misioni 
Resolute Support

I nisur më 1 janar 2015, Misioni 
i Mbështetjes të Vendosur (RSM) u 
përqëndrua kryesisht në trajnime, 
këshilla dhe aktivitete asistence në 
ministritë e lidhura me sigurinë, në 
institucionet e vendit dhe në mesin 
e gradave të larta të ushtrisë dhe 
policisë.  Misioni jo luftarak kreu 
funksione mbështetëse në disa zona. 
Këto përfshinin planifikimin opera-
cional; zhvillimi buxhetor; procesi i 
gjenerimit të forcës; menaxhimi dhe 
zhvillimi i personelit; mbështetja 
logjistike; dhe mbikëqyrje civile për të 
siguruar që forcat dhe institucionet 
e mbrojtjes kombëtare afgane dhe 
të sigurisë të veprojnë në përputhje 
me sundimin e ligjit dhe qeverisjen 
e mirë. Deri në gusht 2020, RSM 
kishte rreth 10.000 personel nga 
36 aleatë të NATO-s dhe vende 
partnere, që vepronin në një qendër 

(Kabul/Bagram) dhe katër zëdhënës 
(Mazar-e Sharif në veri, Herat në 
perëndim, Kandahar në jug dhe Lagh-
man në lindje). Duke pranuar se nuk 
ka zgjidhje ushtarake për sfidat me 
të cilat përballet Afganistani, aleatët 
vendosën më 14 prill 2021 që të 
fillojë tërheqjen e forcave RSM deri 
më 1 maj.

Mbështetja financiare 
e Forcave Kombëtare 
Afgane të Mbrojtjes 
dhe Sigurisë

Financimi për Forcat Kombëtare 
Afgane të Mbrojtjes dhe Sigurisë 
është aktualisht i ngrirë. Në Sami-
tin e Uellsit në 2014, Aleatët e 
NATO -s dhe partnerët operacionalë  
ripërtërinë  zotimin e bërë në Sami-
tin e Çikagos për të luajtur rolin e 
tyre në mbështetjen financiare 
të Forcave Kombëtare Afgane të 
Mbrojtjes dhe Sigurisë (ANDSF) 
pas vitit 2014. Përgjegjësia për 
të kontribuar në financimin e kjo 
përpjekje u përballua nga bash-
kësia ndërkombëtare në tërësi. 
Në Samitin e Brukselit më 11-12 
korrik 2018, aleatët dhe part-
nerët operacionalë konfirmuan 
angazhimin e tyre për të vazhduar 
mbështetjen financiare të forcave 
afgane të sigurisë deri në vitin 
2024. Deri më 31 maj 2021, kon-
tributet totale të bëra në Fondin 
e Mirëbesimit që nga themelimi i 
tij në 2007 arrijnë në mbi 3.4 mili-
ardë dollarë. Fondi i Mirëbesimit 
ANA është një nga katër burimet 
e financimit të përdorura për të 
kanalizuar mbështetjen financiare 
për forcat dhe institucionet e 
sigurisë të Afganistanit. Tre të 
tjerat janë Fondi i Mirëbesimit i 
Ligjit dhe Rendit për Afganistanin 
(LOTFA) për të paguar pagat e pu-
nonjësve të policisë dhe drejtësisë 
dhe për të ndërtuar kapacitetet 
e Ministrisë së Brendshme, të 
administruara nga Programi i 
Kombeve të Bashkuara për Zhvil-
lim; Fondi i Shteteve të Bashkuara 
të Forcave të Sigurisë Afganistan 
(ASFF) që paguan për pajisjen 
dhe drejtimin e forcave afgane të 
sigurisë; dhe angazhimin e qeverisë 
afgane për të siguruar 500 milionë 
dollarë çdo vit.

Misioni ISAF (2001 - 2014)

I vendosur në 2001, fillimisht 
nën drejtimin e aleatëve individu-
alë të NATO-s në bazë rrotative 
gjashtëmujore, ISAF u ngarkua, me 
kërkesë të qeverisë afgane dhe nën 
një mandat të Kombeve të Bashkuara 
(OKB), të ndihmonte qeverinë afgane 
në ruajtjen e sigurisë, fillimisht në 
dhe rreth Kabulit ekskluzivisht. NATO 
ra dakord të merrte komandën e 
forcës në gusht 2003 dhe Këshilli i 
Sigurimit i OKB-së më pas urdhëroi 
zgjerimin gradual të operacioneve të 
ISAF për të mbuluar të gjithë vendin.  
ISAF ishte një nga koalicionet më të 
mëdha në histori dhe misioni më i 
gjatë dhe më sfidues i NATO -s deri 
më sot. Në kulmin e saj, forca ishte 
më shumë se 130,000 me trupa 
nga 50 NATO dhe vende partnere. Si 
pjesë e përpjekjes së përgjithshme 
të bashkësisë ndërkombëtare, ISAF 
punoi për të krijuar kushtet në të 
cilat qeveria afgane do të ishte në 
gjendje të ushtronte autoritetin 
e saj në të gjithë vendin. Zhvillimi 
i Forcave të Sigurisë Kombëtare 
Afgane profesionale, të afta dhe 
të qëndrueshme ishte në qendër 
të përpjekjeve të ISAF dhe misionit 
kryesor të Misionit të Trajnimit të 
NATO-s në Afganistan (NTM-A). Kjo 
u krye në bashkëpunim të ngushtë 
me Misionin Policor të Bashkimit 
Evropian në Afganistan (EUPOL Af-
ganistan) dhe Ministrinë Afgane të 
Mbrojtjes.

Pas krijimit në 2002, Ushtria 
Kombëtare Afgane (ANA) përparoi 
gradualisht nga një forcë me bazë 
këmbësorie në një ushtri, me el-
ementë luftarakë dhe aftësi të tilla 
si policia ushtarake, inteligjenca, 
pastrimi i rrugës, mbështetja luf-
tarake, mjekësia, aviacioni dhe 
logjistike. Roli i Policisë Kombëtare 
Afgane (ANP) u zhvendos gradual-
isht nga luftimi i kryengritjes në një 
rol policor më civil, duke zhvilluar më 
tej aftësitë duke filluar nga hetimet 
kriminale deri tek kontrolli i trafi-
kut. Forcat Ajrore Afgane rritën në 
mënyrë të vazhdueshme personelin 
e saj duke përfshirë civilët, si dhe 
personelin ushtarak dhe personelin 
mirëmbajtës dhe mbështetës, dhe 
flotën e saj të avionëve me krah fiks 
dhe krahë rrotullues.

Procesi  gradual i kalimit në 
përgjegjësinë e plotë të sigurisë 
afgane - i njohur si “Inteqal” në 
Dari dhe Pashtu - filloi në 2011. 
Ky proces përfundoi sipas planit në 
dhjetor 2014, kur përfundoi misioni 
i ISAF dhe forcat afgane morën 
përgjegjësinë e plotë të sigurisë 
për vendin e tyre. ISAF ndihmoi në 
krijimin e një mjedisi të sigurt për 
përmirësimin e qeverisjes dhe zh-
villimit socio-ekonomik. Afganistani 
fitoi përqindjen më të madhe të çdo 
vendi në treguesit bazë të shën-
detit dhe zhvillimit gjatë dekadës 
së misionit të ISAF. Vdekshmëria 
amtare u ul dhe jetëgjatësia u rrit. 
U shfaq një skenë e gjallë mediatike. 
Miliona njerëz e ushtruan të dre-
jtën e tyre për të votuar në pesë 
cikle zgjedhore që nga viti 2004, 
përfshirë zgjedhjet presidenciale 
dhe të këshillit krahinor 2014, 
të cilat rezultuan në krijimin e një 
Qeverie të Unitetit Kombëtar.

Përpjekja kolektive 
ndërkombëtare dhe 
kronologjia e pranisë

Adresimi i sfidave të Afganista-
nit kërkonte një qasje gjithëpërf-
shirëse, duke përfshirë aktorë 
civilë dhe ushtarakë, që synonte 
jo vetëm sigurimin e sigurisë, por 
edhe promovimin e qeverisjes së 
mirë, sundimin e ligjit dhe zhvil-
limin afatgjatë. Gjatë angazhimit 
të saj në Afganistan, NATO ve-
proi në një rol mbështetës për 
qeverinë afgane dhe punoi në 
koordinim të ngushtë me part-
nerët e tjerë ndërkombëtarë, 
përfshirë Misionin e Asistencës 
së Kombeve të Bashkuara në 
Afganistan (UNAMA), Bankën 
Botërore, Bashkimin Evropian 
dhe komuniteti i zhvillimit.

Që nga fillimi i angazhimit 
të NATO-s, Aleanca gjithashtu 
punoi ngushtë me shumë vende 
partnere. Kontribuesit e trupave 
të ISAF përfshinin partnerë nga 
Australia dhe Amerika Latine, që 
përfaqësonin më shumë se një 
të katërtën e vendeve anëtare 
të OKB -së, duke nënvizuar 
mbështetjen e gjerë ndërkom-
bëtare për misionin e ISAF -it. 
Australia, Gjeorgjia dhe Jordania 

ishin ndër vendet kryesore që nuk 
kontribuuan në trupat e NATO-s në 
ISAF.

Shtator 2001 - korrik 2003:
 11 Shtatori dhe Rënia 
e Talibanëve Angazhimi i 
komunitetit ndërkombëtar

Në 11 shtator 2001, një seri 
prej katër sulmesh të koordinuara 
terroriste filluan në disa objektiva 
në Shtetet e Bashkuara, duke vrarë 
pothuajse 3,000 njerëz dhe në 12 
shtator 2001 aleatët e NATO-s 
dhe vendet partnere dënuan sulmet, 
duke ofruar mbështetjen e tyre për 
Shtetet e Bashkuara. Aleatët ven-
dosën thirrjen e nenit 5 të Traktatit 
të Uashingtonit, klauzola e mbrojtjes 
kolektive të Aleancës, për herë të 
parë në historinë e NATO-s, nëse 
përcaktohej se sulmi ishte drejtuar 
nga jashtë kundër Shteteve të Bash-
kuara. Në 2 tetor 2001, Këshilli i 
Atlantikut të Veriut u informua nga 
një zyrtar i nivelit të lartë amerikan 
mbi rezultatet e hetimeve mbi sul-
met e 11 shtatorit dhe u përcaktua 
se sulmet konsiderohen si një veprim 
i mbuluar nga neni 5. Në 7 tetor 
2001, pas refuzimit të talebanëve 
për të dorëzuar Osama Bin Ladenin 
dhe mbylljen e kampeve të trajnimit 
të terroristëve, Shtetet e Bash-
kuara fillojnë sulme ajrore kundër 
objektivave të Al-Kaedës dhe taleba-
nëve në Afganistan me mbështetjen 
e aleatëve. Forcat tokësore u ven-
doson dy javë më vonë. Kjo shënon 
fillimin e Operacionit Enduring Free-
dom, i cili u mbështet nga një ko-
alicion aleatësh. Në 14 nëntor 2001, 
Rezoluta e Këshillit të Sigurimit të 
Kombeve të Bashkuara (UNSCR) 

1378 kërkoi një rol qendror për OKB 
-në në krijimin e një administrate ka-
limtare dhe ftoi shtetet anëtare të 
dërgonin paqeruajtës në Afganistan. 
Më 5 dhjetor 2001, në një konfer-
encë të sponsorizuar nga OKB në 
Bon, delegatët e fraksioneve afgane 
emëruan Hamid Karzai si kreun e 
një qeverie të përkohshme. Ata 
gjithashtu nënshkruan Marrëveshjen 
e Bonit, e cila parashikonte një forcë 
paqeruajtëse ndërkombëtare për të 
ruajtur sigurinë në Afganistan dhe në 
20 dhjetor 2001, Rezoluta e OKB-së 
1386 autorizoi vendosjen e Forcës 
Ndërkombëtare të Ndihmës së 
Sigurisë (ISAF) në dhe rreth Kabulit 
për të ndihmuar stabilizimin e Af-
ganistanit dhe krijimin e kushteve për 
paqen e qëndrueshme. Janar 2002 
shënon datën e Kontigjentit të parë 
të paqeruajtësve ISAF që mbërritën 
në Afganistan, të vendosur sipas 
Kapitullit VII të Kartës së OKB -së 
(Veprimi në lidhje me Kërcënimet ndaj 
Paqes, Shkeljet e Paqes dhe Aktet 
e Agresionit). Mbretëria e Bashkuar 
merr rotacionin e parë gjashtëmujor 
të komandës së ISAF dhe  18 vende 
të tjera vendosin forca dhe asete. Në 
28 mars 2002,  Misioni i Asistencës 
i Kombeve të Bashkuara në Afgani-
stan (UNAMA) është themeluar me 
kërkesë të qeverisë së përkohshme 
të Afganistanit për ta ndihmuar 
atë dhe popullin e Afganistanit në 
hedhjen e themeleve për paqen dhe 
zhvillimin e qëndrueshëm në vend. 
Në nëntor 2002, ushtria amerikane 
fillon ngritjen e ekipeve provinciale 
të rindërtimit (PRT) në Afganistan, 
së pari në Gardez, pastaj Bamiyan, 
Kunduz, Mazar-e-Sharif, Kandahar 
dhe Herat-për të koordinuar rizhvil-
limin me agjencitë e OKB-së dhe 

organizatat joqeveritare. Disa nga 
këto PRT janë marrë më vonë nga 
vendet anëtare të NATO -s dhe 
vendet partnere. Në datat 21-22 
nëntor 2002, Samiti i Pragës i hap 
rrugën NATO-s të shkojë “jashtë zo-
nës” dhe  në gusht 2003 -pranvera 
2006,  NATO merr drejtimin e ISAF 
-it dhe zgjeron veriun dhe perëndi-
min. Në  gusht 2003, NATO merr 
drejtimin e operacionit ISAF dhe në 
31 dhjetor 2003, ISAF i drejtuar 
nga NATO fillon zgjerimin e ISAF në 
veri duke marrë komandën e PRT të 
udhëhequr nga Gjermania në Kunduz.  
Në janar 2004, ambasadori Hikmet 
Çetin, Turqi, merr postin e tij si 
Përfaqësuesi i parë Civil në NATO në 
Afganistan. Kurse në  28 qershor 
2004, në Samitin e Stambollit, NATO 
njofton se do të krijojë katër PRT të 
tjera në veri të vendit, në Mazar-
e-Sharif, Meymanah, Feyzabad dhe 
Baghlan.

Maj-shtator 2004, ISAF zgje-
rohet në perëndim, duke marrë së 
pari komandën e PRT në provincat 
e Herat dhe Farah dhe një Bazë 
Mbështetëse Përpara (një bazë 
logjistike) në Herat, e ndjekur nga 
PRT në Chaghcharan, kryeqyteti i 
Provincës Ghor, dhe një në Qala-e-
Naw, kryeqyteti i Provincës Badghis. 
ISAF e drejtuar nga NATO tani po 
siguron ndihmë sigurie në 50 përqind 
të territorit të Afganistanit dhe në 
1 tetor 2004, përfundon zgjerimi i 
ISAF i drejtuar nga NATO në nëntë 
provincat veriore të Afganistanit. Në 
29 tetor 2004, në një video mesazh, 
Osama Bin Laden merr përgjegjësinë 
për sulmet e 11 Shtatorit dhe kër-
cënon Perëndimin me sulme të tjera. 
Në shtator 2005, NATO vendos 
përkohësisht 2,000 trupa shtesë 
në Afganistan për të mbështetur 
zgjedhjet krahinore dhe parlamen-
tare dhe në 18 shtator 2005, ndodh 
që zgjedhjet legjislative mbahen në 
Afganistan. Në dhomën e ulët të 
parlamentit, 68 nga 249 vende u 
rezervuan për anëtarët femra, siç 
janë 23 nga 102 vende në dhomën 
e sipërme. 8 qershor 2006 zhvil-
lohet takimi në Bruksel, ministrat e 
Mbrojtjes nga 37 vente të  NATO-s 
dhe vendet partnere që kontribuonin 
në ISAF konfirmuan se ishin gati të 
zgjerojnë operacionin e ISAF në jug 
të Afganistanit. Ky ishte dhe takimi 

i parë i ministrave në formatin ISAF, 
pas kësaj, takime të tilla  u bënë një 
ngjarje e rregullt.

Korrik 2006 - gusht 2009: 
ISAF Zgjeron Jugun dhe Lindjen

Në 31 korrik 2006, ISAF i dre-
jtuar nga NATO merr komandën e 
rajonit jugor të Afganistanit nga 
forcat e koalicionit të udhëhequr nga 
SHBA, duke zgjeruar zonën e saj të 
operacioneve për të mbuluar edhe 
gjashtë provinca të tjera-Daikundi, 
Helmand, Kandahar, Nimroz, Uruz-
gan dhe Zabul-dhe duke marrë për-
sipër komandimi i katër PRT shtesë. 
ISAF i zgjeruar tashmë drejtonte 
gjithsej 13 PRT në veri, perëndim 
dhe jug, duke mbuluar rreth tre të 
katërtat e territorit të Afganista-
nit. Në 5 tetor 2006, ISAF zbaton 
fazën përfundimtare të zgjerimit 
të tij, duke marrë komandën e for-
cave ushtarake ndërkombëtare në 
Afganistanin lindor nga koalicioni 
i udhëhequr nga SHBA. Përveç 
kësaj, ISAF fillon të vendosë ekipe 
trajnimi dhe mentorimi në njësitë 
e Ushtrisë Kombëtare Afgane në 
nivele të ndryshme komandimi. Në 
28-29 nëntor 2006, në Samitin e 
Rigës, udhëheqësit e NATO-s bien 
dakord të heqin disa nga vërejtjet 
dhe kufizimet kombëtare se si, kur 
dhe ku mund të përdoren forcat e 
tyre. Në 3 prill 2008, në Samitin e 
Bukureshtit, vendet që kontribuan 
me trupat ISAF përcaktuan një 
vizion strategjik për Afganistanin, 
i udhëhequr nga katër parime: një 
angazhim afatgjatë i vendosur dhe 
i përbashkët; mbështetje për ud-
hëheqje dhe përgjegjësi të shtuar 
afgane; një qasje gjithëpërfshirëse 
nga bashkësia ndërkombëtare, 
duke bashkuar përpjekjet civile dhe 
ushtarake; dhe rritjen e bashkë-
punimit dhe angazhimit me fqinjët e 
Afganistanit, veçanërisht Pakistanin. 
Në  gusht 2008, përgjegjësia krye-
sore e sigurisë për qytetin Kabul 
u transferohet forcave afgane dhe  
në 17 shkurt 2009, Presidenti i ri 
amerikan Barak Obama njofton një 
shtesë prej 17,000 trupash që do 
të vendosen në Afganistan gjatë 
pranverës dhe verës për të kundër-
shtuar talebanët e ringjallur dhe për 
të ndaluar rrjedhën e luftëtarëve të 

huaj në jug të Afganistanit. Në 27 
mars 2009, presidenti Obama shpall 
një strategji të re për Afganistanin 
dhe Pakistanin. Ai gjithashtu merr 
vendimit të vendosë 4,000 trupa 
në Afganistan si trajnerë për for-
cat afgane të sigurisë dhe 3-4 prill 
2009, në Samitin e Strasburgut/
Kehl, udhëheqësit aleatë bien dakord 
të dërgojnë 5,000 trupa shtesë për 
të trajnuar forcat afgane të sigurisë 
dhe për të siguruar sigurinë për 
zgjedhjet presidenciale në gusht.

Shtator 2009- shkurt 2011,
 Konternimi i Sigurimit: 
Më shumë çizme në terren

Në 21 nëntor 2009, pas vendi-
meve të marra në Samitin e Stras-
burgut/Kehl në  Prill 2009, Misioni 
Trajnues i NATO -s në Afganistan ak-
tivizohet zyrtarisht. Qëllimi i tij është 
të sjellë së bashku përpjekjet për të 
trajnuar forcat afgane. Në dhjetor 
2009, pas një rishikimi tremujor 
të fushatës ushtarake, Presidenti 
Obama vendos për një rritje të tru-
pave që përfshin vendosjen e 30.000 
trupave të tjerë, ndërsa premtoi 
gjithashtu se do të fillojë tërheqjen 
e trupave amerikane deri në verën e 
vitit 2011. Ministrat e Jashtëm të 
NATO-s njoftojnë vendosjen e edhe 
7000 ushtarë të tjerë. Kurse  në 
28 janar 2010, në një konferencë 
ndërkombëtare në Londër, përfaqë-
sues të nivelit të lartë nga mbi 70 
vende diskutojnë planet për të dorë-
zuar gradualisht drejtimin e opera-
cioneve të sigurisë forcave afgane të 
sigurisë. Në 20 korrik 2010, Bordi 
i Përbashkët Afgano-NATO Inteqal 
u krijua si mekanizëm për të vlerë-
suar gatishmërinë e rretheve dhe 
provincave për të kaluar në drejtimin 
afgan për siguri. Ndërsa në 20 korrik 
2010, në një konferencë në Kabul, 
të organizuar nga qeveria afgane 
dhe bashkë-kryesuar nga Kombet e 
Bashkuara, qeveria bëri një angazhim 
të ripërtërirë ndaj popullit afgan, 
duke paraqitur një plan të udhëhequr 
nga afganët për përmirësimin e 
zhvillimit, qeverisjes dhe sigurisë. 
Në 19-20 nëntor 2010, në Samitin 
e Lisbonës, udhëheqësit e NATO-s 
bien dakord me qeverinë afgane për 
të dorëzuar përgjegjësinë e plotë për 
sigurinë në Afganistan nga ISAF te 

forcat afgane deri në fund të vitit 
2014. Kalimi gradual në drejtimin e 
sigurisë afgane  u vendos të nisë në 
2011 , duke filluar në zona që rela-
tivisht të qëndrueshme. NATO dhe 
Afganistani gjithashtu nënshkruan 
një deklaratë mbi Partneritetin e 
Qëndrueshëm, duke siguruar një 
kornizë për mbështetje afatgjatë 
politike dhe praktike, e krijuar për 
të vazhduar edhe pas misionit ISAF. 

Mars 2011 – dhjetor 2014:
 Kalimi  drejt udhëheqjes
afgane për siguri

Në 22 mars 2011, Presidenti 
Karzai shpall grupin e parë të provin-
cave dhe rretheve afgane që fillojnë 
të kalojnë drejt udhëheqjes afgane 
për siguri. Ndërkohë në 1 maj 2011, 
Osama Bin Laden vritet nga forcat e 
operacioneve speciale amerikane në 
Pakistan dhe në 22 qershor 2011, 
Presidenti Obama shpalli planet për 
të tërhequr 10,000 trupa deri në 
fund të vitit dhe 20,000 të mbetur 
të trupave “të rritur” deri në verën 
e vitit 2012. Në 26 nëntor 2011, 
zyrtarët pakistanezë pohojnë se 
avionët e NATO -s vranë të paktën 
25 ushtarë në sulmet kundër dy 
posteve ushtarake në kufirin veriper-
ëndimor me Afganistanin dhe NATO 
filloin një hetim i cili më vonë zbuloi 
se koordinimi i dobët dhe gabimet e 
bëra nga forcat e NATO-s dhe ato 
pakistaneze shkaktuan incidentin. 
Në  5 dhjetor 2011, një konferencë 
ndërkombëtare zhvillohet në Bon, 
për të diskutuar bashkëpunimin me 
Afganistanin përtej tërheqjes së ISAF 
në fund të vitit 2014. Presidenti af-
gan angazhohet për forcimin e luftës 
kundër korrupsionit në këmbim të 
ndihmës së vazhdueshme zhvillimore 
ndërkombëtare. Pakistani bojkoton 
konferencën për shkak të vdekjeve 
të shkaktuara nga sulmet ajrore 
të NATO -s në nëntor dhe në 1 prill 
2012,  Qendra Rajonale e Trajnimit 
të Policisë në Mazar-e Sharif iu 
dorëzohet afganëve që më vonë 
bëhet një vend trajnimi për Policinë 
Kombëtare Afgane të Rendit Civil.

Në 21 maj 2012, në Samitin e 
Çikagos, udhëheqësit nga 28 vendet 
anëtare të NATO-s dhe 22 partnerët 
në koalicionin ISAF i dhanë Afganista-
nit një angazhim të qartë dhe afat-

gjatë për të vazhduar mbështetjen 
e forcave afgane të sigurisë me 
trajnime, këshilla dhe ndihmë pas 
udhëheqjes së NATO-s dhe Misioni 
ISAF ka  përfunduar në vitin 2014. 
Mbi 4 miliardë dollarë u  premtuan 
për të mbështetur forcat afgane. Në 
8 korrik 2012, në konferencën e do-
natorëve në Tokio për Afganistanin, 
bashkësia ndërkombëtare premtoi 
16 miliardë dollarë ndihmë zhvillimore 
deri në vitin 2015 përtej tërheqjes 
së ISAF. Por presioni i bëhet qeverisë 
për të mbajtur zgjedhje gjithëpërf-
shirëse, transparente dhe të be-
sueshme; për të luftuar korrupsionin 
dhe për të përmirësuar qeverisjen 
e mirë; të respektojë kushtetutën, 
veçanërisht të drejtat e njeriut; dhe 
për të zbatuar sundimin e ligjit. Në 
16 korrik 2012 ngrihet Komanda e 
Operacioneve Speciale të Ushtrisë 

Afgane. Kurse  në 1 shkurt 2013, 
Komanda e Forcave Tokësore Afgane 
krijohet për të mbikëqyrur të gjitha 
operacionet në Afganistan, ndërsa 
në 1 prill 2013, krijohet : Univer-
siteti Kombëtar Afgan i Mbrojtjes, 
për të trajnuar oficerët e ardhshëm 
të Ushtrisë Kombëtare Afgane. Në 
24 nëntor 2013, Loya Jirga voton në 
favor të një Marrëveshjeje Dypalëshe 
të Sigurisë me Shtetet e Bashkuara, 
duke i bërë thirrje Presidentit Hamid 
Karzai të nënshkruajë marrëveshjen 
menjëherë. Marrëveshja rregullon prani-
në e trupave amerikane në Afganistan 
pas vitit 2014 dhe është e nevojshme 
për të mundësuar që mijëra ushtarë 
amerikanë të qëndrojnë në Afganistan 
pas tërheqjes së ISAF. Në  shta-
tor 2014, në Samitin e NATO-s në 
Uells, udhëheqësit e vendeve që kon-
tribuojnë në trupat ISAF nënvizojnë 
angazhimin e tyre për të vazhduar 
mbështetjen e Afganistanit pas vitit 
2014. Në 30 shtator 2014 daton 

një marrëveshje për statusin e for-
cave midis NATO -s dhe Afganistanit 
që nënshkruhet në Kabul. I ratifikuar 
nga Parlamenti Afganistan në nën-
tor, ajo siguron kuadrin ligjor për një 
mision të ri jo-luftarak të udhëhequr 
nga NATO (“Mbështetje e Vendo-
sur”) për të trajnuar, këshilluar dhe 
ndihmuar forcat dhe institucionet af-
gane të sigurisë, duke filluar në Janar 
2015. Në 12 dhjetor 2014, Këshilli i 
Sigurimit i OKB -së miraton njëzëri 
Rezolutën 2189, duke mirëpritur 
Misionin e ri Mbështetës të vendosur. 
Në 28 dhjetor 2014, në një ceremoni 
në Kabul, ISAF përfundon zyrtarisht 
misionin e tij në Afganistan, duke 
përfunduar një proces tranzicioni 
trevjeçar, ku udhëheqja për sigurinë 
gradualisht u transferohej afga-
nëve. Forcat afgane të sigurisë tani 
kanë përgjegjësinë e plotë të sigurisë 

për Afganistanin.

Janar 2015: Trajnimi, 
Ndihma dhe Këshillimi i 
Institucioneve 
të Sigurisë Afgane

Në 1 janar 2015, Misioni 
Mbështetës i Vendosur (RSM) fillon 
të vazhdojë të ofrojë trajnim, këshilla 
dhe ndihmë për Forcat Kombëtare 
Afgane të Mbrojtjes dhe Sigurisë 
(ANDSF) dhe  në 13 maj 2015, min-
istrat e Jashtëm të NATO-s vendosin 
që Aleanca do të mbajë një prani të 
udhëhequr nga civilët në Afganistan 
pas përfundimit të RSM me qëllim që 
të vazhdojë të këshillojë dhe udhëzojë 
institucionet afgane të sigurisë, për 
t’i ndihmuar ata të bëhen të vetë-
mjaftueshëm. Në 15 tetor 2015, 
Sekretari i Përgjithshëm i NATO 
-s mirëpret njoftimin e Presidentit 
Obama se Shtetet e Bashkuara 
do të ruajnë nivelet e tanishme të 

trupave të tyre në Afganistan deri 
në vitin 2016 dhe do të mbajnë një 
prani të konsiderueshme përtej vitit 
2016. Në 1 dhjetor 2015, ministrat 
e Jashtëm të NATO -s dhe partnerët 
e tyre RSM bien dakord për një plan 
për të mbështetur misionin e trajnimit 
në Afganistan gjatë vitit 2016 dhe të 
fillojnë punën për të siguruar financim 
për forcat dhe institucionet afgane të 
sigurisë deri në fund të vitit 2020.

Në 9 korrik 2016, në Samitin e 
NATO -s në Varshavë, udhëheqësit 
aleatë dhe partnerët e tyre RSM 
pranojnë se, ndërsa institucionet dhe 
forcat afgane të sigurisë vazhdojnë të 
zhvillohen dhe bëjnë përparim, sfidat 
dhe boshllëqet e aftësive vazhdojnë 
dhe ata vazhdojnë të kenë nevojë 
për mbështetje ndërkombëtare. 
Ata riafirmojnë angazhimin e tyre të 
ndërsjellë për të siguruar siguri dhe 
stabilitet afatgjatë në Afganistan 
duke mbështetur RSM përtej vitit 
2016; mbështetje e vazhdueshme 
financiare për Forcat Afgane të Mbro-
jtjes dhe Sigurisë deri në fund të vitit 
2020; dhe forcimin e Partneritetit 
të Qëndrueshëm midis Afganistanit 
dhe NATO -s. Në 5 tetor 2016,  75 
vende dhe 26 organizata dhe agjenci 
ndërkombëtare premtuan 15.2 mili-
ardë dollarë në mbështetje financiare 
për Afganistanin deri në vitin 2020. 
Në 9 nëntor 2017, ministrat e 
Mbrojtjes nga aleatët e NATO -s dhe 
vendet partnere bien dakord të rri-
sin kontributet e tyre të trupave në 
RSM në muajt e ardhshëm nga rreth 
13,000 në rreth 16,000 trupa. Min-
istrat gjithashtu konfirmojnë se ata 
do të vazhdojnë të financojnë forcat 
afgane të sigurisë deri të paktën në 
vitin 2020. Në 27 prill 2018, minis-
trat e Jashtëm të NATO-s riafirmojnë 
angazhimin e NATO-s për zhvillimin e 
forcave afgane të sigurisë dhe mbro-
jtjes përmes një qasjeje të bazuar në 
kushte për Misionin e Mbështetjes 
Vendosëse. Ata shprehin mbështetje 
për propozimin e presidentit afgan 
për bisedime paqeje midis Qeverisë së 
Unitetit Kombëtar dhe Talibanëve në 
një proces të udhëhequr nga Afgani-
stani dhe në pronësi të Afganistanit. 
Ata gjithashtu “nënvizojnë rëndësinë e 
zgjedhjeve të drejta, gjithëpërfshirëse 
dhe në kohë parlamentare dhe presi-
denciale që do të mbahen në 2018 dhe 
2019”. Në 8 qershor 2018, ministrat 

e Mbrojtjes nga aleatët e NATO -s dhe 
vendet partnere diskutojnë forcimin 
e mbështetjes së RSM për qeverinë 
afgane dhe forcat afgane të sigurisë 
dhe  në 12 korrik 2018, krerët e 
shteteve dhe qeverive të aleatëve 
dhe partnerët që kontribuojnë me 
trupat RSM takohen me presidentin 
afgan në Samitin e Brukselit. Ata 
mirëpresin përparimin që po bëjnë 
institucionet afgane të sigurisë si 
rezultat i përpjekjeve të RSM-së për 
ngritjen e kapaciteteve dhe reformave 
institucionale të udhëhequra nga 
Afganistani. Ata nënvizojnë se forcat 
afgane efektive, profesionale dhe të 
qëndrueshme do të jenë më të afta të 
sigurojnë siguri për vendin, të krijojnë 
kushtet për një zgjidhje të negociuar 
të konfliktit përmes një procesi paqë-
sor të udhëhequr nga Afganistani 
dhe në pronësi të Afganistanit dhe 
t’u demonstrojnë talebanëve se nuk 
mund të mbizotërojë me forcë. Ata 
mirëpresin ofertën e pashembullt 
të qeverisë afgane për bisedime pa 
kushte të paqes ndaj talebanëve dhe 
u bënë thirrje talibanëve të angazho-
hen në mënyrë të besueshme në 
këtë proces. Aleatët dhe partnerët 
përsëritën rëndësinë e qeverisjes së 
mirë dhe gjithëpërfshirëse, ndërtimin 
e institucioneve si dhe zhvillimin social 
dhe ekonomik, i cili do të ndihmonte në 
vendosjen e kushteve për stabilitet 
afatgjatë dhe do të kishte një ndikim 
të rëndësishëm në migrim. Qeveria 
afgane mori një numër angazhimesh 
në këtë drejtim. Në 29 shkurt 2020, 
Sekretari i Përgjithshëm Jens Stol-
tenberg merr pjesë në një ceremoni 
të mbajtur në Pallatin e Presidentit 
me Presidentin Afgan Ashraf Ghani 
së bashku me  Sekretarin Amerikan 
të Mbrojtjes Mark Esper, për të 
shënuar Deklaratën e Përbashkët 
mes Shteteve të Bashkuara dhe Re-
publikës Islamike të Afganistanit dhe 
nënshkrimit të një marrëveshjeje midis 
Shtetet e Bashkuara dhe talebanëve. 
Këshilli i Atlantikut të Veriut mirëpreti 
këto hapa të parë të rëndësishëm në 
ndjekje të një zgjidhjeje paqësore dhe 
merr përsipër të zbatojë rregullime 
të bazuara në kushte, duke përfshirë 
një reduktim të pranisë ushtarake. 
Në 24 prill 2020, Këshilli i Atlantikut 
të Veriut reflekton se perspektiva e 
fillimit të negociatave për të arritur 
një marrëveshje gjithëpërfshirëse 

të paqes në Afganistan paraqet një 
mundësi historike për t’i dhënë fund 
konfliktit dhjetëvjeçar. Aleatët u bënë 
thirrje urgjentisht udhëheqësve poli-
tikë të Afganistanit dhe mbështetësve 
të tyre që të mblidhen së bashku 
për të zgjidhur mosmarrëveshjet e 
tyre dhe për të formuar një qeveri 
gjithëpërfshirëse, ndërkohë që u bëjnë 
thirrje talibanëve që të zvogëlojnë 
dhunën dhe të krijojnë kushtet e fa-
vorshme për fillimin e negociatave. Në 
14 korrik 2020, Këshilli i Atlantikut të 
Veriut u bën thirrje të gjitha palëve që 
të zgjidhin me shpejtësi çështjet e 
mbetura që ende përjashtojnë fillimin e 
negociatave gjithëpërfshirëse brenda 
Afganistanit dhe pasqyron se nivelet 
e dhunës, të nxitura veçanërisht nga 
sulmet e talebanëve ndaj forcave të 
sigurisë afgane, mbeten të papran-
ueshme të larta. Në 12 shtator 
2020, aleatët e NATO-s mirëpresin 
fillimin e negociatave të paqes brenda 
Afganistanit, të shpallura në një 
ceremoni në Doha. Ata i bënë thirrje 
qeverisë afgane dhe talebanëve që të 
përmbushin angazhimet e tyre për 
të punuar drejt një marrëveshjeje 
gjithëpërfshirëse paqeje. Në 14 prill 
2021, aleatët vendosin të fillojnë 
tërheqjen e forcave RSM deri më 1 
maj dhe ta përfundojnë atë brenda 
pak muajsh.  Në 14 qershor 2021, 
në Samitin e Brukselit, Udhëheqësit 
Aleatë rikonfirmuan vendimin për të 
tërhequr praninë ushtarake, duke 
mbetur të përkushtuar për të ofruar 
trajnim dhe mbështetje financiare 
për forcat dhe institucionet afgane 
të sigurisë, dhe mbajtjen e Zyrës së 
Përfaqësuesit të Lartë Civil në Kabul 
për të vazhduar angazhimin diploma-
tik me Afganistan. Ata gjithashtu u 
angazhuan për të siguruar funksioni-
min e vazhdueshëm të Aeroportit 
Ndërkombëtar Hamid Karzai për 
të ruajtur lidhjen e Afganistanit 
me pjesën tjetër të botës. Aleatët 
gjithashtu përsëritën mbështetjen 
e tyre për procesin e paqes në 
pronësi afgane dhe të udhëhequr 
nga afganët. Dhe në gusht 2021, 
pas rënies së qeverisë afgane dhe 
Forcave Afgane të Mbrojtjes dhe 
Sigurisë, NATO u fokusua në siguri-
min e largimit të sigurt të personelit 
nga vendet aleate dhe partnere, dhe 
të afganëve që kanë ndihmuar në 
angazhimin e NATO –s.

Rilindasi Naim Frashëri nguliti tek 
shqiptarët dashurinë për Atdheun

Prof. Asoc. Dr. Bernard Zotaj

Dashuria për Atdheun 
ndjenjë e shëndetëshme

Rilindasit e mëdhenj theksonin 
se dashuria për Atdheun është një 
ndjenjë e shëndetëshme natyrale, 
e cila me pak përkujdesje kultivo-
het lehtë. Kurse prirja e kundërt, 
mosdashuria për të është rrjed-
hojë e disa faktorëve këmbëngulës. 
Injoranca e thellë ku u zhyt për 
shumë shekuj populli ynë, mungesa 
e shkollave, e universiteteve, e aka-
demive, pra e të gjitha institucioneve 
kulturore, e natyrisht mungesa e 
strukturave shtetërore, e zbehu fort 
shqiptarizmin ose, në rastin më të 
mirë e la atë në një nivel primitiv, që 
me vështirësi e kapërcente folklor-
izmin. Në kushte të tilla, ku përballja 
me një kulturë të huaj ishte tron-
ditëse për shqiptarët. Ajo krijonte 
dy rrjedhime: ose i shtynte ata, që 
në shembëllimin e kësaj kulture të 
ringjallnin kulturën e vendit të vet, 
ose e kundërta, i largonte përfun-
dimisht prej Atdheut. Kështu, në 
prag të çlirimit të Shqipërisë i kemi 
patur të dyja prirje: atdhedashurinë 
e disave dhe shqiptarizmin, e kundër-
shqiptarizmin e disa të tjerëve. 

Ndërsa Naimi shfaqet nga sheshi 
i purpurt i Qerbelasë, i sakrificës 
titanike dhe konceptuale në shekuj, 
duke i rënë xhurasë, mes trimërive 
stërgjyshore, që kumbojnë rreth e 
qark”, - ka theksuar Moikom Zeqo.

Natyra unike e gjuhës shqipe për-
bënte një bazë për mitin kombëtar. 
Periudha e Skënderbeut 1443-
1468, përfaqëson të parën shprehje 
të nacionalizmit shqiptar, i cili u venit 
pas pushtimit osman dhe u ringjall 
sërish më 1878, pas Kongesit të 
Berlinit që vendosi lënien e disa tro-
jeve shqiptare jashtë Perandorisë 
Otomane për esap të Malit të Zi, 
Serbisë dhe Bullgarisë.

Shek. XIX shënoi konsolidimin 
e mendimit nacionalist shqiptar, 
nëpërmjet asaj që u quajt periudha 
e Rilindjes Kombëtare. Shkrimtar 
i madh shqiptar, një nga përfaqë-
suesit më të shquar të Rilindjes 
Kombëtare Shqiptare, poeti i madh 
Naim Frashëri u gjend në vendin e 
duhur. Në atë kohë Shqipëria ishte 
e ndarë në katër vilajete: i Kosovës, 
i Shkodrës, i Manastirit dhe i 
Janinës. Shoqëria shqiptare ishte 
e ndarë në dy grupime kulturore: 
gegët dhe toskët. Në Shqipëri po 
bashkëjetonin katër besime fetare: 
myslimanë, bektashinj, ortodoksë 
dhe katolikë. Kjo tolerancë e gjerë e 
popullit e shoqëruar me tolerancën 
fetare, të vërtetuar gjatë shekujve, 
nuk u vu në dukje e nuk u çmua asn-
jëherë sa duhet. Ishte e nevojshme, 
për të mos thënë e detyrueshme 
të çmohej. Kishim të bënim me një 
shembull të shkëlqyer ballkanik, 
në kohën që gadishulli i madh u 

përfshi tej e mbanë nga furtunat 
shoviniste, nga intoleranca e urre-
jtja etnike e nga krimet e rënda të 
ushqyera prej saj. Duhet thënë se 
kjo nuk ishte një dukuri e rrallë. Në 
shumicën e vendeve, ashtu siç ka 
një përqindje të popullsisë me prirje 
kriminale, ka edhe një përqindje 
me prirje të mbrapshtë (perverse) 
kundër Atdheut të vet. Kjo është 
e njohur që nga kohërat antike, kur 
midis grekërve të vjetër gjendeshin 
gjithmonë njerëz e prijesa që bash-
koheshin me armiqtë e Greqisë, e 
deri në kohën tonë, ku grupimet 
e ndryshme politike, sidomos ato 
ekstremiste, terroriste, maoiste 
etj., cilësi e parë e të cilëve është 
urrejtja kundër vendit të tyre dhe 
bashkimi me çdo forcë tjetër që 
është kundërshtar i tij. Ky ka qenë 
dhe shqetësimi i rilindasve lidhur 
me këtë hall të madh tregon se 
prirja kundërshqiptare e një pjesë 
të shqiptarëve ka qenë një rrezik i 
ndjeshëm për Shqipërinë. Një prirje 
e mbrapshtë nuk mund të mbetet 
gjallë për një kohë të gjatë, pa u 
ushqyer. Kështu Naim Frashëri u 
bë dhe edukatori kombëtar.

Fatkeqësitë e kaluara të popullit 
shqiptar, pushtimi osman në shek. 
XV, copëtimi i Shqipërisë në fillim të 
shek. XX dhe izolimi i saj nga bota 
për faj të diktaturës komuniste në 
gjysmën e dytë të shek. XX nuk 
krijuan tek shqiptarët as doktrina 
shfarosëse, as urrejtje kundër të 
tjerëve dhe kjo është një cilësi e ad-
mirueshme e tij. Nderimi dhe mbro-
jtja e tjetrit, i atij që është i ardhur, 
i huaj, mik ose bujtës, një mendësi 

“Ti Shqipëri më jep nder! ”

që vjen qysh nga kohët antike, ka 
qenë një ndër gurët themelorë 
të qytetërimit shqiptar. Që ky 
nderim nuk është shpikje poetësh, 
e as një cilësi e elitës shqiptare, 
u vërtetua gjatë Luftës së Dytë 
Botërore. Dhjetra mijra italianë të 
mbetur në Shqipëri në mëshirën e 
popullsisë së armatosur shqiptare, 
pas kapitullimit të Italisë, nuk u 
prekën aspak prej kësaj popullsie, 
përkundrazi u morën nën mbrojtje 
prej saj. Nga ana tjetër, është fakt 
i njohur tashmë që Shqipëria ishte 
një nga vendet e rralla në botë, në 
mos i vetmi, që nuk dorëzoi asnjë 
hebre tek nazistët. Monizmi me 
politikën e tij veçuese u mundua ta 
armiqësonte popullin shqiptar me 
gjithë botën, kryesisht me botën 
perëndimore, por nuk ia doli dot. 
Pas rënies së komunizmit, populli 
shqiptar dëshmoi ndaj të huajve 
europianë dhe amerikanë po atë 
ndjenjë miqësore të dikurshme.

Rizgjimi i Atdhedashurisë

Rilindasi Naim Frashëri dhe 
të gjithë rilindasit e tjerë duhet 
lexuar e rilexuar gjithmonë, sido-
mos në kohëra të vështira. Duke i 
shfletuar tani, shikojmë se përveç 
shqetësimit të tyre themelor: çlir-
imit të Shqipërisë dhe pavarësisë 
së saj, ishte një ankth tjetër, i vazh-
dueshëm, i lidhur ngushtë me të 
parin: rizgjimin e Atdhedashurisë. 
Lidhja e Prizrenit, e cila pasoi Kon-
gresin e Berlinit, shënon përpjekjen 
e parë për institucionalizimin e 
nacionalizmit dhe njëkohësisht të 
kombit shqiptar. Kërkesat e saj 
ishin bashkimi i trojeve shqiptare në 
një territor të vetëm me autonomi 
të plotë nën Perandorinë Osmane. 
Kështu lindi nocioni i Shqipërisë Et-
nike, ku për herë të parë shqiptarët 
do të shprehnin aspiratat e tyre 
kombëtare. Këmbëngulja e tyre për 
këtë rizgjim, thirrjet e zjarrta “Ti 
Shqipëri më jep nder, më jep emrin 
shqiptar” dëshmojnë një të vërtetë 
tepër të qartë dhe dëshpëruese. 
Një pjesë e shqiptarëve ishin ftohur 
prej Atdheut të tyre. Turqizimi i 
qindramijëra shqiptarëve, greqizimi 
i një pjesë tjetër, ngatërrimi i për-
katësisë shqiptare me atë fetare, 
dëshmojnë se ndjenja patriotike e 

një pjesë të shqiptarëve ka qenë jo 
aq e fortë siç paraqitej. Një pjesë 
e tyre me lehtësi ishin gati ta 
këmbenin Atdheun e tyre me një 
Atdhe tjetër, një pjesë kishin turp 
të quheshin shqiptarë, të tjerë 
me lehtësi viheshin në shërbim të 
forcave kundërshqiptare.

Nga pena e Naimit doli më 

1886 “Bagëti dhe Bujqësia”, e 
para poemë letrare shqipe që ng-
jallte tek bashkatdhetarët e vet 
vërtetësinë e prejardhjes së tyre 
gjuhësore kombëtare dhe krenarinë 
nacionale. Kështu Rilindasit u për-
poqën shumë ti bindnin shqiptarët 
se nuk duhet të turpëroheshin 
nga vendi i tyre. Ata kishin një 
Atdhe të bukur, kishin një gjuhë 
madhështore, një prej 6 gjuhëve 
themelore të Europës dhe një nga 
10-12 gjuhët themelore të Botës. 
Ata ishin racë e bukur trupërisht 
dhe tepër të aftë mendërisht, se 
kishin një histori të shkëlqyer, se 
gjëmat kombëtare nuk ishin një 
arsye për t’u ftohur me Atdheun, 
por përkundrazi, për t’u afruar më 
fort me të. Aksioni i tyre për zgjimin 
e Shqipërisë ishte më i madh dhe 
më i gjëri aksion kulturor në krejt 
historinë tonë shqiptare. Rrallë 
herë emërtimi i një lëvizje përkonte 
plotësisht me qëllimin e saj, ashtu 
si në rastin e Rilindjes Shqiptare. 
Në të vërtetë ishte ajo që Rilindi 
Shqipërinë, ose me saktë, ishte ajo 
që lindi Shqipërinë moderne.

Rifitimi të 
besimit të humbur

Rilindasit e himnizuan dhe e sub-
limuan historinë e shqiptarëve që 
lëvizja dhe ky vrull të ishin të suk-
sesshëm. Ata qëmtuan në kulmet e 
ndritura, duke mos ndalur në njollat 
e saj. Po me kaq këmbëngulje ata 

vunë në pah vlerat morale e fizike 
të shqiptarëve, kryesisht virtytet 
pa dashur të ndalen në cenet e 
tyre, që për hir të vërtetës, nuk 
ishin më të pakta se virtytet. Kjo 
ishte rrjedhojë llogjike e qëllimit 
të lëvizjes: rifitimit të besimit të 
humbur. Një arsye tjetër që e për-
ligjte vizionin e tyre pozitiv ishte 
propaganda kundërshqiptare, që 
kishte nisur ndërkaq të kultivohej 
nga fqinjët e Shqipërisë: kryesisht 
nga rrethet shoviniste serbe dhe 
greke. Ishte një propagandë e egër 
dhe shtazarake që rrallë herë ishte 
parë në fytyrën e dheut. Përballë 
kësaj furtune të sëmurë, rilindasit 
shqiptarë mbajtën një qëndrim 
fisnik e të admirueshëm. Në vend 
që të binin në nivelin e saj, duke 
u përdhosur dhe vetë nga balta 
e kundërshtarëve, ata zgjodhën 
përgjigjen e tërthortë: lartësimin 
e vlerave shqiptare. Ky vizion opti-
mist i rilindasve, i përfaqësuar në 
radhë të parë prej Naim Frashërit 
e me vonë prej at Gjergj Fishtës, u 
bë objekt vërejtjesh e kritikash më 
pas e vazhdon ende sot, në mënyrë 

të drejtpërdrejtë apo të tërthortë.
Naim Frashëri, mori nismën e 

pabesueshme dot për të krijuar një 
mistikë familjare dhe shpirtërore për 
shqiptarët e tij, pra bektashizmin 
tipologjik dhe përbashkues gjithëshq-
iptar. Ringritja morale e popullit 
shqiptar ishte aksioni më i nguts-
hëm dhe më i rëndësishëm në atë 
kohë të vështirë që ndërmnorën 
rilindasit. Ai ishte çelësi, pa të 
cilin nuk mund të ndërmerret asn-
jë veprim tjetër shpëtues. A ishin 
shqiptarët patriotë më shumë se 
ç’duhet, apo përkundrazi ishin fto-
hur me vendin e vet? A mos po e 
mbiçmonin pa të drejtë veten dhe 
vendin e tyre, a mos përkundrazi 
e përçmonin pa të drejtë veten 
dhe Atdheun. Me fjalë të tjera: a e 
donin këtë vend që u ka dhënë em-
rin qysh prej dymijë vjetësh, apo 
ëndërronin ta këmbenin me një 
tjetër vend. Ëndërr e mbrapshtë 
kjo që ka ngritur krye aty-këtu e 
herë pas herë në kohën tonë? E 
pra në këtë mijëvjeçar të tretë 
shqiptarët janë të detyruar të 
nxjerrin ende mësime nga drama e 
tyre, që ndodhet ende në zhvillim.

Në kushtet e një kl ime të 
ashpër ndërkombëtare, kur pop-
ulli shqiptar, i vetmi komb i ndarë 
tragjikisht në Europë është i 
detyruar të durojnë mospërfilljen 
botërore për fatkeqësinë që i ka 
rënë në kokë. Në kushtet e vet-
misë së tyre, të trysnisë së një 
propagande deri tani dashakeqe 

që ka përbaltur imazhin tonë në 
botë. Duke na paraqitur herë si 
një popull violent, herë fonda-
mentalist, herë barbar e herë të 
lajthitur, shqiptarët janë detyruar, 
midis të tjerash, të bëjnë një 
zgjedhje e sqarim themelor në 
ndërgjegjen e tyre lidhur me pa-
triotizmin. Mendimit të mbrap-
shtë që e ngatërron patriotizmin 
si balsam kundër nacionalizmit, 
ata duhet ti përgjigjen me një “jo” 
të prerë. Patriotizmi nuk është 
nacionalizëm dhe antipatriotizmi 
është po aq i rrezikshëm sa sho-
vinizmi.

Fyerjet morale janë të njohura 
tek jeta e popujve ashtu siç janë 
të njohura ringritjet. Por për tu 
ringritur çdo komb i duhet të 
tendoset fort e të nxjerrë nga 
brendësia e vet të gjitha rezer-
vat që ka rezervuar, ato rezerva, 
që çdo popull, sipas një kodi të 
lashtë, i ruan për ditë të zeza 
e i përdorin në periudha fat-
keqësish. Raportet me atdheun 
zënë në këtë rast një vend krye-
sor. Shqipëria s’ka nevojë për 
ekzaltime, por aq më pak s’ka 
nevojë për përçmim. Mendimi se 
Shqipëria dhe shqiptarët kanë 
qenë shumë të himnizuar nga kul-
tura shqiptare, ndaj tani duhet ti 
rrëzojmë në baltë për ti sjellë në 
vete, është doktrinë e antishqip-
tarizmit.

Kultura dhe mendimi i një po-
pulli qëndron gjithmonë në një 

lashtësi të shquar e të lavdishme 
për ku përpiqet ta tërheqë e ta 
ngrejë gjithë kombin. Në qoftë se 
populli shqiptar do të vazhdojë ta 
përçmojë e ta luftojë vetveten, në 
qoftë se ai në mënyrë irracionale 
do të synojë drejt shpërnguljes, 
nga trojet e shtetit shqiptar, 
në qoftë se ai do të vazhdojë të 
ngrejë dorën kundër strukturave 
shtetërore të tij, të çfarëdo lloj 
ngjyre politike të jenë ato, ai do 
të eci drejt greminës. Imazhin e 
mirë ose të keq për një popull, 
nuk mund ta krijojnë për një kohë 
të gjatë as zyrtarët e tij, por as 
renegatet e tij; atë nuk mund 
ta krijojnë as nacionalistët e 
ekzaltuar, por as vulgu i egër dhe 
i verbër. Aq më pak mund ta kri-
jojnë atë diplomatë mendjelehtë, 
gazetarët e pabesë, denon-
cuesit, psikopatët dhe parano-
jakët e dehur për lavdi.

Janë të gjitha gjasat që mi-
jëvjeçari i tretë, pavarësisht 
nga tronditjet e Shqipërisë, të 
jetë i mbarë. I mbarë për ata 
që, ndonëse e quajnë veten bij 
të shqipes, gjer më sot nuk janë 
ngjitur dot kurrë në lartësinë e 
dëshiruar, veçse në ëndërrat e 
tyre. Ndonëse krahët disa herë u 
janë thyer, ende vazhdojnë ta qua-
jnë veten si më parë, bij të shq-
ipes. Këmbëngulje kjo që dëshmon, 
në fund të fundit, besnikëri ndaj 
asaj ëndërre të moçme pafundësisht 
të ushqyer për vazhdimësi.

R
ënia e shpejtë e Afganista-
nit në duart e talebanëve, 
e ktheu këtë vend në pikën 
“zero” atje ku ndodhej 
para 20 vitesh, megjithëse 
perëndimi dhe veçanërisht 

SHBA shpenzuan triliarda dollarë 
për të ngritur, trajnuar dhe pajisur 
ushtrinë dhe forcat e sigurisë afgane, 
përsëri afganët “humbën luftën pa 
betejë”. Analistët e sigurisë përpiqen 
të shpjegojnë këtë “shkërmoqje” 
të ushtrisë afgane duke analizuar 
parimet dhe përvojën e luftërave në 
shekuj. Studiues ushtarakë, duke kon-
sideruar raportin e forcave përballë 
(rreth 1 me 4) në favor të forcave të 
sigurisë afgane. Talebanët duke qenë 
në mësymje dhe ushtria afgane e 
pozicionuar në mbrojtje, vlerësohet të 
jetë e paprecedentë një humbje e tillë. 
Historia e luftërave nuk e njeh këtë 
rezultat të arritur në shekuj, pasi 
parimi i luftimit tradicional pranon 
të kundërtën e këtij raporti forcash. 
Po të shtojmë këtu armatimin dhe 
pajisjet në dispozicion të palëve, ku 
ushtria afgane ishte e pajisur me 
tanke dhe forcë ajrore, infrastrukturë 
mbrojtëse, fortifikime etj., ky raport 
është më i thellë. 

Rezultati i humbjes së një ushtrie 
4 herë më të madhe se sa kundër-
shtari, në operacion mbrojtës, bëhet 
akoma edhe më unik për t’u studiuar 
në historinë e luftërave dhe konflik-
teve botërore.

Por çfarë mungoi dhe nuk funk-
sionoi tek forcat e sigurisë afgane? 
Analistët e sigurisë e gjejnë shpjegimin 
e këtij kapitullimi tek parimet e luftës, 
ndër të cilat përgatitja dhe gjendja 
moralo-psikologjike e trupave ushta-
rake në këtë përballje, mori rol kryesor. 
Çdo armë sado e fuqishme në duart e 
luftëtarëve pa motiv, pa zemër dhe që 
nuk duan të luftojnë, historikisht nuk 
ka pasur vlerë.

“Shpirti dhe shpata janë dy fak-
torët bazë të fuqisë së një ushtrie 
dhe raporti mes tyre duhet të jetë si 
3 me 1 në favor të shpirtit” -na më-
son Napolon Bonaparte. Në të vërtet 

ky raport i “shpirtit me shpatën”, 
është në sens të kundërt tek përbal-
lja e talebanëve me ushtrinë afgane. 
Fuqia ushtarake e forcave të sigurisë 
afgane, rezultoi të jetë asgjë pa fuqinë 
e shpirtit të sakrificës, të ndjenjës së 
fitores dhe të vetëmohimit të ush-
tarëve të saj.  

Mohammad Shafiq Hamdam, një 
ekspert i sigurisë në Afganistan thotë 
për Deutche Vele se: “Ushtria afgane, 
të cilën unë e njoh shumë mirë, ishte 
e demoralizuar gjatë dhe para fillimit 
të tërheqjes së NATO-s, ndërsa e 
kundërta ndodhi tek talebanët të cilët 
qëndronin të motivuar gjatë gjithë 

Raporti i zhdrejtë i fuqisë së “shpirtit” 
me “shpatën” në ushtrinë Afgane

Opinion

Kolonel Hysni GJERGJI
Instituti i Kërkimit 

Shkencor Ushtarak, AFA

kohës dhe morën zemër pas fillimit të 
tërheqjes së NATO-s. Ushtria afgane 
mbeti një ushtri në letër, e pa provuar 
të qëndrojë mbi këmbët e veta, kur të 
mos mbështetej nga NATO. Mung-
esa e moralit, e besimit në fitore, e 
besimit tek lidershipi, vlerësohen të 
jenë faktorët e rënies së sigurisë së 
Afganistanit”. 

Megjithëse NATO dhe SHBA-të 
shpenzuan biliona për të trajnuar 
edhe pajisur ushtrinë afgane dhe 
policitë lokale, përsëri nuk rezultoi 
mjaftueshëm. U ngrit, u trajnua dhe 
u pajis një ushtri me numër dhe pajisje 
luftarake të krahasueshme me vende 
të zhvilluara të NATO-s. SHBA-të 
dhanë gjithçka mund të jepnin pa 
kursim, por ata nuk mund të jepnin 
atë që është e brendshme, atë që 
nuk është e mundur të jepet, atë 
që ndodhet brenda qenies së secilit: 
“shpirtin luftarak”. Kjo nuk është e 
mundur të transferohet nga njëri tek 
tjetri nëpërmes faktorëve të jashtëm. 
Ky komponent i rëndësishëm i luftës 
mungoi tek trupat afgane pa moral të 
lartë luftarak, pa besim dhe pa dëshirë 
për të fituar këtë luftë. 

“Fitimtarët e fitojnë luftën pastaj 
e fillojnë atë”, - na mëson Sun Tzu. 
Ushtria afgane nuk është ndjerë kurrë 
si fituese, ka qenë e pamotivuar, nuk 
ka funksionuar vetë, por gjithmonë 
parazite dhe e mbajtur në këmbë nga 
NATO dhe SHBA dhe ka hyrë në këtë 
luftë “e bindur në humbje”. E kundërta 
ka ndodhur me talebanët, -vlerësojnë 
ekspertët e sigurisë, -ata kanë luftuar 
pa ndërprerje me të gjitha metodat, 
politike dhe brutale, psikologjike 
dhe terroriste, fetare dhe mizore, 
duke mbetur kështu faktor edhe 
pas 20 vitesh nga dëbimi i tyre nga 
pushteti. Analistët e instituteve të 
sigurisë vlerësojnë se përveç mung-
esës së moralit edhe korrupsioni 
në sigurinë kombëtare afgane ishte 
shkak kryesor i kolapsit të saj. Kor-
rupsioni vlerësohet të jetë tjetër 
faktor përcaktues në humbje, pasi 
në Ministrinë e Mbrojtjes ashtu 
edhe në ministrinë e brendshme 
ishte shumë i përhapur, ku fondet, 
armatimi, municioni dhe ushqimi i 
ushtarëve vidhej. Furnizimet, para 
se të shkonin tek ushtarët afganë 
shiteshin në tregun e zi dhe si rrjed-
him shkonin edhe tek talebanët. Në 
këtë kontekst korrupsioni jo vetëm ka 

dëmtuar moralin në ushtrinë afgane, 
por edhe ka ushqyer talebanët me 
para, ushqime dhe armatime.

Beteja “pa luftë” për të marrë 
Kabulin, nuk ndeshi në kundër-
përgjigje nga ana e forcave afgane, 
pasi shumica e trupave u dorëzuan, 
dezertuan, u shitën, u blenë apo 
iu bashkuan talebanëve. Ata nuk iu 
bashkuan një rezistence, pasi afga-
nët e vlerësonin veten të pa shpresë 
për ta fituar këtë luftë dhe nuk kishin 
besim në lidershipin e tyre, i cili do të 
mund t’i çonte drejt fitores. 

Integriteti i lidershipit drejtues 
politik dhe ushtarak është thelbësor 
për të fituar respektin, besimin dhe 
besnikërinë e trupave. Për ushtarët 
e papaguar, jeta e gënjeshtërt e 
drejtuesve nuk pranohej dhe nuk ga-
rantonte lidership të sigurt. Për këtë 
arsye, shumë ushtarë nuk preferuan 
të luftojnë, por të shpëtojnë jetën, t’i 
dorëzohen talebanëve ose të besojnë 
në një amnisti të premtuar. Për-
vetësimi dhe korrupsioni minoi dhe 
përçau lidhjen morale dhe kohezionin 
brenda hierarkisë ushtarake. Për 
më tepër disa drejtues ushtarakë jo 
vetëm vidhnin paratë e “ushtrisë fan-
tazmë me rreth 100,000 vetë”, por 
edhe mbanin ushtarë të papaguar 
në detyrë, duke mos u dhënë as le-
jet për të shkuar në familjet e tyre 
për muaj me radhë. Ushtria afgane 
përveç sa më sipër, vitet e fundit, 
pati një numër gjithnjë në rritje të 
dezertimeve dhe dëmtimeve.  

Disa OJQ dhe grupe studiue-
sish kanë raportuar në mënyrë të 
përsëritur për korrupsion në ush-
trinë afgane dhe qeverinë e Ashraf 

Ghani’s. Sipas “The Washington 
Post” nga 352,000 që duhet të ishin 
forcat afgane, vetëm 254, 000 mun-
det të konfirmoheshin nga drejtuesit 
ushtarakë. 

Sipas “The Guardian”, në një raport 
që monitoron shpenzimet në konflikte, 
thuhet se korrupsioni i pamundur 
për t’u ndalur, u bë “infektues” dhe 
demoralizues për trupat e sigurisë. 
Ushtarët nuk i shikonin liderët e tyre 
si udhëheqës, por si njerëz pa ideal, 
me vese dhe tradhtarë.

Ideologjia rreth së cilës duhet të 
bashkoheshin nuk funksionoi tek afga-
nët. Ata nuk ishin besnikë të Atdheut 
të tyre dhe të qeverisë qendrore, por 
ishin më shumë besnikë të fisit apo 
besimit fetar. Afganët nuk e shiko-
nin atdheun si më të rëndësishmin 
në idealet e tyre, por besimin tek 
feja madje tek sekti brenda fesë së 
tyre. Nga ana e tyre talebanët ishin 
të qartë dhe të bashkuar rreth ide-
ologjisë islame qysh nga 2001 dhe 
asnjëherë nuk kanë reshtur propagan-
dën e ideologjisë së tyre, për dëbim të 
pushtuesve nga atdheu i tyre. 

Talebanët kurrë nuk u larguan nga 
përfitimi i fondeve për mbijetesën 
e tyre. Këto burime nuk u goditën 
apo ndërprenë asnjëherë nga policia 
afgane, çka e mbajti gjallë lëvizjen dhe 
ideologjinë talebane, si dhe vetë ekzis-
tencën e tyre. Sipas Mullah Yaqoob, 
djali i udhëheqësit të ndjerë shpirtëror 
të talebanëve, Mullah Mohammad 
Omar, talebanët fituan 1.6 miliardë 
dollarë amerikanë gjatë 2020 nga: 
droga – 416 milionë dollarë me rreth 
84% të prodhimit global të opiumit; 
minierat – 400 milionë dollarë deri në 

464 milionë dollarë; minierat e heku-
rit, mermerit, bakrit, arit, zinkut dhe 
metaleve të tjera dhe mineraleve të 
rralla; nga gjobat dhe taksat – 160 
milionë dollarë; donacione bamirësie – 
240 milionë dollarë; eksportet – 240 
milionë dollarë; pasuritë e paluajtshme 
– 80 milionë dollarë, etj. Në këtë bux-
het të konsiderueshëm talebanët, 
kishin në listëpagesat e tyre edhe 
një numër të konsiderueshëm të dre-
jtuesve të sigurisë, të infiltruar nga 
të cilët merrnin inteligjencë, por edhe 
i përdorën në sulmin e tyre final, për 
të mundur pa luftë një ushtri 4 herë 
më të madhe në numër.

Kohezioni mes ushtarakëve dhe 
sensi i detyrës, betimit dhe sakri-
ficës ndaj atdheut mungonte, duke 
rritur mosbesimin në lidership, i cili 
shkonte deri në presidencën afgane. 
Kishte edhe teori konspirative në mes 
ushtarëve të përhapura me qëllim, 
që paralajmëronin një marrëveshje 
të fshehtë midis talebanëve dhe qe-
verisë afgane. Këto metoda të luftës 
psikologjike, të përhapura nga taleba-
nët e çorientuan, përçanë dhe goditën 
përfundimisht kohezionin mes forcave 
të sigurisë afgane. Ata u demoralizuan 
deri në pikën e dorëzimit pa armë të të 
gjithë vendit. Ky mjedis i mosbesimit 
dhe dyshimit në radhët e ushtarakëve 
shkonte në të kundërtën e taleba-
nëve të cilët ishin të përkushtuar, të 
vendosur dhe të motivuar për krijimin 
e Emiratit Islamik. 

Interferimi politik dhe lëvizjet e 
fundit në ndryshimin e drejtuesve 
ushtarakë dhe të policisë në ditët 
e fundit, mendohet të jenë faktorët 
shtesë në dobësimin e performancës 
së ushtrisë dhe sigurisë afgane. 
Para tërheqjes së NATO-s u ndry-
shuan pa motiv Shefi i Shtabit të 
ushtrisë afgane, gjenerallejtënant 
Wali Mohammad Ahmadzai, i cili ishte 
emëruar në Qershor, me gjeneral 
major Haibatullah Alizai. U zëvendë-
sua ministri i brendshëm dy herë si 
dhe u bë riorganizim i forcave të sig-
urisë dukë ndryshuar gjashtë koman-
dantët kryesorë të ushtrisë afgane, 
brenda tre muajve të fundit. Ar-
ratisja jashtë vendit i komandantit të 
përgjithshëm dhe dorëzimi i shumë 
gjeneralëve të lartë, ishte pika kul-
more e cila vrau çdo shpresë për 
rezistencë. Kjo situatë ishte çfarë 
talebanët e përdorën si pretekst për 

“bisedime” për “ndryshim paqësor të 
pushtetit”, dhe marrjen e drejtimit 
të vendit në kushtet kur komandanti 
i përgjithshëm është arratisur nga 
Afganistani.

Talebanët nga ana e tyre ndoqën 
edhe një strategji tjetër “të zgjuar” 
fill pas fillimit të tërheqjes së NATO-
s. Ata morën nën kontroll pikat e 
kalimit kufitar, rrugët kryesore, si 
dhe izoluan Kabulin nga qytetet e 
tjera, me qëllim pamundësimin e 
ndihmës dhe izolimin nga qeveria 
qendrore. Shumë reparte të ush-
trisë u shkëputën nga qendra dhe u 
detyruan me forcë ose të arratisen 
jashtë vendit ose të dezertojnë ose 
të pranonin të vriteshin. 

Shpejtësia e rimarrjes së kontrol-
lit të Afganistanit nga Talebanët, ka 
dalë disi edhe jashtë vlerësimeve 
të inteligjencës amerikane dhe të 
NATO-s, të cilët parashikonin nga 
disa javë deri në disa muaj, marrjen e 
kontrollit të vendit nga ky grup, pasi 

nuk pritej arratisja e presidentit, 
komandantit të përgjithshëm, Ghani. 
Si rezultat i kësaj “surprize” shumë 
të huaj janë akoma edhe sot të pa 
evakuuar për në vendet e tyre, pasi 
nuk kanë menduar asnjëherë se kjo 
që po ndodh kaq shpejt, do të ishte e 
mundur. Lisa Maddox, një ish analiste 
e CIA-s shkruan: “Nuk është i papri-
tur rezultati i fitores së talebanëve, 
pasi ata kanë treguar aftësinë e tyre, 
për t’u ngritur nga humbjet që kanë 
pësuar, shto këtu edhe popullsinë e 
lodhur, varfëruar dhe demoralizuar nga 

konflikti i tejzgjatur, dhe që ka humbur 
durimin, besimin dhe shpresën për 
ndryshim të jetesës së tyre, nga 
qeveria e fundit afgane sot në arrati. 
Kështu populli i tradhtuar nga lider-
shipi, bëhet i gatshëm të ripranojë 
këtë regjim”.

Edhe pse nga SHBA-të u shpen-
zuan jetë njerëzore, kohë dhe para të 
panumërta për të rindërtuar sigurinë 
zyrtare shtetërore në Afganistan, 
pati vetëm një përpjekje rezistence 
midis tre luftëtarëve të mirënjohur 
fisnorë: Atta Muhammad Noor of 
Jamiat-e-Islami, Abdul Rashid Dostum 
of Hezb-e-Junbish dhe Haji Muham-
mad Muhaqiq of Hezbe-e, të cilët u 
përpoqën në Mazar i Sharif të bash-
kojnë forcat me ushtrinë afgane për 
një front të vetëm kundër talebanëve. 
Edhe kjo rezistencë u thye me rënien 
e Mazar i Shafif, dhe këta luftëtarë u 
detyruan të arratisen jashtë Afgani-
stanit.

Rënia e ushtrisë dhe sigurisë 

afgane, madje edhe para largimit të 
trupave amerikane dhe të NATO-s, 
u bë më e rëndë dhe më komplekse 
nga lirimi i disa mijëra luftëtarëve të 
“Al Qaida”-s dhe grupeve të tjera ter-
roriste, që mbaheshin të burgosur në 
bazën ajrore të Bagramit. Ky zhvillim, 
bashkë me ndërhyrjen, njohjen dhe 
mbështetjen ndaj talebanëve të disa 
shteteve të tjera në Afganistan, ditët 
e fundit vlerësohet se do të sjellë 
zhvillime, pasoja dhe sfida të tjera të 
paparashikuara në Afganistan dhe 
gjeopolitikën përreth dhe përtej tij. 

Forcat e Armatosura angazhim 
maksimal në terren në luftë me zjarrin


